
ዳግማዊት አበበ

ዜና ትንታኔ
ዓለም ላይ በዋናነት ሶስት የኢኮኖሚ ሥርዓቶች 

ይተገበራሉ። እነሱም ነጻ ገበያ ወይም ገበያ መር ኢኮኖሚ፣ 
የዕዝ ኢኮኖሚ እና ቅይጥ የኢኮኖሚ ሥርዓት ናቸው።

ሐሙስ 83ኛ ዓመት  ቁጥር  346    ነሐሴ 16 ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

በነጻ የገበያ ሥርዓት ሕገ ወጥነትን እንዴት 
መከላከል ይቻል ይሆን?

በነጻ የገበያ ሥርዓት... ወደ ገጽ 8 ዞሯል

በጋዜጣው ሪፖርተር 

ዕለተ አርብ ክልሎች ለአረጓዴ ዐሻራ ክተት 
አውጀዋል፡፡ ይች ቀን ለመጪው ትውልድ አረጓዴ ዐሻራ 
ለማውረስ  ሁሉም ዜጋ ከጫፍ ጫፍ ችግኝ የሚተክልባት 
ልዩ ቀን ናት ፡፡ 

በአንድ ጀምበር ከ600 ሚሊዮን በላይ ችግኝ በመላ 
ሀገሪቱ የሚተከልበት ወርሃ ነሃሴ አጋማሽ 2016 ዓ.ም 
ዕለተ አርብ በጉጉት ተጠባቂ ቀን ነው፡፡ አረንጓዴ ዐሻራ 
የሀገሪቱን የአካባቢ ሥነ-ምህዳር ከማስተካከል ባሻገር 
ለተለያዩ ኢኮኖሚያዊ ጠቀሜታዎች እያስገኘ ነው፡፡ 
በተለይ በአሁኑ ጊዜ  የአየር ንብረት ለውጥ በወለዳቸው 
የተለያዩ አደጋዎች እየተናጠች የምትገኘውን ዓለም 
እፎይታን የሚያጎናፅፍ ተግባር ነው፡፡

የሀገሪቱ የደን ሽፋን ከነበረበት 40 በመቶ በከፍተኛ 
የደን መመናመን ምክንያት ወደ ሶስት በመቶ ዝቅ ብሎ 
የነበረ ቢሆንም  የአረንጓዴ ዐሻራ መርሃ-ግብር ከተጀመረ 
ካለፉት አምስት ዓመታት ወዲህ 17 በመቶ ማሳደግ 
ተችሏል፡፡

በዚህም የአረንጓዴ ዐሻራ መርሃግብር ኢትዮጵያ 
የዓለም የዘላቂ ግብ ዕውን ከሚሆንባቸው አጀንዳዎች 
መካከል እያካሄደች ያለችው ተግባር በመሆኑ በተለያዩ 
ዓለም አቀፍ ተቋማትና ሀገራት ምስጋና እየተቸራት 

ዜና ትንታኔ

አማን ረሺድ
ማህበራዊ ሚዲያ ሃሳብ በነጻነት የሚገለጽበት 

ፈጣን የመረጃ ስርጭት የሚከወንበት በሁለት በኩል 
የተሳለ ሰይፍ ነው። ፍዳና  ዕድል ይዞ የመምጣት አቅም 
አለው። ከዚህ አኳያ ለበጎ ተግባር ካዋሉት ምድራዊ 
በረከት የሚያስገኝ ሲሆን በአንጻሩ ለእኩይ ዓላማ ካዋሉት 
ደግሞ  ድምጽ ሳያሰማ ትውልድ የሚያመክንና ግጭት 
የሚያባብስ ነው። 

ማህበራዊ ሚዲያን ለበጎ ተግባር የሚጠቀሙ እንዳሉ 
ሁሉ በርካታ የሀሰት ዜናዎች፣ የጥላቻ ንግግሮች፣ ግጭት 
ቀስቃሽ መልዕክቶች የሚለቁ አካላት በርክተዋል። 

ለአረንጓዴ ዐሻራ - ክተት ያወጁ ክልሎች 

ማህበራዊ ሚዲያ እድል 
ወይስ ፈተና? 

ለአረንጓዴ ዐሻራ... ወደ ገጽ 8 ዞሯልማህበራዊ ሚዲያ... ወደ ገጽ 8 ዞሯል

ኢትዮጵያ ነጻ የኢኮኖሚ ሥርዓትን የምትከተል ቢሆንም 
መንግሥት በገበያው ላይ የሚያደርገው ጣልቃ ገብነት 
አመዝኖ ይታያል። መንግሥት በቅርቡ ተግባራዊ ያደረገው 
የማክሮ ኢኮኖሚው ማሻሻያ ሥርዓቱን የሚከተል ነጻ ገበያ 
ተግባራዊ ለማድረግ እድል የሚከፍት እንደሆነ ምሁራን 
ሲናገሩ ይደመጣል።

ነጻ ገበያ  የሸቀጦችና የአገልግሎቶች ዋጋ ያለማንም 
ጣልቃ ገብነት በፍላጎትና በአቅርቦት እንዲወሰን የሚያደርግ 
ኢኮኖሚያዊ ሥርዓት ነው። በነጻ ገበያ ሥርዓት ግለሰቦችና 
የንግድ ድርጅቶች ያለማንም ጣልቃ ገብነት በነጻነት ማምረት፣ 

የዘመን ንጋት 
አብሳሪዎች



አዲስ ዘመን    ሐሙስ ነሐሴ 16 ቀን 2016 ዓ.ም

ዜና

ሄለን ወንድምነው

ዜና ሀተታ
አሸንዳ፣ ሻደይ፣ አሸንድዬና ሶለል ሃይማኖታዊ ተምሳሌት 

ያላቸው ትልልቅ የአደባባይ በዓላት ናቸው። አሸንዳ 
በትግራይ፣ ሻደይ በዋግኽምራ፣ ሶለል በራያ ቆቦና አሸንድዬ 
በላሊበላ በልዩ ልዩ ባህላዊ ክዋኔዎች ይከበራሉ። በዓላቱን 
ወጣቶችና ልጃገረዶች አደባባይ በመውጣት በአንድነት 
ተሰብስበው ያከብሩታል። በዓላቱ የሴቶች ቢመስሉም 
ወንዶችም ከፍተኛ ተሳትፎ አላቸው። 

በዓላቱ የወርሃ ነሀሴ ድምቀት የአዲስ ዓመት ብስራት 
ናቸው። ለልጃገረዶች ሁሉ የነጻነት መድረካቸው ነው። 
ህጻናትና ልጃገረዶች በልዩ አለባበስና አጋጊያጥ ይደምቃሉ። 
መልካም ምኞታቸውን ይገልጻሉ። የክረምቱ ዝናብ ሲቀንስ፣ 
ወንዞች ሲጎድሉ፣ ሜዳና ጋራው በአበቦች ሲያሸበርቅ ከቤት 
ወደ መስክ በመውጣት “አሸንድዬ አሸንዳ ሙሴ ፈሰስ በይ 
በቀሚሴ” በማለት ያከብራሉ።

የበዓሉ ተሳታፊዎች ለአለባበስ፣ ለጸጉር አሠራርና 
ለጌጣጌጥ ልዩ ትኩረት ይሰጣሉ። የአካባቢያቸውን 
ባህል ሊገልጽ በሚችል መልኩ ተውበው በመውጣት 
በዓሉን ያከብራሉ። በበዓሉ የሚከወኑት ጭፈራዎችም 
እንደየአካባቢው የተለያዩ ናቸው። በዓላቱ ከነሀሴ 16 ጀምሮ 
እስከ አዲስ ዓመት መቃረቢያ ድረስ ይከበራሉ።

ኢትዮጵያ የበርካታ ሃይማኖታዊና ባህላዊ በዓላት ባለቤት 
ናት። እነዚህ በዓላት በሕዝቦች መካከል ማህበራዊ ትስስርን 
ለመፍጠር፣ አንድነትን ለማጠናከር፣ የቱሪዝም ዘርፉን 
ለማሳደግ ያላቸው ፋይዳ ምንድን ነው? የዝግጅት ክፍላችን 
ላናሳቸው ጥያቄዎች የዘርፉ ምሁራን ምላሽ ሰጥተዋል።

መስፍን ፈቃዴ (ዶ/ር) ይባላሉ። በደብረማርቆስ 
ዩኒቨርሲቲ የባህል ጥናት መምህርና የአዲስ አለማየሁ የባህል 
ጥናት ተቋም ዳይሬክተር ናቸው። ከነሀሴ ወር አጋማሽ ጀምሮ 
በሀገሪቱ የተለያዩ አካባቢዎች በርካታ ሃይማኖታዊና ባህላዊ 
በዓላት ይከበራሉ። ከእነዚህም በዓላት መካከል  አሸንዳ፣ 
ሻደይ፣ አሸንድዬ፣ ሶለል፣ ከሴ አጨዳና እንግጫ ነቀላ ጥቂቶቹ 
ናቸው ይላሉ። 

በዓላቱ ሃይማኖታዊ መነሻ ያላቸው ቢሆኑም ልጃገረዶች 
ባህላዊ አልባሳትና ጌጣጌጥ በመልበስ እንዲሁም አሸንዳ 
በወገባቸው በማሰር ያከብሩታል። በዚህም የአካባቢውን 
ማህበረሰብ ወግ፣ ባህልና እሴት ለሌሎች ሰዎች 
ያስተዋውቃሉ። የሕዝብ ለሕዝብ ግንኙነትን እና ማህበራዊ 
መስተጋብርን ያጠናክራሉ ይላሉ።

የአደባባይ በዓላት የአንድን ማህበረሰብ ምንነት፣ ባህል፣ 
ታሪክና  አመጋገብ ለሌላው አጉልተው ያሳያሉ። እርስ 
በእርስ ተከባብረውና ተዋደው እንዲኖሩም ያስችላል ሲሉ 
ይናገራሉ። 

ሳሙኤል ወንደሰን 

አዲስ አበባ፦ የትራፊክ መጨናነቅን ለመቀነስ ከባድ 
የጭነት ተሽከርካሪዎች ወደ ከተሞች ሳይገቡ የሚጓዙበት 
“ባይፓስ” መንገዶች እየተገነቡ መሆኑን የከተማና መሠረተ 
ልማት ሚኒስቴር አስታወቀ። 

የከተማና መሠረተ ልማት  ሚኒስትር ዴኤታ ኢንጅነር 
ወንድሙ ሴታ ለኢፕድ እንደገለጹት፤ በከባድ የጭነት 
ተሽከርካሪዎች ፍሰት ምክንያት የትራፊክ መጨናነቅ 
ያሉባቸውን ከተሞች በመለየት የጭነት ተሽከርካሪዎች ከተሞች 
ሳይገቡ የሚጓዙበት (ባይፓስ) መንገዶች እየተገነቡ ነው። 

“ባይፓስ” በከተሞች የሚስተዋለውን የትራፊክ መጨናነቅ 
ለማስቀረት፣ የትራፊክ አደጋን ለመከላከል፣ የመጓጓዣ ጊዜን 
ለመቆጠብ እና የነዳጅ ፍጆታን ለመቀነስ ያስችላል ያሉት 
ኢንጅነር ወንድሙ፤ ይህም የትራፊክ ፍሰትን ከመኖሪያ 
አካባቢዎች በማራቅ የአደጋ ስጋትን በመቀነስ የመንገድ 
ደህንነትን ይጨምራል ብለዋል። 

ከዚህም ባለፈ የመንገዶቹ መገንባት አዳዲስ ነዋሪዎችን እና 

የንግድ ሥራዎችን በመሳብ ለአጠቃላይ የማህበረሰብ ልማት 
ጉልህ ሚና ይኖራቸዋል ያሉት ኢንጅነር ወንድሙ፤ ባይፓሶቹ 
የሚገነቡት በድሬዳዋ፣ በሀረር፣ በመቱ፣ በሆሳዕና፣ በጅግጅጋ፣ 
በሐዋሳ፣ በኮምቦልቻ፣ በደሴ፣  በደብረ ማርቆስ፣ በጎንደር እና 
በተለያዩ ከተሞች መሆኑን ጠቅሰዋል። 

ለአብነት በድሬዳዋ ከተማን አቋርጦ ጅቡቲ የሚሄድ 
መኪና ድሬዳዋ ከተማ ሳይገባ ደንገጎን እንዳለፈ ወደ ከተማው 
መሀል ሳይገባ መሄድ የሚችልበትን መንገድ እየተሠራ ነው 
ያሉት ኢንጅነር ወንድሙ፤ በጅግጅጋም ዋናው መንገድ ላይ 
የሚስተዋለውን የትራፊክ መጨናነቅ ችግርን ለመፍታት 
የባይፓስ መንገድ እየተገነባ መሆኑን ገልጸዋል። 

የጎንደር፣ ደብረ ማርቆስ፣ ሀረር፣ እና መቱ ባይፓሶች 
ተጠናቀው አገልግሎት መስጠት የጀመሩ ሲሆን የጅግጅጋ፣ 
ኮምቦልቻ፣ ሆሳዕና እና የድሬዳዋ ባይፓስ ግንባታ በመጠናቀቅ 
ላይ መሆኑን ተናግረው፤  የሐዋሳ፣  ደሴ፣  እና ሌሎች ከተሞችም 
በጥናት፣ ዲዛይን እና የግዢ ሂደት ላይ መሆናቸውን ጠቅሰዋል። 

ከእነዚህ በተጨማሪ በጅምርና በዲዛይን ጥናት ላይ 
ያሉ የባይፓስ መንገዶች መኖራቸውን የጠቆሙት ኢንጅነር 

ወንድሙ፤ ከባድ የጭነት ተሽከርካሪዎች በከተሞች ሲያልፉ 
በህይወትና በንብረት ላይ የሚያደርሱት የትራፊክ አደጋ   
ከፍተኛ መሆኑን ገልጸዋል። 

ትርፍ ጭነት የሚጭኑ ተሽከርካሪዎች በሚዛን ጣቢያዎችና 
በአካባቢው ላይ እንዲሁም በመንገድ እና በድልድይ ግንባታ 
ላይ ከፍተኛ ጉዳት እያደረሱ ነው ያሉት ኢንጅነር ወንድሙ፤ 
ለመንገዱ ግንባታ ከፍተኛ የጥገና ወጪ የሚጠይቅ እና 
የመሠረተ ልማት የአገልግሎት እድሜን የሚያሳጥር በመሆኑ 
ለጉዳዩ ትኩረት ተደርጓል ብለዋል።  

እንደ ኢንጅነር ወንድሙ ገለፃ፤ መንግሥት በየዓመቱ 
ከ70 ቢሊዮን ብር በላይ ፈሰስ እያደረገ ነው። ባለፈው በጀት 
ዓመት ለጅቡቲ ኮሪደር ብቻ የመንገድ ጥገና ከ550 ሚሊዮን 
ብር በላይ ወጪ አድርጓል። ከዚህ አንፃር ተሽከርካሪዎች በሕግ 
የተፈቀደላቸውን ክብደት በተመለከተ የወጣውን የጭነት ደንብ 
በመንገዶች ላይ የማስከበር ኃላፊነት እንዳለባቸው ተናግረዋል። 

የተሽከርካሪዎች መጠንና ክብደትን ለመወሰንና 
ለመቆጣጠር ደንብ ቁጥር 491/2014 ወጥቶ በሥራ ላይ 
እንደሚገኝም ገልጸዋል። 

ከባድ የጭነት ተሽከርካሪዎች ከተሞች ሳይገቡ የሚጓዙበት መንገዶች እየተገነቡ ነው

የዘመን ንጋት አብሳሪዎች

የአደባባይ በዓላት ሲከበሩ የሀገር በቀል አልባሳትንና 
ጌጣጌጦችን ማድረግ ይገባል የሚሉት  መስፍን (ዶ/ር)፤ 
ከሀገሪቱ ባህል ውጪ ያሉ አልባሳትና ጌጣጌጦች ኢትዮጵያን 
ሊገልጹና ሊያስተዋውቁ ስለማይችሉ ሁሉም እንደ እድሜ 
ደረጃቸው የአካባቢያቸውን የባህል አልባሳት በመልበስ 
ማክበር ይገባል ይላሉ።   

የአሸንዳ፣ ሻደይ፣ አሸንድዬና ሶለል በዓላት ባለቤቶች 
በበዓሉ የሚከወኑ ጉዳዮችን ጠንቅቀው ማወቅ፣ የባህልና 
ቱሪዝም ባለሙያዎች በዓላቱ ለምን ይከበራል፣ ማን 
ያከብረዋል፣ እንዴት ይከበራልና በዓሉ መከበሩ ምን ፋይዳ 
አለው የሚሉትን ጉዳዮች በመመዝገብና በመተንተን ማሳወቅ 
እንደሚጠበቅባቸው ያስረዳሉ።       

መስፍን (ዶ/ር) እንደሚሉት፣ በዓላትን እሴታቸውን 
በማስጠበቅ በትውልድ ቅብብሎሽ ማስቀጠል ይገባል። 
ወላጆች ልጆቻቸውን በሥነምግባር ኮትኩተው በማሳደግ 
የራሳቸውን ባህል እንዲያውቁ ማድረግ ይጠበቅባቸዋል ነው 
ያሉት። 

ትምህርት ቤቶች፣ የባህል ተቋማትና ሌሎች ባለድርሻ 
አካላት የበዓላትን እሴትና አንድምታ ለትውልዱ ማስተማር 
ከቻሉ የባህል ሽግግር ድልድዩ ሳይሰበር ማስቀጠል ይቻላል። 
በዚህም የሀገርን ገጽታ መገንባት፣ የቱሪዝም ሀብቱን ማሳደግ 
እና ባህልን ማስተዋወቅ  ይቻላል ሲሉ ያስረዳሉ።

በራሱ ባህል የሚኮራ ትውልድን ለማፍራት መንግሥት፣ 
ወላጆችና መምህራን ድርሻቸው ከፍተኛ ነው የሚሉት 
መስፍን (ዶ/ር)፤ ወላጆች ለልጆቻቸው በሀገሪቱ የሚከበሩ 
የሃይማኖታዊና ባህላዊ በዓላትን አንድምታ በቤታቸው 
ማስረዳት ይጠበቅባቸዋል።

መንግሥትም የበዓላቱን ትርጉም በሥርዓተ ትምህርቱ 
ውስጥ በማካተት ልጆች በትምህርት ቤት እንድማሩት 
በማድረግ ከሀገሪቱ ባህል፣ እምነት፣ ወግና ሥርዓት ጋር 
የሚጻረሩ መጤ ባህልን መመከት ይቻላል ይላሉ።

አንድምታቸው በቃል ብቻ እየተነገረ ያለ ባህልና 
ታሪኮችን በጹሁፍና በምስል በማደረጀት የውጭው 
ማህበረሰብ በሚያውቁት ቋንቋ ተርጉሞ በተለያዩ የመገናኛ 

ብዙሃን በማቅረብ ቱሪስቶችን መሳብ ይቻላል ሲሉ ያስረዳሉ።
የቱሪዝም ጋዜጠኛው ሄኖክ ስዩም በበኩሉ፤ በሀገሪቱ 

የተለያዩ አካባቢዎች የሚከበሩት አሸንዳ፣ ሻደይ፣ አሸንድዬ፣ 
ሶለልና ሌሎች የአደባባይ በዓላት የኢትዮጵያውያን 
ሃይማኖት፣ ባህል እና ትውፊት በስፋት የሚንጸባረቁበት 
በመሆኑ በርካታ የሀገር ውስጥና የውጭ ሀገራት ጎብኚዎች 
መሳብና ማቆየት የሚችሉ ናቸው ይላል።

ይህም ለቱሪዝም እድገትና ለአካባቢው ሕዝብ 
ኢኮኖሚያዊ ጠቀሜታ ከፍተኛ ሚና ያለው በመሆኑ ሁሉም 
በዓላቶች በዓለም ቅርስነት እንዲመዘገቡና እንዲታወቁ 
ማድረግ ይገባል ሲል ያስረዳል።

እንደ ሄኖክ ገለጻ፣ በኢትዮጵያ የቱሪስት መቀበያ ጊዜ 
ተደረጎ የሚወሰደው ከመስቀል በኋላ ያለው ጊዜ ነው። በነሀሴ 
የሚከበሩ በዓላት ቱሪስትን ማቆየትና የባህል ኢንዱስትሪ 
ምርትን ለማንቀሳቀስ ከፍተኛ ሚና ያላቸው በመሆኑ በሚገባ 
ማስተዋወቅ ይገባል ይላሉ።        

የአደባባይ በዓላቱ በሚከበሩበት አካባቢዎች የበዓሉ 
ተሳታፊዎች የሚደምቁባቸውን አልባሳት፣ ጌጣጌጥ እና 
የአካባቢውን ባህላዊ ምግቦች አዘጋጅቶ ለገበያ በማቅረብ 
ተጠቃሚ መሆንና ማስተዋወቅ እንደሚገባም ያስረዳል።

  በኢትዮጵያ የአደባባይ በዓላትን ወቅቱን ጠብቆ 
ከማክበር ያለፈ፣ ለማጎልበት፣ በቅርስነት ለመጠበቅ፣ ለሌሎች 
ሀገራት ለማስተዋወቅና ለቀጣይ ትውልድ ለማስተላለፍ 
ሁሉም ባለድርሻ አካላት በትኩረት ሊሠሩ ገባል ይላል። 

  የአደባባይ በዓላት ከቱሪዝም ዕድገት በተጨማሪም 
በሕዝብ ውስጥ ማህበራዊ ትስስር በመፍጠር የማህበረሰብን 
አንድነት ለማጠናከር፣ ኢትዮጵያን ለሌሎች ሀገራት 
ለማስተዋወቅ፣ ለኪነጥበብ እድገትና ለከያኒዎች መፈጠር 
ከፍተኛ አስተዋጽኦ ያበረክታሉ ሲል ይናገራል።

  የኢትዮጵያን በዓላት አከባበር ለመጎብኘት ከተለያዩ 
ሀገራት የሚመጡ ቱሪስቶችን በአግባቡ በመቀበልና 
በማስተዋወቅ ለሀገሪቱ ትልቅ የገቢ ምንጭ በመፍጠር 
በቱሪዝም እንቅስቃሴው የተሻለ ሥራ ማከናወን ይገባል ሲል 
አብራርቷል።

መዓዛ ማሞ

አዲስ አበባ፡- በክልሉ በአንድ ዓመት ውስጥ በሰላምና 
በልማት ሥራዎች ስኬቶች መመዝገባቸውን የደቡብ ኢትዮጵያ 
ክልል መንግሥት ገለጸ። ክልሉ ከተመሠረተ አንድ ዓመት 
እንደሞላውም ተገልጿል።

የደቡብ ኢትዮጵያ ክልል ርዕሰ መስተዳድር አቶ ጥላሁን 
ከበደ ለኢትዮጵያ ፕሬስ ድርጅት እንደገለጹት፤ ክልሉ በሕገ 
መንግሥቱ 12ኛ ክልል ሆኖ ከተመሠረተ አንድ ዓመት ሆኖታል። 
ክልሉ ከተመሠረተ በአንድ ዓመት ጊዜ ውስጥ በርካታ ስኬቶች 
ተመዝግበዋል።

ክልሉ የብዝኃ ማዕከል ሆኖ እንዲቀጥል በ6 ማዕከላት 
መደራጀቱን አስታውሰው፤ በማዕከላቱ በሰው ኃይል እና 
በቁሳቁስም እንዲደራጁ መደረጉንም አውስተዋል።

ክልሉ የሚመራበትን የአሠራር ሥርዓቶችን፣ ሕጎችን፣ 
አዋጆችን፣ ደንቦችን እና መመሪያዎችን የ180 ቀን እቅድ 
በማዘጋጀት ወቅቱን የዋጁ እና የህብረተሰቡን ፍላጎቶች ያገናዘቡ 
የሕግ ማዕቀፎች ተዘጋጅተው ወደ ሥራ መገባቱን ጠቁመዋል።

ክልሉ ሲደራጅ በ6 ዞኖች እና በ5 ልዩ ወረዳዎች መዋቀሩን 
ያስታወሱት ርዕሰ መስተዳድሩ፤ አሁን ላይ በሕዝቦች የሚቀርቡ 
የመዋቅር ጥያቄዎችን በመመለስ ሁሉም ልዩ ወረዳዎች ዞን 
እንዲሆኑ መደረጉንም ገልጸዋል። ክልሉ አሁን ላይ በ12 ዞኖች 
የተደራጀ መሆኑንም ጠቁመዋል።

እንደ አቶ ጥላሁን ገለጻ፤ በሕዝቦች ባለቤትነት በተደራጀው 
ክልል ሕዝቡ ከመንግሥት ጎን በመሆን ክልሉ የሰላም፣ 
የመቻቻል እና የብልጽግና ተምሳሌት እንዲሆን በማስቻል ጥሩ 
ስኬት ተመዝግቧል። በሰላም እና በልማት ጉዳዮችም ከሕዝቡ 
ጋር ንግግር እየተደረገ በመሠራቱ ጥሩ ውጤት መመዝገቡን 
ተናግረዋል።

ሰላም እና የሕዝቦች ደህንነትን ማስከበር ላይ ክልሉ 
ቅድሚያ ሠጥቶ እየሠራ ነው ያሉት ርዕሰ መስተዳድሩ፤ ይህም 
የልማት ሥራዎች ውጤታማ እንዲሆኑ ማድረጉን አመላክተዋል። 

የክልሉን የሕዝቦች እሴትን በመጠበቅ ሕዝባዊ 
አደረጃጀቶችን ተጠቅሞ ሕዝቡ የራሱን እና የአከባቢውን ሰላም 
እንዲጠብቅ መደረጉን ተናግረው፤ ሰላም የማስከበር ሥራውም 
የክልሉ ስኬት መሆኑንም ተናግረዋል። 

የክልል ተወላጆች ምሁራን ፎረም በማዘጋጀት በምርምር 
እና በውይይት የክልሉን መንግሥት እንዲደግፉ በማድረግ 
ወደ ተግባር የተገባበት ዓመት መሆኑንም ርዕሰ መስተዳድሩ 
ተናግረዋል።

ክልሉ እንደ አዲስ ሲደራጅ ሕዝቡ በርካታ የቆዩ የልማት 
እና የመልካም አስተዳደር ችግሮች እንዲፈቱለት ጥያቄዎች 
እንደነበሩት አውስተው ፤ የልማት ጥያቄዎችን በራስ አቅም 
ለመመለስ የክልሉን ገቢ ማሳደግ ላይ በርካታ ሥራዎችን 
በመሥራት የክልሉን ወጪዎች ከ 75 በመቶ በላይ መሸፈን 
መቻሉንም አውስተዋል ።

በግብርና በሌማት ትሩፋት ምርትና ምርታማነትን 
በማሳደግ ረገድ ትልቅ ውጤት መመዝገቡን የተናገሩት አቶ 
ጥላሁን፤ በትምህርት እና በጤናም በርካታ ውጤታማ ሥራዎች 
መሠራቱን  ጠቁመዋል።

ክልሉ ሲደራጅ ሕዝቡ ከፍ ያለ ጥቅም የመጠበቅ እና 
ሁሉም ጥያቄ በአንድ ጊዜ ይመለሳል ብሎ የመጠበቅ ተገቢ 
ያልሆነ ፍላጎት እንደነበረ አስታውሰው፤ ከክልሉ ነዋሪዎች ጋር 
መመለስ የሚቻለው እየተመለሰ የማይቻለውን ምክንያቱን 
በማስረዳት በንግግር እየተቀረፈ መምጣቱን ተናግረዋል።

በአመራሩም በኩል አብዛኛው የመንግሥት አመራር 
ጉድለቶችን በመሙላት ጥሩ ሥራ የሚሠሩ እንዳሉ ሁሉ 
ጥቂት አመራሮች ውጤታማ ያለመሆን ተግዳሮቶች እንዳሉ 
አመላክተው፤ በአመራር ደረጃ ያሉ ክፍተቶችን በውይይት 
መፍታት መቻሉንም ገልጸዋል።

በክልሉ ያጋጠሙ የመሬት መንሸራተት እና የጎርፍ አደጋዎች 
በርካታ ሰዎችን ለሞት እና ለመፈናቀል የዳረጉ መሆናቸውን 
አስታውሰው፤ ክልሉ አሁን ላይ የተፈናቀሉ ዜጎችን የመደገፍ 
እና መልሶ የማቋቋም ሥራዎች እያከናወነ መሆኑን ተናግረዋል።

ክልሉ በአንድ ዓመቱ በሰላምና 
በልማት ስኬቶችን አስመዝግቧል

አቶ ጥላሁን ከበደ 



አስቴር ኤልያስ

ዜና ሐተታ
  ወደ ሥፍራው ለመድረስ አቅበቱን መውጣትና 

ቁልቁለቱን መወረድ የግድ ይላል። መነሻችን ከሆነችው ጭሮ 
ከተማ ብዙ ኪሎ ሜትሮችን ምቹ በሆነው መንገድ መጓዝ 
የተጓዝን ሲሆን  ከአስፓልቱ ተገንጥለን መጓዝ ስንጀምር 
አባጣ ጎርባጣ መንገድን መጋፈጥ ደግሞ አማራጭ የሌለው 
ጉዟችን አካል ሁኗል። ከአስቸጋሪው ውጣ ውረድ ጎዞ 
በኋላም መዳረሻችን በኩታ ገጠም እየለማ ያለውን የስንዴ 
ማሳ ለማየት ጭናክሰን ወረዳ ደረስን። 

በኦሮሚያ ክልል፣ በምስራቅ ሃረርጌ ዞን ከሚገኙ 
ወረዳዎች አንዱ የሆነው ጭናክሰን የስንዴ ሰብል በስፋት 
ይታያል። በክልሉ ርዕሰ መስተዳድር በአቶ ሽመልስ አብዲሳ 
የተመራው ልዑክ፣ የክልሉን እና የፌዴራል መንግሥትን 
ከፍተኛ አመራርን አካትቷል። ወደ ሥፍራው የደረስነውም 
ጀምበር መጠለቂያዋ አካባቢ ነው። በርዕሰ መስተዳድሩ 
የተመራው የልዑካን ቡድን፣ ወደ ጸሐይ መውጫዋ ምሥራቅ 
ሐረርጌ፣ ጭናክሰን ወረዳ የመገኘቱ ምስጢር ቀደም ባሉ 
ጊዜያት በዋናነት በአርብቶ አደርነት የሚታወቀው ወረዳ 
ታሪክ ተቀይሮ ዛሬ በተንጣለለው መሬት በኩታ ገጠም 
እየለማ ያለውን የስንዴ ማሳ ለመጎብኘት ነው። 

በስፍራው የተገኙት ርዕሰ መስተዳድር አቶ ሽመለስ፣ 
የስንዴውን ቡቃያ አይተዋል። ይሁንና ከመሬቱ ስፋት የተነሳ 
በአግባቡ ለማየት በርቀት መመልከቻ መነጽር ታግዘዋል። 
የስንዴውን ቡቃያ በስተምስራቅ አቅጣጫ ሲያስተውሉ 
ቆይተው በተመለከቱት ልማት ደስተኛ መሆናቸውን 
ተናግረዋል። 

እርሳቸው እንደሚሉት፤ ምስራቅ ሐረርጌ እየተከናወነ 
ያለው ልማት ተስፋ የሚጣልበት ነው። ቀደም ባሉ ጊዜያት 
እንደ ጭናክሰን ባሉ አካባቢዎች ያዩትን አይነት የስንዴ 
ልማት ማካሔድ የሚታሰብ አልነበረም።  ዛሬ ግን የስንዴ 
ልማቱ ባልተለመደ መልኩ በኩታ ገጠም ማልማት መቻሉን 
በትክክል ማስተዋል ተችሏል። 

ርዕሰ መስተዳድር አቶ ሽመልስ፣ በምዕራብም ሐረርጌ 
እና በምስራቅ ሐረርጌ ዞን እየተካሔደ የሚገኘው የልማት 
እንቅስቃሴ አበረታች እንደሆነ አመልክተው፤ በጭናክሰን 
ወረዳ በአንዱ ቀበሌ ብቻ ከ23 ሺህ ሔክታር በላይ መሬት 
ላይ ተንጣልሎ የሚታየው የስንዴ ልማት በአካባቢው 
ከዚህ ቀደም ያልታየ እና ያልተለመደ ሆኖ ማስተዋላቸውን 
በምሳሌነት የሚጠቀስ መሆኑን አስረድተዋል።

አዲስ ዘመን   ሐሙስ ነሐሴ 16 ቀን 2016 ዓ.ም ገጽ 3

ዜና

በጋዜጣው ሪፖርተር

አዲስ አበባ፡- የኢትዮጵያ መንግሥት ለቀጣናው 
ሰላምና መረጋጋት ከጎረቤት ሀገራት ጋር በትብብር 
ለመሥራት ሁሌም ዝግጁ ነው ሲሉ በምክትል ጠቅላይ 
ሚኒስትር ማዕረግ የዴሞክራሲ ሥርዓት ግንባታ 
ማስተባበሪያ ማዕከል ኃላፊ አቶ አደም ፋራህ ገለጹ፡፡   

አቶ አደም ፋራህ በማህበራዊ ትስስር ገጻቸው 
ባስተላለፉት መልእክት፤ ኢትዮጵያ እና ሶማሊያ አንድ 
ሺህ 700 ኪሎ ሜትር በሚጠጋ ድንበር የሚዋሰኑ፣ 
ተመሳሳይ ባህል፣ ቋንቋ እና ኃይማኖት የሚጋሩ ሕዝቦች 
ያሏቸው ሀገራት መሆናቸውን አስታውቀዋል፡፡

ኢትዮጵያ የሁለቱ ሀገራት ግንኙነት በታሪክም 
ሆነ በዘመናት መካከል በሚፈጠሩ ትርክቶች ሊቀየር 
የማይችል እውነት መሆኑን ታምናለች ያሉት አቶ አደም፤ 
በዚህም ለእድገትና ብልጽግና ጉዞዋ የሶማሊያ ሰላምና 
መረጋጋት እጅጉን ጠቃሚ እንደሆነ በመረዳት በአብሮ 
ማደግ እሳቤ ሀገረ ሶማሊያ ተጠናክራ እንድትቆም በርካታ 
ጥረቶችን ስታደርግ ኖራለች ብለዋል፡፡

እ.ኤ.አ 1991 ዓ.ም ከሶማሊያ መንግሥት መፍረስ 
በኋላ ሶማሊያ ዳግም ወደ ሰላም እንድትመጣ ለማድረግ 
እና የሀገረ መንግሥት ህልውናዋ ተረጋግጦ በሁለት እግሯ 
መቆም እንድትችል በወንድማዊ አጋርነት ኢትዮጵያ 
በርካታ ጥረቶችን ማድረጓንም አስታውሰዋል፡፡

  በተለይም በሶማሊያ ከተፈጠረው የእርስ በርስ 
ጦርነቱ ማግስት የተሰደዱ ዜጎች ሠብዓዊ ድጋፍ እና 
መጠለያ እንዲያገኙ በማድረግ፣ የሶማሊያን መንግሥታዊ 
ህልውና መልሶ ለማጠናከር የሚደረጉ ውይይቶችን 

ማርቆስ በላይ 

አዲስ አበባ፡- ነገ  ነሀሴ 17 ቀን 2016 ዓ.ም ለሚካሄደው 
የአንድ ጀምበር የአረንጓዴ ዐሻራ መርሃ ግብር ዝግጅት 
መጠናቀቁን የመንግሥት ኮሙኒኬሽን አገልግሎትና የግብርና 
ሚኒስቴር አስታወቁ። ለችግኝ ተከላው 317 ሺህ 521 ሄክታር 
መሬት መዘጋጀቱም ተገልጿል።

የመንግሥት ኮሙኒኬሽን ሚኒስትር ዴኤታ ሰላማዊት 
ካሳ ለጋዜጠኞች ትናንት በሰጡት መግለጫ እንዳሉት፤ 
የባለፉት አምስት ዓመታት በአረንጓዴ ዐሻራ መርሃ ግብር 
ታላላቅ ውጤቶች የተመዘገቡበት ነው።

አረንጓዴ ዐሻራ መርሐ ግብር ከደን ሽፋን መጨመር 
ሌላ ከፍተኛ ኢኮኖሚያዊ ጠቀሜታ ማስገኘቱን የጠቀሱት 
ሚኒስትር ዴኤታዋ፤ ኢትዮጵያውያን በጋራ ስንሰለፍ ተአምር 
መሥራት እንደምንችል ማሳያም ሆኗል ብለዋል።

ባለፉት መርሃ ግብሮች በአንድ ጀምበር በዓለም 
ከየትኛውም ሀገር የተሻለ ልምድ በማዳበራችን ዘንድሮም 
ሌላ ክብረ ወሰን በመስበር በአንድ ጀምበር 600 ሚሊዮን 
ችግኞችን ለመትከል ዕቅድ እንደተያዘ ገልጸዋል።

እንደ ሚኒስትር ዴኤታዋ ገለጻ፤ አርብ ነሐሴ 17 ቀን 
2016 ዓ.ም ለሚካሄደው የአንድ ጀምበር የአረንጓዴ ዐሻራ 
መርሃ ግብር ዝግጅት ተጠናቋል። 

በዕለቱ ከማለዳው 12 ሠዓት ጀምሮ የችግኝ ተከላ መርሃ 
ግብሩ መካሄድ እንደሚጀምርና በመርሃ ግብሩ ምንም አይነት 
የዕድሜ ገደብ አለመኖሩን በመግለጽ፣ ይህንንም ተከትሎ 
ጠቅላይ ሚኒስትር ዐቢይ አሕመድ (ዶ/ር) ባስተላለፉት 
መልዕክት መሠረት ሕዝቡ በዕለቱ በችግኝ ተከላ መርሃ ግብሩ 
የነቃ ተሳትፎ ማድረግ ይጠበቅበታል ብለዋል።

የግብርና ሚኒስትሩ ግርማ አመንቴ (ዶ/ር) በበኩላቸው፤ 
የዘንድሮው የአንድ ጀምበር   አረንጓዴ  ዐሻራ መርሃ ግብር 
ለማካሄድ  ችግኝ የሚተከልባቸው ሥፍራዎች ዝግጅት 
መጠናቀቁን ገልጸዋል። 

ከጠዋቱ 12 ሰዓት ጀምሮ ተከላው የደረሰበትን ደረጃ 
በመከታተል መረጃው ለሕዝብ ቴክኖሎጂ ታግዞ  ተደራሽ 
እንደሚደረግም ጠቅሰው፣ ኢትዮጵያ የማይበገር አረንጓዴ 
ኢኮኖሚ ለመገንባት ለምታደርገው ጥረት የአረንጓዴ ዐሻራ 
መርሐ ግብር ዋነኛ ግብዓት እንደሆነ ገልጸዋል። 

ዘንድሮው አረንጓዴ ዐሻራ መርሃ ግብር ከሚተከሉት 7 
ነጥብ 5 ቢሊዮን ችግኞችን መካከል 56 በመቶ ዘርፈ ብዙ 
ጠቀሜታ ያላቸው ችግኞች፣ 44 በመቶ የደንና የውበት 
ችግኞች እንደሆኑም አስታውቀዋል። 

ዘርፈ ብዙ ጠቀሜታ ያላቸው ችግኞች የደን ሽፋኑንም 
በማሻሻል ለምግብነት የሚውሉ መሆናቸውን አውስተው፣ 
ከሚተከሉት ችግኞች መካከል 600 ሚሊዮን የፍራፍሬ 
ችግኞች እንደሆኑ ተናግረዋል።

ለዘንድሮው የአረንጓዴ ዐሻራ መርሃ ግብር 2 ሚሊዮን 
ሄክታር መሬት ለተከላ የተዘጋጀ ሲሆን፣ ለአንድ ሚሊዮን 
ሄክታር መሬቱ ካርታ ተዘጋጅቷል ያሉት ሚኒስትሩ፣ 
በዘንድሮው ዓመት አረንጓዴ ዐሻራ ከተጀመረ ጊዜ አንስቶ 6 
ነጥብ 9 ቢሊዮን ችግኞች መተከላቸውን ተናግረዋል።

በአንድ ጀምበር ለሚተከለው 600 ሚሊዮን ችግኝ 8 
ሺህ 452 ካርታ የወጣላቸው ቦታዎች መዘጋጀታቸውን 
በመግለጽ፣ በዚህም ለችግኝ ተከላው 317 ሺህ 521 ሄክታር 
መሬት የሚይዝ መሆኑን ጠቁመዋል። 

በዘንድሮው አረንጓዴ ዐሻራ መርሃግብር ችግኞች 
የሚተከሉባቸውን ቦታዎች ቀድሞ የማዘጋጀትና በካርታ 
የመለየት ሥራዎች መሠራቱን ገልጸው፣ በወል መሬት 
ላይ የሚተከሉ ችግኞች ካርታ ወጥቶላቸውና ማህበራት 
ተደራጅተው የባለቤት መብታቸው ተረጋግጦ እንክብካቤ 
እንዲደረግበት እየተሠራ መሆኑን አስረድተዋል።

ባለፉት ዓመታት ህብረተሰቡ ችግኞችን በማዘጋጀት፣ 
በመትከልና በመንከባከብ ረገድ ሰፊ ሥራ መሥራቱን 
ጠቅሰው፣ ዘንድሮ በአንድ ጀምበር ለሚካሄደው የችግኝ 
ተከላ መርሃግብር ሁሉም የህብረተሰብ ክፍል በነቂስ ወጥቶ 
ሊሳተፍ እንደሚገባው ጥሪ አስተላልፈዋል።

“የኢትዮጵያ መንግሥት ለቀጣናው ሰላምና 
መረጋጋት ከጎረቤት ሀገራት ጋር ለመሥራት ሁሌም 

ዝግጁ ነው”

በማመቻቸት፣ በማስተባበርና በመደገፍ ያላሰለሰ 
ጥረቶችን ስታደርግ እንደኖረች ዘመን የማይሽረው ሀቅ 
ነው ሲሉ ተናግረዋል፡፡

ከፖለቲካዊ ጥረቶች በዘለለ ሀገራችን ኢትዮጵያ 
የሶማሊያ ሰላም እና አንድነት ለማረጋገጥ የውድ ልጆቿን 
ደም ጭምር በመገበር ገደብ የለሽ አጋርነቷን ማሳየቷን 
አስገንዝበዋል፡፡

ሌላው ሊታወቅ የሚገባው እውነት የሶማሊ ብሔራዊ 
ክልላዊ መንግሥት ሕዝብ ሀገራችን በምትከተለው 
ህብረብሔራዊ ፌዴራል ሥርዓት ከሌሎች ወንድም 
ብሔር፣ ብሔረሰቦችና ሕዝቦች ጋር ፍትሃዊ ፖለቲካዊ፣ 
ማህበራዊ እና ኢኮኖሚያዊ መብቶቹና ጥቅሞቹ ተከብሮ 

ለሁሉም ኢትጵያውያን የምትምች ዘላቂ ሰላምና 
ሁለንተናዊ ብልፅግና የተረጋገጠባት ኢትዮጵያን እውን 
ለማድረግ በህብር ሀገሩን እየገነባ የሚገኝ መሆኑ ነው ሲሉ 
ገልጸዋል።

እውነታው ይሄ ሆኖ ሳለ በቅርብ ጊዜያት በሀገረ 
ሶማሊያ ፕሬዚዳንት እየተሰጡ ያሉ መግለጫዎች እና 
ንግግሮች እጅግ ከእውነታው የራቁ፣ የሁለቱን ሕዝቦች 
የትስስር ታሪክ የማይመጥኑ፣ መሬት ላይ ያለውን ሀቅ 
የሚክዱ፣ የሁለቱን ሀገራት ሕዝቦች መልካም ጉርብትና 
የጋራ ጥቅም ጋር የሚፃረሩ እንደሆነ ለመታዘብ ችለናል 
ብለዋል፡፡

ሁሌም ቢሆን ኃላፊነት ከሚሰማቸው ፖለቲከኞች 
የሚነገሩ ንግግሮች ለቀጣናው ሀገራት ሕዝቦች ፍትሃዊና 
ዘላቂ ጥቅም የሚመጥኑ፣ የወንድማማችነት እና 
እህትማማችነት ትስስር የሚያጠናክሩ እና የሶማሌ ሕዝብ 
ዋነኛ ተዋናይ የሆነበት የአፍሪካ ቀንድ ሰላምና መረጋጋት 
የሚጠቅሙ መሆን እንዳለባቸው አሳስበዋል፡፡

የሶማሊያ ልሂቃን እና መላው ሕዝብም ቀጣይ 
እጣ ፈንታቸው በከፍተኛ ደረጃ የተቆራኘውን የሁለቱን 
ሀገራት ግንኙነት  የሚያሻክሩ እንዲሁም የቀጣናውን 
ሕዝቦች ዘላቂ ጥቅሞች የሚፃረሩ አካሄዶች እና ንግግሮች 
እንዲቆሙ የድርሻቸውን እንዲወጡ ጠይቀዋል፡፡

የኢትዮጵያ መንግሥትም እንደከዚህ ቀደሙ ሁሉ 
ለጋራ ተጠቃሚነት፣ ለመልካም ጉርብትናና ለቀጣናው 
ሰላምና መረጋጋት አዎንታዊ ሚናውን አጠናክሮ 
ለመቀጠልና ከጎረቤት ሀገራት ጋር በትብብር ለመሥራት 
ሁሌም ዝግጁ መሆኑን ላረጋግጥ እወዳለሁ ሲሉ 
መልእክታቸውን አስተላልፈዋል፡፡

ጭናክሰን - የ “ይቻላል” ማሳያ

- አደም ፋራህ

በአጠቃላይ ከ31 ሺህ ሔክታር መሬት በላይ እየለማ 
ነው ያሉት አቶ ሽመለስ፣ ይህ የስንዴ ልማት በዚህ አይነት 
የአየር ጸባይና አካባቢ መልማት በመጀመሩ የሚያበረታታ 
ነው ሲሉ ተናግረዋል። በቁርጠኝነት እየተካሔደ ያለውን 
ልማት አጠናክሮ ለማስቀጠል ድጋፍ የሚሻ እንደሆነም 
ጠቅሰው፤ በትራክተር እና በኮምባይነር እየታገዘ እንዲስፋፋ 
የሚደረግ መሆኑንም አስረድተዋል። በጭናክሰን እየተካሔደ 
የሚገኘው ልማት ለሌላውም አርአያ የሆነ ልማት ነው 
በማለት ጠቁመው፤ እየታየ ያለው ለውጥም የሚያበረታታ 
ሆኖ እንዳገኙት ገልጸዋል።

አቶ ሽመልስ፣ በሥፍራው እየታየ የሚገኘው የስንዴ 
ልማት፣ በአርሲ እና በባሌ አካባቢ ያለውን የሚመስል 
ነው። የታየው የልማት ሥራ በጣም አስደሳች ሲሆን፣ በዚሁ 
የሚቀጥል ከሆነ ከፍተኛ ለውጥ ማስመዝገብ የሚያስችል 
ነው ብለዋል። ክልሉ ተግባራዊ እንዲደረግ ወደየዞኖቹ 
ያወረዳቸውን ኢኒሼቲቮች ተግባራዊ በማድረጉ በኩል 
እንደ ምስራቅ ሐረርጌ ዞን አይነቶች ከፍተኛ ሥራ የሰሩ 
በመሆናቸው በጣም የሚያስደስት እንደሆነም ተናግረዋል። 

እንደ ርዕሰ መስተዳድር ሽመልስ ገለጻ፤ በምስራቅ 
ሐረርጌ ጎሮ ጉቱ ወረዳ የወተት ላይ እርባታ፣ በሜታ ጨለንቆ 
ወረዳ በተመሳሳይ የወተት ላም እርባታ፣ በማያ ወረዳ ማያ 
ከተማ ላይ የዶሮ እርባታ፣ በሌሎችም ወረዳዎች የንብ 
ማነብን ጨምሮ የከብት ማደለብና ሌሎች የተመለከቷቸው 
የልማት ሥራዎች የሚበረታቱ ናቸው። ከዚህ ጎን ለጎን 
በአዝርዕቱ ዙሪያ በተለይም በስንዴ በኩል የተሠራው የኩታ 
ገጠም ሥራ ትልቅ ክንውን ነውና ይበል የሚያሰኝ ነው።

ከዚህ በፊት ሐረርጌ አካባቢውን ጥሎ ተሰድዶ 

የሚወጣባት ምድር እንደነበረች ያስታወሱት አቶ ሽመለስ፣ 
ዛሬ ሐረርጌ ጥለዋት የሚሔዱ አይነት አካባቢ ሳትሆን 
ከድህነት የሚያመልጡባትና ትልቅ ሥራዎች የተጀመሩባት 
ሥፍራ ሆናለች ሲሉ አመልክተዋል። 

አቶ ጌታሁን ንጋቱ፣ የምሥራቅ ሐረርጌ ዞን ግብርና 
ጽህፈት ቤት ኃላፊ ናቸው። እርሳቸውም የልዑካን ቡድኑ 
በኩታ ገጠም እየለማ ያለውን የስንዴ ማሳ ከጎበኘ በኋላ 
እንደተናገሩት፤ በምስራቅ ሐረርጌ ዞን የመኸር እርሻን 
በተመለከተ ከ70 ሺ ሄክታር መሬት በላይ እየለማ የሚገኘው 
በኩታ ገጠም የአስተራረስ ዘዴ ነው።

የዞኑ ግብርና ጽህፈት ቤት ኃላፊው፣ በምስራቅ ሐረርጌ 
ዞን ውስጥ ከሚገኙ ዞኖች አንዱ በሆነው በጭናክሰን ወረዳ 
ብቻ በኩታ ገጠም እየለማ የሚገኘው የስንዴ ልማት በ23 
ሺህ ሄክታር መሬት ላይ ነው ሲሉ ተናግረዋል። በስንዴ 
ልማት የተጀመረው ንቅናቄ በተለይ ከአርሶ አደሩ ጋር 
በሰፊው በመወያየት ጭምር እንደሆነ አመልክተው፤ 
በተለይም ለአርሶ አደሮች የተለያየ ሥልጠና መሰጠቱን 
አመልክተዋል። ውጤት እየታየ ያለውም ከዚህ የተነሳ ነው 
በማለት አስረድተዋል። በየአካካቢው ያለው የመልማት 
አቅም በተግባር በመታየት ላይ እንደሚገኝም ኃላፊው 
ተናግረዋል። 

በአሁኑ ወቅት የሰላሙ ሁኔታ ጥሩ የሚባል ነው 
ያሉት አቶ ጌታሁን፣ ባለፉት ሁለትና ሶስት ዓመታት ውስጥ 
ሰላም እንዲመጣ ጥረት መደረጉን ገልጸዋል። ሰላሙን 
በተመለከተም ከአዋሳኙ ሱማሌ ክልል ጋር መወያየት 
መቻሉንም አስታውሰዋል። ሰላም በመስፈኑም የስንዴ 
ልማቱ በተሻለ ሁኔታ እንዲለማ ሆኗል ብለዋል።

ነገ ለሚካሄደው የአንድ 
ጀምበር የአረንጓዴ ዐሻራ 

መርሃ ግብር ዝግጅት 
ተጠናቋል

- ለችግኝ ተከላው 317 ሺህ 521 ሄክታር 
መሬት ተዘጋጅቷል

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

በድህነት  እና በኋላ ቀርነት ፤ በጦርነት እና በግጭት  ውስጥ  ዓመታትን  እያስቆጠረ ላለው  የምስራቅ አፍሪካ 
ቀጣና  ችግር  ዘላቂ መፍትሄ  ለማፈላለግ  ፤ የችግሩ ዋነኛ ገፈት ቀማሽ  ከሆኑት  የአካባቢው ሀገራት ሕዝቦች በላይ  
ባለ ጉዳይ ሊሆን የሚችል  ማንም የለም። ባለጉዳይ ሆኖ ለመቅረብ  የሚደረግ  ጥረትም በየትኛውም  መልኩ 
ተቀባይነት  የሚኖረው አይሆንም።

የአካባቢው ሀገራት ሕዝቦች  በታሪክ ፣ በባህል ፣ በሃይማኖት  እና በቋንቋ ሰፊ  መስተጋብር ያላቸው ናቸው፤ 
ይህ ዘመናት ያስቆጠረው  መስተጋብራቸው   በየወቅቱ  ከውስጥም  ከውጪም  በሚፈጠሩ ፈተናዎች  ብዙ 
መንገጫገጮች ቢያጋጥመውም  ፤ ዛሬም   በሕዝቦቹ መካከል ያለው የወንድማማችነት መንፈስ  የተጠበቀ ነው።     

የሀገራቱ  ሕዝቦች የመልማት ጥያቄ ፤ ድህነት  እና ኋላ ቀርነትን አሸንፎ የመውጣት የዘመናት መሻት፤ 
በአካባቢው  ለልማት የሚሆን  ዘላቂ  ሰላም እና መረጋጋት  የማስፈን  ጥረት ፤ ይህንን የሀገራቱን   ሕዝቦች  የረጅም 
ዘመን  የግንኙነት መስተጋብር  በአግባቡ ከማወቅ እና ከመረዳት ፤ ለዚህ የሚሆን ዝግጁነት  ከመፍጠር  ሊነሳ 
ይገባል።

በተለይም የሀገራቱ  ሕዝቦች  ድህነት  እና  ኋላ ቀርነትን አሸንፈው ፤ ለመውጣት የሚያደርጉት  ጥረት  የጋራ 
ተጠቃሚነትን   መሠረት ባደረገ ስትራቴጂክ  ግንኙነት ላይ የተመሠረተ ፤ ያላቸውን አቅም በአግባቡ ተረድተው፤  
በሁለንተናዊ መልኩ  አቀናጅተው  መንቀሳቀስ  ሲችሉ  እንደሆነ  ይታመናል።

ላለፉት  ስድስት አስርቶች  በአካባቢው የሚስተዋለው የሰላም እጦት በአንድም ይሁን በሌላ የአካባቢው 
ሀገራት ሕዝቦች ፍላጎት አይደለም ፤ እስካሁን በተጨባጭ እየታየ እንዳለውም  የግጭቱ  ተጠቃሚ የሆነ ሀገር 
እና ሕዝብ የለም። ግጭቶቹ የአካባቢውን ሀገራት  ሕዝቦች  ለከፋ ሠብዓዊ ቀውስ ፣ ጥፋት እና የሀብት ውድነት 
ዳርገዋል።

አፍሪካውያን  ከቅኝ ግዛት ነጻ ከወጡ ማግስት ጀምሮ  በአህጉሪቱ የተደመጡ  ፤ የተለያዩ  የጥፋት ትርክቶች፤ 
በሀገራት ጣልቃ ገብነት እና  ዓለም አቀፍ  ሴራዎች  አቅም ገዝተው  አፍሪካውያንን ፤ ከትግል ወቅት ተስፋ እና 
ምኞታቸው የነጠላቸው  የግጭት አዙሪት ውስጥ  እንዲወድቁ ሆነዋል ፤ በዚህም የምስራቅ አፍሪካ ሀገራት እና 
ሕዝቦች  ተፈትነዋል። 

የአህጉሪቱ   ሕዝቦች  ከፓን አፍሪካኒዝም /አፍሪካዊ ወንድማማችነት ወጥተው ፤ ልዩነቶችን በሚያቀነቅኑ  
ግለሰቦች እና ቡድኖች  ማቆሚያ  ወዳጣ ግጭት ገብተዋል። ከግጭቶቹ ለመውጣት የሚያደርጓቸው ጥረቶችም፤ 
በሌሎች   ፍላጎቶች እየተጠለፉ ፤ ለራሳቸው ችግር የመፍትሄ  አካል መሆን የሚችሉበትን አቅም አጥተው 
ቆይተዋል።

ይህ ሁኔታ ዛሬም በአፍሪካ ቀንድ አካባቢ ዘላቂ ሰላም በማምጣት  ፤ አካባቢውን  ከግጭት ቀጣናነት  ወደ  
ልማት ኮሪደርነት  ለመለወጥ የሚደረገውን   የአካባቢው  ሀገራት ሕዝቦች መነሳሳት  በዋናነት እየተፈታተነው 
ይገኛል። የአካባቢው ሀገራት ሕዝቦች  አቅማቸውን አቀናጅተው  ለመልማት ለሚያደርጉት  ጥረት  ተግዳሮት 
ሆኗል።

የምስራቅ አፍሪካ ሀገራት ብሩህ የሆነው እጣ ፈንታቸው የሚወሰነው ፤ በተናጠል በሚያደርጉት የመልማት 
ጥረት ወይም ፤ በሴራ ላይ በተመሠረተው  አሮጌ  የዜሮ ብዜት ፖለቲካ አይደለም ። ይህ በቀደሙት ጊዜያት 
ተሞክሮ አትራፊ አለመሆኑ በተጨባጭ ታይቷል። አካባቢውን የግጭት እና ያለመረጋጋት ቀጣና ከማድረግ ያለፈ 
ያመጣው ነገር የለም።

ዓለም ወደ አንድ መንደርነት  እየተለወጠች  ባለችበት  በዚህ ዘመን  ፤ የድህነት እና የኋላቀርነትን ቀንበር 
ተሸክሞ፤ በዚህ ዓለም አቀፍ ሥርዓት  ውስጥ በተናጠል /   በራስ ለመቆም መሞከር  በእንቅርት ላይ ጆሮ ደግፍ 
ነው። በተለይም የምስራቅ አፍሪካ ሀገራት ካሉበት ተጨባጭ እውነታ አኳያ ለበለጠ አደጋ እራሳቸውን የሚያጋልጥ  
ነው።

የነዚህ ሀገራት ብሩህ ነገዎች  የሚወሰኑት ሀገራት ያላቸውን አቅም አቀናጅተው  በጋራ መንቀሳቀስ ሲችሉ  
ነው። ይህ ከቀደሙት  የአህጉሪቱ የነጻነት  አባቶች  ከወረስነው  የፓን አፍሪካኒዝም  /አፍሪካዊ ወንድማማችነት  
የሚቀዳ ፤ ዘላቂ  የጋራ ተጠቃሚነትን     የሚያሰፍን  ፤ የጋራ ዕጣ ፈንታን  ከመጋራት የሚመነጭ ነው። 

አሁን ላይ በኢትዮጵያ እና በሶማሌ ላንድ ሆነ በአካባቢው  ሀገራት መካከል የሚታየው ፤ አቅሞችን ለጋራ 
ተጠቃሚነት አቀናጅቶ የመንቀሳቀስ ጥረት  ፤ የአካባቢው ሕዝቦች የመልማትን ጥያቄ ስትራቴጂክ በሆነ መንገድ 
መመለስ ፤ በቀጣናው  ዘላቂ ሰላም እና መረጋጋት ማስፈን የሚያስችል ነው።

ይህን የአካባቢው ሀገራት ሕዝቦችን  ፍላጎት    እና ከባለቤቶቹ በላይ   ይመለከተኛል  በሚል  የተገለጠ 
ሴራ  የሚንቀሳቀሱ  ኃይሎች እና ሀገራት  ከዚህ ካልተገባ ተግባራቸው ሊቆጠቡ ይገባል ። የአካባቢው ሀገራት 
ሕዝቦች ለነሱ ጊዜ ያለፈበት  አጀንዳ ዋጋ መክፈል የሚገደዱበት መጋረድ ውስጥ አይደሉም። የሚሻላቸውን እና 
የሚበጃቸውን ከማንም በላይ እራሳቸው ያውቃሉ! 

የሸማቾች ማህበራት ዝግጁነታቸውን 
ሊያጠናክሩ ይገባል !

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

የሀገራቱ ሕዝቦች የሚሻላቸውን እና 
የሚበጃቸውን ራሳቸው  ያውቃሉ!

እስመለአለም

ኢትዮጵያ ባለፉት ዓመታት ተግባራዊ ባደረገችው 
የመጀመሪያው የሀገር በቀል ኢኮኖሚ ማሻሻያ የአሰር አመት 
መሪ እቅድ በተለያዩ የኢኮኖሚ ዘርፎች ለውጦችን ማሳየት 
ችላለች።  በግብርናው ዘርፍ በበጋ መስኖ ስንዴ ልማት፣ በቡና 
ልማትና ግብይት፤፣ በቱሪዝም ዘርፍ የቱሪስት መሠረተ ልማቶችን 
በመገንባት፤ በኢንዱስትሪው ዘርፍ ተኪ ምርት በማምረት፣ 
በኢንፎርሜሽን ኮሙኒኬሽን ቴክኖሎጂ ዘርፍ በዲጂታል ኢኮኖሚ 
ትግበራ የታዩ ለውጦች ከተመዘገቡ ለውጦች መካከል ጥቂቶቹ 
ናቸው።  

በቀጣይም በእነዚህና በሌሎች ዘርፎች ለውጦችን 
ለማስመዝገብ መሠረት የሚጥሉ በርካታ አሠራሮች ተቀይሰው 
የእቅድ ትግበራው ገብተዋል።  በቅርቡ ጸድቆ ወደ ትግበራ በገባው 
የሀገር በቀል አኮኖሚ ማሻሻያው ሁለተኛ ምእራፍ ትግበራም 
የበለጠ ለውጥ እንደሚመዘገብ ይጠበቃል።     

ሀገሪቱ  በቅርቡ ሙሉ ለሙሉ ወደ ትግበራ ያስገባችው 
የማክሮ ኢኮኖሚ ማሻሻያ ፕሮግራምና እሱን ተከትሎ ብሄራዊ 
ባንክ ያወጣው የውጭ ምንዛሬ አስተዳደር ሥርዓት ማሻሻያ 
ለእዚህ ሥራ  ወሳኝ ፋይዳ እንዳላቸው ታምኖባቸዋል።  ማሻሻያው 
መልካም እድሎችን ይዞ እንደመምጣቱም በሀገር በቀል የኢኮኖሚ 
ማሻሻያው ሁለተኛ ምእራፍም ትላልቅ ለውጦች እንደሚመዘገቡ 
ይጠበቃል።   

የማሻሻያውን መውጣት ተከትሎ ለኢትዮጵያ ለዓመታት 
ብድርና ርዳታ ከመስጠት ታቅበው የቆዩት የዓለም ባንክና ዓለም 
አቀፉ የፋይናንስ ድርጅት ከፍተኛ መጠን ያለው ብድር እስከ 
መፍቀድ ደርሰዋል።  ይህ ብድር ልማቷን ለማሳለጥ የውጭ ምንዛሬ 
እጥረት ፈተና ሆኖባት ለቆየችው ኢትዮጵያ ትልቅ አቅም ሊሆን 
እንደሚችል ማንም ይስተዋል ተብሎ አይታሰብም።  የእነዚህን 
ተቋማት ርምጃ  ሌሎች አበዳሪ ተቋማትና ለጋሽ ሀገሮች የሀገሪቱን 
ልማት ማሳለጥ የሚያስችል ድጋፍ ወደ ማድረግ እንደሚገቡ 
ሊያደርግም ይችላል ብሎ መገመት ስህተት አይሆንም።   

ይህ ሁሉ በሁለተኛው ምእራፍ የሀገር በቀል ኢኮኖሚ 
ማሻሻያዋ ሰፋፊ የልማት እቅዶችን ለያዘችው ሀገር ትልቅ አቅም 
ነው።  በዚህ ወሳኝ ወቅት ትላልቅ ግቦችን አስቀምጣ ለስኬታቸው 
እየሰራች ላለችው ሀገር ዓለም አቀፍ የፋይንናስ ተቋማት የውጭ 
ምንዛሬ ይዘው መምጣታቸው በቀላሉ ሊታይ የሚገባው 
አይደለም፤ ብዙ ተደክሞ ድርድር ሲካሄድ ቆይቶ ነው የተገኘው። 

ማሻሻያው መልካም እድሎችን ብቻ ይዞ አለመምጣቱን 
መንግሥት አያይዞ አስታውቋል።  ስጋቶች እንዳሉም አመልክቷል።  
እነዚህን ስጋቶች ስጋት በማይሆኑበት ደረጃ ለማስቀረትም 
ሆነ ጉዳት እንዳያደርሱ ለማድረግ ደግሞ የተለያዩ ተግባሮች 
እንደሚከናወኑ አያይዞ አመልክቷል። 

 የምጣኔ ሀብት ባለሙያዎችም እንዲሁ ርምጃውን የዘገየ 
እስከማለት ደርሰው፣ እነሱም ስጋት ያሉትንና መውጫውንም 
እየጠቆሙ ናቸው።  መውጫ ባሉት ላይ ከመንግሥት ጋር 
ብዙ ልዩነት የለም።   የምርት አቅርቦት እጥረት እንደሚፈጠር 
አስታውቀው በአቅርቦት ላይ በስፋት መሠራት እንዳለበት.፣ 
ሕገወጥ ነጋዴዎችን መቆጣጠር እንደሚገባ አስታውቀዋል።  
መንግሥትም ይህንኑ ብሏል። 

 ባለሙያዎቹ በውጭ ምንዛሬ ላይም ባንክ ውስጥ ያሉ 
ሕገወጦች ጭምር ችግር ሊፈጥሩ እንደሚችሉ ጠቁመው፣ 
መንግሥት ጥብቅ ቁጥጥር እንዲያደርግ አመልከተዋል።  
መንግሥትም በሕገወጦች ላይ ጥብቅ ርምጃ እንደሚወሰድ 
በተደጋጋሚ እያስገነዘበ ነው።  

እንደተባለውም አንዳንድ ወገኖች ይህን መልካም እድል 
እንደ ጥፋት የቆጠሩበት ሁኔታ ታይቷል፤ የተገኘውን ድጋፍ እና 
በአጠቃላይ የማክሮ ኢኮኖሚ ማሻሻያውን ጭምር የሚኮንኑበት 
ሁኔታ ተፈጥሯል።  እነዚህ አካላት እነሱን ለሀገር አሳቢ መንግሥት 
ሀገር አፍራሽ አድርገው ቀርበዋል።  ሃሳባቸውን እንደ ሃሳብ 
ማንጸባረቃቸው ችግር ባይኖረውም፤ ማሻሻያውን ለመገዳደር 
በሚል ሕገወጥ ተግባር መፈጸም ውስጥ መግባት ግን የለባቸውም።  

ይሁንና የእነዚህ አካላት ጽንፍ የረገጠ ተቃውሞ በተቃውሞ 
ብቻ አላቆመም።  ስግብግብ ነጋዴዎች ምርቶችን በመደበቅ፣ ዋጋ 
በማናር ተቃውሞውን ተቀላቅለውታል።  ማሻሻያውን የሚገዳደር 
ድርጊት መፈጸም ማለት ተቃውሞ ነው።   

ማሻሻያው በወጣ ማግስት ጥቂት የማይባሉ መደብሮች እንደ 
ዘይት ያሉትን ምርቶች ሲደብቁ ፣ ከፍተኛ ዋጋ ጨምረው ሲሸጡ 
ታይተዋል።   በማሻሻያው ከተጠቀሰው ስጋት አንዱም ይሄው 
ነው።  አንዳንድ የንግዱ ማህበረሰብ አባላት ምርት መደበቅ፣ ዋጋ 
መጨመር፣ ጥራት ማጉደል ውስጥ ሊገቡ እንደሚችሉ አስቀድሞም 
ተለይቷል፤ ሁሌም በአንድ አይነት ስሌት የሚንቀሳቀሱት እነዚህ 
ሕገወጦች መሰል ርምጃዎች ሲወሰዱ ሲያደርጉ የኖሩትን  ሕገወጥ 
ተግባር አሁንም ወደ መፈጸም ገብተዋል።    

ለእዚህም መንግሥት እነዚህ ሃላፊነት የማይሰማቸው አካላት 
ከሕገወጥ ድርጊታቸው እንዲታቀቡ ጠንካራ ርምጃ እንደሚወሰድ 
ባስታወቀው መሠረት ድርጊቱን ሲፈጽሙ በተገኙ መደብሮች ላይ 
የማሸግ ርምጃ መውሰድ ጀምሯል።  ይህ ርምጃ ተጠናክሮ መቀጠል 

ያለበት ስለመሆኑም ጠቅላይ ሚኒስትር  ዐቢይ አሕመድ ዶ/ር 
ከትናንት በስቲያ በተካሄደ መድረክ ላይ አስገንዝበዋል።  

 ርምጃው ከእስከ አሁንም በላይ የተጠናከረ መሆን 
ይኖርበታል።  ተመሳሳይ የፖሊሲና የመሳሰሉት ለውጦች ሲደረጉ 
ሕገወጥ ተግባር በመፈጸም የሚታወቁ አካላት በተደጋጋሚ 
ወደዚህ ተግባር የሚገቡት የሚወሰድባቸው ርምጃ የሚያም 
አይነት ባለመሆኑ ነው።  አሁንም ይሄው ታውቆ የሚያም ርምጃ 
ለመውሰድ ብዙ ማሰብ አያስፈልግም።  

ከእነዚህና መሰል የአቅርቦት ችግሮች ዜጎችን ለመታደግ 
እንደሚሠራ መንግሥት ማስታወቁ ይታወቃል።  በሴፍቲኔት 
መርሀ ግብርና በመሳሰሉት  ዝቅተኛ ገቢ ላላቸው የህብረተሰብ 
ክፍሎች የሚያደርገውን ድጋፍ እንደሚያጠናክር ገልጿል፤ 
የመሠረታዊ ምርቶች አቅርቦትን እንደሚደጉም፣ ዝግተኛ ደሞዝ 
ተከፋዮች የደመወዝ ጭማሪ እንደሚያደርግ አስታውቋል።  

መንግሥት በመሠረታዊ የፍጆታ ምርቶች ላይ ሊከሰት 
የሚችለውን የአቅርቦት ክፍተት ለመሙላት እስከ አሁንም 
ሲያደርግ እንደቆየው እንደ ስኳር፣ ዘይት፣ የዳቦ ዱቄት የመሳሰሉት 
ምርቶች ለህብረተሰቡ እንዲደርሱ የሚያደርገው በሸማቾች 
ማህበራት በኩል መሆኑ ይታወቃል።  

እነዚህ ማህበራት ይህን መሰሉን ሃላፊነት በመወጣት  
ይታወቃሉ።  በእዚህ የማክሮ ኢኮኖሚ ማሻሻያ ወቅትም ይህን 
ሃላፊነቸውን ለመወጣት ከወዲሁ ዝግጅት ማድረግ ይገባዋቸዋል።  
ለእዚህም ራሳቸውን በፋይናንስ ማዘጋጀት፣ አሠራራቸውን 
ማሻሻል  ይኖርባቸዋል።  

መንግሥትም ምርቶቹን በድጎማ ገዝቶ ከማቅረብ 
በተጨማሪ ምርቶችን እንደ አርሶ አደሮች ካሉት ላይ ለመግዛት 
የሚያስችላቸውን የፋይናንስ አቅርቦትን ጭምር ማድረግ 
ይጠበቅበታል።  ይህ ሲሆን ምርቶቹን በሚፈለገው ልክና በተሳለጠ 
መልኩ ማቅረብም ይችላሉ።  

የአዲስ አበባ ከተማ አስተዳደር በአንድ ወቅት ወደ ብዙ መቶ 
ሚሊዮን ብር ለማህበራቱ /በተዘዋዋሪ ፈንድ / ያቀረበበት ሁኔታ 
እንዳለ ይታወቃል።   ይህን አይነቱ ድጋፍ ካለ ማህበራቱ እህልና 
የመሳሰሉትን የሀገር ውስጥ ምርቶች በብዛት ገዝተው ለማኅበረሰቡ 
ማድረስ ይችላሉ።  

የሸማቾች ማህበራት ከዚህ በኋዋላ መንግሥት በድጎማ 
የሚያቀርባቸው የፍጆታ ምርቶችንና የግብርና ምርቶችን 
ብቻ ለማቅረቡ ሥራ አይደለም መዘጋጀት ያለባቸው።  ሌላ 
ዝግጁነታቸውን ማረጋገጥ ያለባቸው ጉዳይም ተከስቷል።  
የንግዱን ሥራ ነጻ ለማድረግ እየተሠራ ነው።   መንግሥት በንግዱ 
ዘርፍ የሚታዩ የአቅርቦት፣ የዋጋ ፣ የጥራትና የመሳሰሉትን ችግሮች 
ለመፍታት ያግዛል ያለውን ርምጃ ለመውሰድ እየሠራ ነው።  

የሀገሪቱን የንግድ ማህበረሰብ ለመጠበቅ በሚል እስከ አሁን 
የውጭ የንግድ ማህበረሰብ በጅምላም ሆነ በችርቻሮው ዘርፍ 
እንዳይሰማራ ሲያደርግ ቆይቷል።  አሁን ነገሮች ተቀይረዋል።  
እነዚህ የጅምላና የችርቻሮ ንግዱን እንዳይቀላቀሉ የተደረጉ 
የውጭ ባለሀብቶች በእዚህ የንግድ ሥራ እንዲሠማሩ አዋጅ ወጥቶ 
ለትግበራው እየተሠራ ነው።  

በቅርቡ ወደ ትግበራ የገባው የማክሮ ኢኮኖሚ ማሻሻያ 
ፕሮግራምና እሱን መሠረት አድርጎ ብሄራዊ ባንክ ያወጣው የውጭ 
ምንዛሬ አስተዳደር ሥርዓት ማሻሻያ  ለእነዚህ አካላት ምቹ ሁኔታን 
የሚፈጥር መሆኑ ታምኖበታል።  በቅርቡም ወደ ሀገሪቱ ገብተው 
በእዚህ ሥራ ሊሰማሩ ይችላሉ።  

እነዚህ ባለሀብቶች ለሸማቹ ህብረተሰብ ሌላ አማራጭ ሆነው 
እንደሚመጡ ይጠበቃል።  የምርት አቅርቦት፣ ስርጭት፣ ጥራትና 
የአገልግሎት አሰጣጥ ላይ ለውጥ ሊያመጡ ይችላሉ በሚል 
ታስቧል። 

የእነሱ ወደ ሀገር ውስጥ መግባትና እየተሰፋፉ መምጣት 
የሀገር ውስጥ የንግዱ ዘርፍ ጠቅልሎ ይዞት የቆየውንና እንዳሻው 
ሲያደርገው የኖረውን የንግድ እንቅስቃሴ ተወዳዳሪ ይገባበታል። 

ይህ ተወዳዳሪነት የሸማቾች ማህበራት ጫፍ አይደርስም 
ተብሎ መታሰብ የለበትም።  አሁን ሁለተኛ አማራጭ ሆነው 
ያሉበት ሁኔታ ሊገፋና ሥራ ሊያጡ የሚችሉበት ሁኔታ ሊከሰት 
ስለሚችል ማህበራቱን የሚመሩ አካላት የሀገሮች ተሞክሮን 
በመቃኘት ማህበራቱ የህብረተሰቡ አማራጭ ገበያ ሆነው ሊቀጥሉ 
በሚችሉበት ሁኔታ ላይ መሥራት ይኖርባቸዋል።  

በተለይ የግብርናና የኢንዱስትሪ የፍጆታ ምርቶችን በጥራትና 
በብዛት ለማቅረብ መዘጋጀት፣ ለእዚህም ከኢንዱስትሪ ባለቤቶችና 
ከእርሶ አደሮች ማህበራት ጋር በቅርበት መሥራት አለባቸው።  

ይህ ወቅት ህብረተሰቡን  ከዋጋ መናር ፣ ክምርት አቅርቦት 
እጦትና ከምርት ጥራት ችግሮች ለመታደግ ከመቼውም ጊዜ በላቀ 
ተነሳሽነትና ብቃት መሥራትን የግድ የሚል ነው።   ማህበራቱም 
ሃላፊነታቸውን ለመወጣት ዝግጁነት ላይ ማተኮር ፣ ወደ 
ትግበራ ሲገባም አቅርቦቱ ላይ ምንም አይነት ችግር ሳይፈጠር 
ለህብረተሰቡ እንዲደርስ ማድረግ ይኖርባቸዋል።  ለእዚህም 
ከፍ ብዬ እንደጠቀስኩት የፋይናንስ አቅም ማሳደግ እንዲሁም 
የአሠራር ዝግጁነትን በማጠናከር መንግሥት በአቅርቦት ላይ 
ሊደርስ የሚችለውን ችግር ለመፍታት የሚያደርገውን ጥረት ማገዝ 
ይኖርባቸዋል።  



ፖለቲካና ወቅታዊ

ወቅታዊ
አዲስ ዘመን   ሐሙስ ነሐሴ 16 ቀን 2016 ዓ.ምገጽ 6 

ወደ ገጽ 7 ዞሯል

“ሀገራዊ መግባባት ለኢትዮጵያ አንገብጋቢ 
ጉዳይ ነው” 

አዲስ ዘመን፡- ኢትዮጵያን ወደ ሀገራዊ ምክክር 
እንድትገባ ያደረጓት አስገዳጅ ምክንያቶች ምንድን 
ናቸው?

ኮሚሽነር መላኩ፡- ኢትዮጵያ ወደ ሀገራዊ ምክክር 
እንድትገባ ያደረጓት ብዙ ምክንያቶች አሉ።  ለረዥም 
ዘመናት በሃሳብ መሪዎች፣ በፖለቲካ መሪዎች እንዲሁም 
በህብረተሰብ ክፍሎች መካከል እጅግ መሠረታዊ 
በሆኑ ጉዳዮች ላይ አለመግባባቶች አሉ።  የሚስተዋሉ 
አለመግባባቶችም ከምክክርና ከውይይት ይልቅ ጥያቄን 
በኃይል አማራጭ ለመፍታት በሚደረገው ሂደትም ለእርስ 
በእስር ጦርነት፣ ለመፈናቀል ብሎም ከፍተኛ ለሆነ ዕልቂት 
ተዳርገን ቆይተናል። 

ከዚህ በከፋ መልኩ  እነዚህ አለመግባባቶች 
እንዲቀጥሉ ከተፈለገ እና ችላ ከተባለ ሀገሪቱን ለከፋ አደጋ 
ሊያጋልጡ ስለሚችሉ ከወዲሁ ምክክር ብናደርግባቸው፤ 
ተመካክረን ደግሞ ወደ መግባባት ብንደርስ የተሻለ 
ይሆናል በሚል ነው የምክክር ኮሚሽኑ የተቋቋመው።  
ሀገሪቱ ወደ ምክክር እንድትገባ ያስገደዳት ምክንያቶችም 
አሁን በሚደረገው የምክክር ሂደት ነጥረው የሚወጡ 
ጉዳዮች ናቸው። 

አዲስ ዘመን፡- የምክክር ኮሚሽኑ  ከተቋቋመ 
ጀምሮ አሳካሁት የሚለው ነገር ምንድን ነው?

ኮሚሽነር መላኩ፡- ይሄ የምክክር ኮሚሽን 
የምክክሩን ሂደት እንዲመራና እንዲያስተባብር ኃላፊነት 
የተሰጠው ኮሚሽን ነው።  የሀገራዊ ምክክር ኮሚሽን 
በሀገሪቱ ለመጀመሪያ ጊዜ የተቋቋመ ተቋም ከመሆኑ ጋር 
ተያይዢ ልምድ ሊወስድበት የሚችልበት ሌላ ተቋምም 
በሀገሪቱ አልነበረም።  ከባዶ ተቋሙን ማቋቋም በራሱ 
የሚወስደው ጊዜ እና ሀብት አለ።  

በዚህ ሂደትም ተቋሙ ወደፊት ሥራውን ጨርሶ 
ከወጣ በኋላም ሊቀጥል በሚችልበት ሁኔታ ነው 
እየተደራጀ ያለው።  የተሰጠውን ሀገራዊ ሰላምን 
የማምጣትና የማጽናት ኃላፊነት ለመወጣት በሚያስችል 
ቁመና ላይ መገኘቱን የማረጋገጥ ሥራም ተከናውኗል። 

ከተቋቋመበት ጊዜ ጀምሮ እስካሁን ድረስ ባለው 
ሂደትም ኮሚሽኑ የተሰጠውን ኃላፊነትና ተግባር ማወቁ 
የመጀመሪያውና ትልቅ ሥራ ነበር።  የተሰጠውን ተግባርና 
ኃላፊነትን መነሻ በማድረግም ምን ምን ሥራዎች ማከናወን 
እንዳለባቸው ፍኖተ ካርታ አዘጋጅቶ ወደ ሥራ ገብቷል።  

እንዲሁም ኮሚሽኑ ማንኛውም ችግር ሲያጋጥም 
በምክክር መፍታት እንደሚቻል አምኖ ምክክር የኢትዮጵያ 
ሕዝብ ባሕል እንዲሆንና የምክክር ባሕል እንዲዳብር 
የማድረግ አላማ ይዞ እየሰራ ነው።  ይህንንም መሠረት 
የመጣልና አላማውን ለማስተዋወቅ ብሎም አስፈላጊነቱ 
ላይ እውቅና እና ግንዛቤ ለመፍጠር የተለያዩ አካላት ጋር 
በጋራ ሰርተናል።  

- ኮሚሽነር መላኩ ወልደማርያም

ኮሚሽኑ ሥራ በጀመረባቸው ባለፉት ሁለት 
ዓመታትም በርካታ ቦታዎች ሂደናል፤ ከበርካታ ባለድርሻ 
አካላትና ማህበረሰብ ክፍሎች ጋር ተገናኝተናል።  ይህም 
የወሰደው ጊዜ ቀላል አይደለም።  ሀገራዊ ምክክሩ ሁሉንም 
አካታችና አሳታፊ በሆነ መልኩ ማካሄድ ይኖርበታል።  
ይህንንም ለማድረግ በ11 ኮሚሽነሮች እና  ከኮሚሽነሮች 
ጋር ከሚሰሩ ባለሙያዎች ጋር ብቻ ይወጠዋል ተብሎ 
ስለማይገመት ተባባሪ አካላትን መምረጥ ነበረበት። 

ይህንኑ መሠረት በማድረግ በመላው ሀገሪቱ 
ተሳታፊዎችን የሚለዩ ተባባሪ አካላት ተመርጠዋል።  
ተባባሪ አካላቱም ሀገርን ለማትረፍና ለማጽናት ብሎም 
የተሻለች ሀገር ለማድረግ ተልዕኮ ያለው የምክክር ሂደት 
መሆኑን ተገንዝበው ውግንናቸው ለኢትዮጵያና ለሕዝቧ 
ብቻ እንደሆነ እንጂ ለፖለቲካ ፓርቲ ወይም ለአንድ ወገን 
እንዳልሆነ እንዲያውቁት ለማስቻልም ስልጠናና ኃላፊነት 
ተሰጥቷቸዋል።  

እነዚህ ተባባሪ አካላትም ወደየወረዳቸው ሄደው 
ከየወረዳው የተለዩ የማህበረሰቦች ተወካዮቻቸውን 
እንዲያሳውቁ አድርገዋል።  በአጠቃላይም ምክክሩ ላይ 
የሚሳተፉ ተወካዮች የመምረጥ ሂደትም በሀገሪቱ 10 
ክልሎችና 2 ከተማ አስተዳደሮች ተካሂዷል።   

እንዲሁም ምክክሩ የተሳካና ውጤታማ እንዲሆን 
ሀገር አቀፍ መሆን ስላለበት የአማራ ክልል እና ትግራይ 
ክልል መካተት ይኖርባቸዋል።  ለዚህም በአማራ ክልል 
ባጋጠመው በጸጥታ ችግር ምክንያት የተፈለገውን ያክል 
ማከናወን ባይቻልም መሰልጠን ከሚገባቸው 2600 
ተባባሪ አካላት ውስጥ 1811 ተባባሪ አካላትን አሰልጥነናል።  
እነዚህም በየወረዳቸው በመሄድ የልየታ ሥራ የሚሰሩ 
ይሆናል።  በትግራይ ክልልም ይህንን ምዕራፍ ለመጀመር 
በሂደት ላይ ነን። 

ተሳታፊዎች ከተለዩ በኋላ ቀጣዩ ምዕራፋ በክልል 
ደረጃ አጀንዳ ማሰባሰብ ነው።  አጀንዳ የሚሰበሰብበት 
የአሰራር ሥርዓት ዘርግተን ወደ ተግባር ገብተናል።  
እስካሁንም በአዲስ አበባ፤ በጋምቤላ፤ በቤኒሻንጉል፤ 
በድሬዳዋ እና በሀረሪ ክልል አጀንዳ የማሰባሰብ ሥራዎች 
ተከናውነዋል። 

አዲስ ዘመን፡- የምክክር ኮሚሽኑ ታጣቂ 
ኃይሎችን ወደ ምክክር ለማስገባት ያደረገው 
ጥረትና የተገኘ ውጤት ምን ይመስላል?

ኮሚሽነር መላኩ፡- የሀገራዊ ምክክር ኮሚሽኑ 
በዋነኝነት በተለያዩ አካላት መካከል ያሉ አለመግባባቶችንና 
የሃሳብ ልዩነቶችን በንግግርና በውይይት ለመፍታት አላማ 
ይዞ እየሰራ እንደሚገኝ ይታወቃል።  በዋነኝነት የምክክርን 
አስፋላጊነትና በምክክር የማይፈታ ማንም ጥያቄ እንደሌለ 
ለማስገንዘብም ሰፊ ሥራ ተሰርቷል፤ እየተሰራም ነው።  
ሕዝብ በምክክርና በውይይት ካመነ በምክክር ሂደት ላይ 

ለማሳተፍ አያዳግትም።  
ለዚህም የመጀመሪያው ርምጃ እና ከ50 በመቶ 

በላይ ሊወሰድ የሚችለው ተግባር ምክክር የችግሮቻችን 
መውጫ መፍትሔ ነው ብሎ ማመንና ማሳመን ብሎም 
ለሀገር ሰላም ግንባታ ምክክር አስፈላጊ ነው የሚል እምነት 
ያደረበትን ሕዝብ ማግኘት ነው። 

በዚህም ምክክርና ውይይት ለችግሮቻችን መውጫ 
መንገድ መሆኑ የሚያምን ሕዝብ በዚህ ምክክር ሁሉም 
መሳተፍ አለበት ብሎ በሌሎችም ላይ ጫናም ሊፈጥር 
ይችላል።  በምክክር አይደለም ችግራችን ሊፈታ 
የሚችለው፤ በነፍጥ ነው ወይም በጠመንጃ ኃይል ነው 
ልንፈታ የምንችለው ብለው የሚያስቡ ወገኖቻችንም 
ጭምር ለማሳመንና በእነሱ ላይ በጎ ተጽዕኖ ለመፍጠር 
የግድ ሕዝቡ ይሁንታ የሰጠው ሂደት መሆን አለበት።  
በሌሎችም ላይ በጎ ተጽዕኖ ሊያሳድር ይችላል። 

ምክክርን እንደዋነኛ የችግር መውጫ የተቀበለ ሕዝብ 
ችግሮችን በነፍጥና በጠመንጃ ኃይል ይፈታል የሚል 
እምነት ያላቸውን አካላት ወደ ምክክር ለመመለስና 
በጎ ተጽእኖ ለመፍጠር አያቅተውም።  ይህንኑ መነሻ 
በማድረግም ኮሚሽኑ የሀገሪቱ ክፍል የሚገኙ የታጠቁ 
ኃይሎችንና የተወሰኑ የፖለቲካ ፓርቲዎች ወደ ምክክሩ 
እንዲመጡ በማድረግ የሚያነሷቸውን ጥያቄዎች 
በውይይትና በምክክር መፈታት ስላለበት ተሳታፊ 
ለማድረግ ጥረት አድርጓል። 

በዚህም እስከዛሬ የተገዳደልነውና የተጎዳዳነው 
ይበቃናል።  ከዚህ በኋላ በሰላም ነው ችግሮችን መፍታት 
ያለብን።  ሰላማዊ መንገድ ስልጡን መንገድ ነው።  
ምክክር ሰዎች የማይገደሉበት፣ የማይፈናቀሉበት፣ 
የማይሰደዱበት፣ ንብረት የማይወድምበት የሰላም መንገድ 
መሆኑን በመረዳት ከነምክንያቶቻችሁ ኑ እና ተነጋገሩ ብሎ 
ለማስማማትና በጎ ተጽዕኖ ለመፍጠር ጥረት ተደርጓል።  

በግጭት ውስጥ ለሚገኙ አካላትም እየሄዱበት 
ያለው መንገድ አዋጭ እንዳልሆነ ለማስረዳት ሞክረናል።  
አዋጭና ኪሳራ የሌለበት መንገድ የምክክር መንገድ 

ተሳታፊዎች 
በተለዩባቸው 10 
ክልሎች እና 2 
ከተማ አስተዳደሮች 
የሚካሄደው አጀንዳ 
የማሰባሰብ ሂደትም 
እስከ ነሐሴ 30 ቀን 
2016 ዓ.ም ድረስ  
የሚቀጥል ይሆናል 

ማህሌት ብዙነህ

ኢትዮጵያ ሀገራዊ በሆኑ ጉዳዮች ላይ ጎልተው የሚታዩ የሃሳብ ልዩነቶችና አለመግባባቶች 
የሚስተዋሉባት ሀገር ናት።  እነዚህ የሃሳብ ልዩነቶችና አለመግባባቶችን በሰለጠነ መንገድ የመፍታት 
ባሕል ደካማ በመሆኑ ለዘመናት ያህል ወደ ግጭትና ጦርነት ተገብቶ የበርካታ ሰዎች ሕይወት 
ጠፍቷል፤ የአካል ጉዳት ተከስቷል፤ ንብረት ወድሟል፤ ስደትና መፈናቀል በስፋት ተስተናግዷል።  
በአጠቃላይም የሀገሪቱ ዕድገት ወደኋላ ተጎትቷል፤ ድህነትና ጉስቁልና በርትቷል። 

 በአጠቃላይ የሃሳብ ልዩነትን በኃይል የመፍታት አባዜ ተጠናውቶን ቆይቷል።  ዛሬም የሚታየው 
ሃቅ ይኸው ነው።  ሆኖም  የኃይል አማራጭ ዘላቂ መፍትሔ እንደማያመጣ ሩቅ ሳንሄድ ከዛሬም 
ከትናንትም ታሪካችን የምንረዳው ሀቅ ነው።  በዚሁ መነሻ ነው እጅግ መሠረታዊና ሀገራዊ በሆኑ 
ጉዳዮች ላይ ላሉብን አለመግባባቶች በንግግርና በውይይት ለመፍታት የኢትዮጵያ ሀገራዊ ምክክር 
ኮሚሽን ተቋቁሙ በሥራ ላይ የሚገኘው። 

የኢትዮጵያ ሀገራዊ ምክክር ኮሚሽን በሀገሪቱ ለዘመናት ያህል ሰፍነው የቆዩ ቁርሾዎችን  እና 
አለመግባባቶችን ለመቅረፍና በዋና ዋና ጉዳዮች ላይ ተግባብቶ ሀገሪቱን ወደፊት የሚያሻግር ትውልድ 
ለመፍጠር ራዕይ ሰንቆ መንቀሳቀስ ከጀመረ ሶስት ዓመታት ሊደፍን ጥቂት ወራት ቀርተውታል።  
ታዲያ በነዚህ ዓመታት ውስጥ ኮሚሽኑ የሄደበት ርቀት ምን ይመስላል? የተቋቋመበትን አላማስ 
ምን ያህል እያሣካ ነው? በሚለው ዙሪያ ከኮሚሽነር መላኩ ወልደማርያም ጋር ያደረግነውን ቃለ 
ምልልስ እንደሚከተለው አቅርበናል።  መልካም ንባብ።  



ፖለቲካና ወቅታዊ

ወቅታዊ 

“ሀገራዊ መግባባት ለኢትዮጵያ...
ከገጽ 7 የዞረ

ነው።  በምክክር ያለ ምንም ኪሳራ ችግሮቻችንን መፍታት 
እንችላለን።  በእውነት እና  በሀቅ ከተነጋግርን ወደ ሰላም 
መምጣት እንችላለን።  

አስፈላጊ ከሆነ ሶስተኛ ወገኖችም ባሉበት መነጋገር 
ይቻላል ማማ ከሀገር በላይ አይደለም።  ምንም ነገር  
ከሕዝብ በላይ አይደለም።  ስለዚህ ሁሉም በተረጋጋ 
ሁኔታ ቁጭ ብሎ መነጋገርና መወያየት መቻል አለበት 
የሚል ጥሪ አድርገናል።  መንግሥት የምክክር ኮሚሽኑ 
የሚጠይቀውን ለማድረግ ጥሪውን ተቀብሎ ፍቃደኝነቱን 
አሳይቷል።  ሌሎችንም እየጠበቅን ነው።  ወደፊትም 
ጥረቱ ተጠናክሮ ይቀጥላል። 

ኮሚሽኑ ምክክሩን አስመልክቶ ግንዛቤ ለመፍጠር 
ያደረገው ጥረትም ፍሬ እያፈራ መሆኑን ተሳታፊ 
በለየባቸው እና አጀንዳ በተሰበሰበባቸው አካባቢዎች 
ያሉ ተወካዮች ያሳዩት ፍላጎት ምስክር መሆን ይችላል።  
በእነዚህ አካባቢዎች ለሰላም  ያለው ፍላጎት እና ጽናት 
እንዲሁም በምክክሩ ላይ የመሳተፍ ፍላጎትና የነቃ ተሳትፎ 
የሚያስደስት ነው።   ሕዝቡ በዚህ ዓይነት አስከፊና አሰቃቂ 
ሁኔታ መቀጠል እንደሌለብን ሕዝቡ ተረድቷል።  ሀገር 
ሰላም ውላ እንድታድር እና ዜጎች በሀገራቸው ተረጋግተው 
መኖር እንዳለባቸው አብዛኛው ሕዝብ ይስማማል።  
ስለዚህም ሀገራዊ ምክክሩ ቢያንስ የጋራ ግንዛቤ ከመፍጠር 
አንጻር ግቡን መትቷል ማለት ይቻላል። 

አዲስ ዘመን፡- የምክክር ኮሚሽኑ አጋጠሙኝ 
የሚላቸው ችግሮች ምንድን ናቸው?

ኮሚሽነር መላኩ፡- በሂደቱ ላይ ያጋጠሙ ችግር 
የተሳሳተ ግንዛቤን የተመለከተ ነው።  በአብዛኛው 
የማህበረሰብ ክፍል በኩል ምክክር ኮሚሽኑን መንግሥት 
እንዳቋቋመው እና የኮሚሽኑ አባላትም መንግሥትን 
ለማሸጋገር የሚሰሩ ተደርጎ መወሰዳቸው የተሳሳተ እሳቤ 
ነበር።  ይህም ሙሉ ለሙሉ ስህተት ነው።  ይህ የሀገራዊ 
ምክክር ኮሚሽን በአዋጅ ነው የተቋቋመው።  አዋጁን 
ደግሞ የሚያወጣው የሕዝብ ተወካዮች ምክር ቤት ነው።  

በሕዝብ ተወካዮች ምክር ቤት የተቋቋመ መሆኑ  
ደግሞ የነጻ እና  ገለልተኛነቱ መለያው ነው።   ከኮሚሽኑ 
በተጨማሪ ልክ እንደ ሰብዓዊ መብት ኮሚሽን፣ የብሔራዊ 
ምርጫ ቦርድ፣ የእንባ ጠባቂ ተቋም የመሳሰሉት በሙሉ 
በሕዝብ ተወካዮች ምክር ቤት በአዋጅ የተቋቋሙ 
ናቸው።  ተጠሪነታቸውም በሕዝብ ተወካዮች ምክር ቤት 
ነው።  ተጠሪነታቸውም በሕዝብ ተወካዮች ምክር ቤት 
መሆኑ ነፃና ገለልተኛነታቸውን ጥያቄ ውስጥ የሚያገባ 
አይደለም።  ነፃና ገለልተኛነት የሚረጋገጠው በኮሚሽኑ 
አቋም፤ ድርጅቱን በሚመሩት ሰዎች አቋም ላይም ጭምር 
በመሆኑ ይህ ሁሉ ተረጋግጦ ነው ወደ ሥራ የተገባው።  
በኮሚሽኑ ሥራ ውስጥ ማንም ጣልቃ ገብቶ አያውቅም፤ 
እንዲገባብንም አንፈቅድም። 

የውጭ ኃይላትም ሆነ ዓለም አቀፍ ተቋማት፣ የሀገር 
ውስጥ የፖለቲካ ፓርቲዎች ሊሆኑ ይችላሉ፣ ሚዲያ 
ሊሆኑ ይችላሉ፣ መንግሥት ሊሆን ይችላል አንዳቸውም 
በዚህ ሂደት ላይ ተጽዕኖ ሊያሣድሩ አልፈቀድንም፤ 
አንፈቅድምም።  የተቋማችንን ነፃነታችንንና 
ገለልተኛነታችንን የምናረጋግጠው እኛ ነን።  ለዚህም 
ኮሚሽኑ ያለ ምንም ጣልቃ ገብነት ነፃና ገለልተኛ በሆነ 
መልኩ እየተገበረ ይገኛል።  የትኛውም አካልም በዚህ 
ሂደት ላይ ተጽእኖ እንዲያሳርፉ  አይፈቀድም።  

እንዲሁም ከጸጥታ አንጻር በትግራይና ክልል 
ፕሪቶሪያው ስምምነት ምክንያት የመሳሪያ ድምጽ 
የማይሰማበት ሁኔታ ነው ያለው።  በቀጣይ ትግራይ  
ገብተን የምንሰራ ይሆናል።  በአማራ ክልል በአንዳንድ 
ቦታዎች ያለው የጸጥታ መደፍረስ ሁኔታ የተወሰነ ተጽዕኖ 
አሳድሯል። 

አዲስ ዘመን፡- በምክክር ሂደቱ አካታችነት ምን 
ይመስላል?

ኮሚሽነር መላኩ፡- እንደ ሀገር ለሚደረገው የምክክር 
ሂደት ውጤታማ እንዲሆን ኮሚሽኑ ከሚከተለው 
መርሆዎች አንደኛው አካታችነት ነው።  በዚህም በሁሉም 
የሀገሪቱ ክፍል የሚገኙ ሴቶች፣ ወጣቶች፣ አካል ጉዳተኞች፣ 
ተጽእኖ ፈጣሪዎች፣ መምህራን፣ የመንግሥት ሠራተኞች፣ 
የፖለቲካ ፓርቲዎች የመሳሰሉት ከተለያዩ ቦታዎች 
የተመረጡ ተወካዮች በምክክር ሂደቱ ላይ እያሳተፉ ነው። 

በዚህ ምክክር ላይ ሁሉምን አሳታፊ ማድረጉ 
ሁሉም አሉኝ የሚላቸውን ጥያቄዎች እንዲያነሱ ዕድል 
የሚሰጥ ነው።  በተለይም ሴቶችና አካል ጉዳተኞች 

በተለያዩ አለመግባባቶችና ግጭቶች ምክንያት በሚደርሱ 
ኢኮኖሚያዊ እና ማህበራዊ ጉዳቶች ዋነኛ ተጠቂ 
በመሆናቸው የግጭቶችን አስከፊነት ለመረዳት ብሎም 
መፍትሔ ለማበጀት  ተሳትፏቸው በእጅጉ ይረዳል።  

እንዲሁም ከተለያዩ የማኅበረሰብ ክፍሎች በተለያዩ 
የሙያ ዘርፎች የሚገኙ አካላት ፣ የሃይማኖት አባቶች፣ 
ተጽእኖ ፈጣሪዎች፣ የፖለቲካ ፓርቲዎች ሁሉም አንድ 
በሚያደርጋቸው ሀገራዊ ጉዳይ ላይ ጥያቄዎቻቸውን 
በማቅረብ፣ በመነጋገርና መፍትሔ በማበጀት የጋራ 
አንድነት የጋራ ሰላምና እድገት እንዲኖር ለማድረግ 
እየተሰራ ነው።  ኮሚሽኑ ይሄንን በመወጣት ረገድም 
እስካሁን ባለው ሂደትም የተሳካ ሥራ ሰርቷል ማለት 
ይቻላል።   

አዲስ ዘመን፡- አጀንዳ ማሰባሰብ ወሳኝ ሂደት 
ከመሆኑ አንጻር እስካሁን ያለው ውጤታማነት 
እንዴት ይለካል?

ኮሚሽነር መላኩ፡- የአጀንዳ ማሰባሰብ ሂደት 
ሀገራዊ መግባባት ሊደረግባቸው ያስፈልጋል የሚሏቸውን 
እጅግ መሠረታዊ ሀገራዊ ጉዳዮች በሕዝባዊ ውይይት 
የሚሰበስቡበት ወሳኝ ምዕራፍ ነው።  ኮሚሽኑ 
በሚተዳደርበት አዋጅ 1265/2014 አንቀጽ 9 ንዑስ አንቀጽ 
5 ላይ ምክክሩ ተሳታፊዎች ከተለዩ በኋላ በክልሎችና 
በፌዴራል ደረጃ የአጀንዳ ማሰባሰብ ሥራ ይካሄዳል 
ይላል።  በዚህም ይህንን መነሻ በማድረግ የአጀንዳ 
ማሰባሰብ ሥራ በክልሎች እየተካሄደ ይገኛል። 

ኮሚሽኑ በአዲስ አበባ ከተማ አስተዳደር፣ 
በቤኒሻንጉል ጉሙዝ፤ በጋምቤላ ክልል ፤ በድሬዳዋ ከተማ 
እና በሀረሪ ክልል አጀንዳ የማሰባሰብ ሥራ ሰርቷል።  ይህ 
የአጀንዳ ማሰባሰብ ሂደት ኢትዮጵያውያን በመካከላቸው 
ያሉ የሃሳብ ልዩነቶቻችንና አለመግባባቶች መንስኤ የሆኑ 
ምክንያቶችና መፍትሔዎች ዙሪያ በንግግርና ውይይት 
መፍታት የሚቻልበትን ሁኔታ የሚያመላክት ነው።  

በየዘርፋቸው ብሎም በክልላቸው  ያጋጠሙአቸው 
መሠረታዊ የሚሏቸው መፍትሔ የሚፈልጉ ችግሮች 
እንዲሁም በሀገር ደረጃ የሚታዩ እጅግ መሠረታዊ ችግሮችን 
የመለየት ሥራ የተሰራበት ነው።  በቀጣይም በሀገራዊ 
ምክክር ቀርበው ምክክር ሊደረግባቸው ይገባቸዋል 
የሚለውን መሠረታዊ ችግሮችና ሃሳቦች ይለያሉ።  
ይህም ምክክር ተደርጎባቸው መፍትሔ ተበጅቶላቸው 
ሀገር ሰላምና ደህንነቷ የተጠበቀ የምትሆነው ምን ምን 
ጉዳይ ላይ ብንመካከር ነው የሚለውን የሚለይበት 
ወሳኝ የምክክር ምዕራፍ ነው።  በመጨረሻም በየዘርፉ 
የተለዩ አጀንዳዎቻቸውን በማጠናከርም የጋራ በማድረግ 
ለምክክር ኮሚሽኑ ያስረክባሉ። 

እስካሁን ባለው የአጀንዳ ማሰባሰብ ሂደት አንጻርም 
ሕዝቡ ለሰላም ያለው ፍላጎትና ጽናት ውጤታማ 
እንደሚሆን አመላካች ነው።  ሕዝቡ በሰላም መኖር 
ይፈልጋል።  ሆኖም በሰላም እንዳይኖር ያደረጉትን ያደሩ 
ቁርሾዎችና አለመግባባቶች በመለየት ለውይይት እያቀረበ 
ይገኛል።  እንደ ኮሚሽንም እነዚህን ነጥቦች በመለየት 
በቀጣይ ዋነኛ የመወያያ አጀንዳ ሆነው የሚወጡ ይሆናል።  

በቅርቡ የተካሄደው የጋምቤላ ክልል አጀንዳ ማሰባሰብ 
ሂደት ላይም በክልሉ በግጭት ውስጥ የነበሩ የማህበረሰብ 
ክፍሎች ለመጀመሪያ ጊዜ የተገናኙበትና የተወያዩበት 
እንዲሁም 1300 በላይ ተሳታፊዎች የተሰበሰቡበት መድረክ 
ሲሆን ይህም የምክክር ሂደቱ አንዱ ውጤት ነው ማለት 
ይቻላል።  ይህንንም በሌሎች አካባቢዎች ተመሳሳይ 
ችግሮች ባለባቸውና ትጥቅ ትግል ውስጥ የነበሩ አካላት 
በምክክሩ ላይ ቢሳተፉ በቀላሉ ችግሮቻቸውን ተነጋግረው 
መፍታት እንደሚችሉ ያመላከተ።  ከሚታየው አንጻርም 
ምክክሩ ውጤታማ ይሆናል የሚል እምነት አለ። 

ይህ በሀገሪቱ ተሳታፊዎች በተለዩባቸው 10 ክልሎች 
እና 2 ከተማ አስተዳደሮች የሚካሄደው አጀንዳ የማሰባሰብ 
ሂደትም እስከ ነሐሴ 30 ቀን 2016 ዓ.ም ድረስ  የሚቀጥል 
ይሆናል።    

አዲስ ዘመን፡- ቀጣይ የኮሚሽኑ አቅጣጫዎች 
ምንድን ናቸው?

ኮሚሽነር መላኩ፡- አጀንዳ ከየክልሉ እና ከከተማ 
አስተዳደሩ ከተሰበሰበ በኋላ ወደ ኮሚሽን ጽ/ቤት 
በማምራት የተሰበሰቡትን አጀንዳዎች በባለሙያዎች 
በየፈርጁ የመለየት ሥራ ይሰራል።  ከቀረቡት አጀንዳዎች 
ውስጥ እጅግ መሠረታዊ የሆኑ ሀገራዊ ጉዳዮችን ፤ ሀገርን 
እንደሀገር ለማጽናትና ለማስቀጠል  ብሎም የተሻለች 
ሀገር ለማድረግ የሚረዱን አጀንዳዎች ምንድን ናቸው 
ብሎ የመለየት ሥራ ይከናወናል።  ይህ ከተለየ በኋላ 
የመጨረሻውን  አጀንዳ የሚቀርጸው የኢትዮጵያ ሀገራዊ 
ምክክር ኮሚሽን ምክር ቤት ነው። 

በተሰጠው ተግባርና ኃላፊነት መሠረት የተሳታፊዎች 
የሚለዩበትን ሥርዓት ሆነ አጀንዳ የሚሰበሰብበትን 
ሥርዓት የሚወስነው የኢትዮጵያ ሀገራዊ ምክክር ኮሚሽን 
ምክር ቤት ነው።  አሁንም ለኢትዮጵያ ሀገራዊ ምክክር 
ይሆናሉ የሚባሉ አጀንዳዎች የመወሰን ስልጣን ያለው 
ምክር ቤቱ ነው።  በዚህም ሀገሪቱ አሁን ካለችበት 
ሁኔታ ወጥታ ወደ ሰላም ልትሸጋገር የምትችለው እነዚህ 
አጀንዳዎች ቀርበው ምክክር ሲደረግባቸው ነው የሚለውን 
አጀንዳዎችን የመቅረጽ ተግባር ምክር ቤቱ ያከናውናል።  
ለሀገራዊ ምክክር የሚሆኑ አጀንዳዎች ከተለዩ በኋላ 
በሀገራዊ ጉባዔው ላይ ምክክር የሚደረግባቸውን 
አጀንዳዎች ለሕዝብና ለባለድርሻ አካላት ይፋ ይደረጋሉ።  

በቀጣይም ሀገራዊ ምክክር ጉባኤ ይጠራል።  በዚህም 
ቁጥራቸው ከ2ሺህ 500 በላይ የሚሆኑ ሰዎች ይሳተፉበታል 
ተብሎ ይጠበቃል።  በዚህ ጉባኤም የመፍትሔ ሃሳቦችን 
ያቀርባሉ።  እነዚህን የመፍትሔ ሃሳቦች ኮሚሽኑ በመቀመር 
ወደ እቅድነትና ፕሮግራም በመቀየር ለሕዝብ ተወካዮች 
ምክር ቤትና ለሚመለከታቸው አካላት የኢትዮጵያ ሕዝብ 
ይሄ እንዲሆንለት ይፈልጋል፤ ይሄ እንዲፈጸምለት ድምጽ 
ሰጥቷል፤ እነዚህ  ጥያቄዎች እንዲመለሱለት ይፈልጋል 
ተብለው በዝርዝር ይቀርባሉ።  ይህንን ካቀረበ በኋላም 
ተግባራዊ የሚደረግበትን እቅድ ይቀይሳል።  ለታቀደው 
እቅድ የሚፈጸምበትም ስልት ይነድፋል።  እንዲሁም 
አፈጻጸሙን ይከታተላል።  ሳይፈጸሙ የቀሩትንም ለሕዝቡ 
የሚያሳውቅ ይሆናል። 

በአጠቃላይ ኢትዮጵያን እንደ ሀገር ለማስቀጠል 
ብሎም አንድነትና ሉዓላዊነትን ለማረጋገጥ ሀገራዊ 
መግባባት የሚፈጠርበት ሂደት አንገብጋቢ ጉዳይ ነው። 
ሀገር አቀፍ ምክክር ማካሄድ ለሀገራዊ መግባባት ወሳኝ 
ነው።  ሀገር አቀፍ መግባባት ከመጣ ደግሞ ሀገር አቀፍ 
ሰላምና አንድነት እንዲሁም ሀገራዊ የሆነ አዲስ የፖለቲካ 
ሥርዓት ማምጣት ይቻላል።  ነፃነቷና ደህንነቷ የተረጋገጠ 
ሀገር ለመገንባት፤ ለዜጎች ብቻ ሳይሆን ለሌሎችም ሀገር 
ዜጎች ምቹ ሀገር ለማድረግ፣ ሰዎች የማይሳቀቁባት፣ 
እንደልብ የሚንቀሳቀሱበትና የሚማሩበት ሀገር እንድትሆን 
ኮሚሽኑም እየሰራ ነው። 

በአሁኑ ወቅት እጅግ መሠረታዊና ሀገራዊ በሆኑ 
ጉዳዮች ላይ ላሉብን አለመግባባቶች ምክንያት የሆኑ 
ነገሮችን ከምንጫቸው በሀቅና በዕውነት በመለየት፣ 
አጀንዳ ቀርጾ ምክክር በማድረግ መግባባት ላይ ለመድረስ፣ 
መግባባት ላይ የተደረሰባቸውንም ጉዳዮች ተግባራዊ 
ለማድረግ አዲስ ታሪክ የምንጽፍበት ሂደት ላይ እንገኛለን። 

የኢትዮጵያ ሕዝብ በዚህ ታሪካዊና መሠረታዊ በሆነ 
ሀገራዊ የምክክር ሂደትም ሁሉም የሃሳብ ልዩነት አለኝ 
የሚል ሁሉ ይህንን ትልቅ እድል መጠቀም ይገባዋል።  ቅር 
ብሏቸው ሕይወታቸውን መስዋዕት በማድረግ ጫካ የገቡ 
ወገኖቻችን ኢትዮጵያዊያን ናቸው።  ጥያቄዎች አሏቸው።  
ጥያቄዎቻቸውን በአግባቡ በማቅረብ ለውይይት ሆነ 
ድርድር የሚያደርጉበት ሁኔታ መመቻቸት አለበት።  
የኃይል አማራጭ የማያዋጣ እና የማይጠቅም መሆኑን 
ከዚህ ቀደም አይተናል።  አሁንም አይጠቅምም ወደፊትም 
አይጠቅምም። 

ከጉልበት ይልቅ የሚሻለውና የሚጠቅመው 
በስልጡን አመለካከት ተቀራርቦ በመነጋገርና በመወያየት 
ችግርን መፍታት አማራጭ የሌለው መፍትሔ ነው።  
ዜጎች ከኃይል አማራጭ ወጥተው  ወደ ውይይትና ምክክር 
እንዲመጡ የምክክር ኮሚሽኑ ዘወትር ጥሪውን በማቅረብ 
ላይ ይገኛል።  

ነፃነቷና ደህንነቷ 
የተረጋገጠ ሀገር 

ለመገንባት፤ ለዜጎች 
ብቻ ሳይሆን ለሌሎችም 

ሀገር ዜጎች ምቹ ሀገር 
ለማድረግ፣ ሰዎች 

የማይሳቀቁባት፣ እንደልብ 
የሚንቀሳቀሱበትና 
የሚማሩበት ሀገር 

እንድትሆን ኮሚሽኑም 
እየሰራ ነው

ከ1ኛ ገጽ የዞረ

ዜና

ከ1ኛ ገጽ የዞረ

ከሥርዓት ያፈነገጠ ማህበራዊ ሚዲያ አጠቃቀም ሀገር 
ተረካቢ ዜጋ እንዳይፈራ ከማድረጉም ባሻገር ከፍተኛ 
የደህንነት ስጋት ይፈጥራል። የሰዎችን የመኖር መብት 
ሲጋፉ፣ ሥነ-ልቦናን ሲጎዳ እንዲሁም ሀገርን አደጋ 
ውስጥ ሲጥል ይስተዋላል።

ማህበራዊ ሚዲያን ለበጎ ተግባር እንዴት መጠቀም 
ይቻላል? የሌሎች ሀገራት ተሞክሮስ ምን ይመስላል? 
በሚሉት ነጥቦች ዙሪያ የዘርፉን ባለሙያዎችን ጠይቀን 
ሃሳባቸውን ሰጥተውናል።

በጅግጅጋ ዩኒቨርሲቲ የጋዜጠኝነትና ሥነ ተግባቦት 
ትምህርት ክፍል ኃላፊ ዮርዳኖስ ግዛቸው እንደሚሉት፤ 
ማህበራዊ ሚዲያ መረጃ መለዋወጫ መሳሪያ ሲሆን 
በተለይ ከቅርብ ጊዜ ወዲህ የሰዎች የማህበራዊ ሚዲያ 
አጠቃቀም መረን የሳተ በመሆኑ ባህል፣ እሴት፣ ታሪክና 
እምነትን በመሸርሸር ሀገር ተረካቢ ትውልድ ሊያሳጣ 
እንደሚችል ስጋታቸውን ያስረዳሉ። 

‹‹ማህበራዊ ሚዲያ እንደ ተጠቃሚው ቢወሰንም 
በረከትም እርግማንም አለው›› የሚሉት ኃላፊዋ፤ 
መሣሪያው ያስገኘውን ዕድል ለመልካም ነገር ቢውል 
ትልቅ ጠቀሜታ እንደሚኖረው ይጠቁማሉ።  

ተመልካቹ ወይም ተጠቃሚው ከማህበረሰቡ 
እሴት ያፈነገጡ መረጃዎች ተለቀው ሲገኙ ባለመቀበልና 
ባለማጋራት መጠቀም እንደሚያስፈልግ ገልጸው፤ 
ከማህበረሰቡ አኗኗር ዘዬ ያፈነገጡ የውሸት ታሪክ 
እየተፈበረኩ ሲቀርቡ ማጋለጥ ይገባል ብለዋል። ሁሉም 
ዜጋ የማህበራዊ ሚዲያ አጠቃቀሙን በመፈተሽ ለበጎ 
ተግባራት እንዲያውል ይመክራሉ። 

የማህበራዊ ሚዲያ ትክክል ባልሆነ ሁኔታ 
የተጠቀሙ በርካታ ሀገራት የዜጎቻቸውን መልካም 
ስብዕና አጥተዋል ያሉት ወይዘሮ ዮርዳኖስ፤ በዚህም 
ጉዳቱን ለመቀነስ የተለያዩ መቆጣጠሪያ መንገድ 
ሲያበጁና ዜጎቻቸው እንዳይጠቀሙ ሲያግዱ ይስተዋላል 
ይላሉ። ይህ እንደ አንድ አማራጭ ቢወሰድም በኃላፊነት 
መጠቀሙ አስፈላጊ መሆኑን ያነሳሉ። 

በኢትዮጵያም የማህበራዊ ሚዲያ አጠቃቀም  
በሥነ-ልቦና የጠነከረ ትውልድ እንዳይፈጠር አሉታዊ 
ተጽዕኖ እያሳደረ መሆኑን ገልጸው፤ በተለይ ከሀገሪቷን 
ባህል፣ መልካም እሴትና እምነት የሚጣረሱና ግጭትን 

ማህበራዊ ሚዲያ...

ትገኛለች።
ኢትዮጵያ የአረንጓዴ ዐሻራ መርሃ-ግብር ማካሄድ 

ከጀመረች እነሆ ስድስተኛ ዙር ሁለተኛ ምዕራፍ ላይ 
ትገኛለች። በሀገር አቀፍ ደረጃም በአንድ ጀንበር ከ600 
መቶ ሚሊዮን በላይ ችግኞች ለመትከል ክልሎች 
የተለያዩ ዝግጅቶቻቸውን ማጠናቀቃቸውን ገልጸዋል።

በመርሃግብሩ በርካታ የሕብረተሰብ ክፍሎች 
እንደሚሳተፉ፤ የግብርና ባለሙያዎች ክትትል 
እንደሚያደርጉ፣ የተለያዩ አይነት ጠቀሜታ ያላቸው 
ችግኞች እንደሚተከሉ እና የቦታ ልየታ እንዲሁም 
የጉድጓድ ዝግጅት መደረጉም ተጠቁሟል።

የማዕከላዊ ኢትዮጵያ ክልል ግብርና እና ደንና 
አካባቢ ጥበቃ ልማት ቢሮ ነሐሴ 17 በሚካሄደው በአንድ 
ጀምበር የችግኝ ተከላ መርሃ ግብር ዘርፈ ብዙ ጠቀሜታ 
ያላቸው ችግኞች ለተከላ መዘጋጀታቸውን አስታውቋል።

በክልሉ በአንድ ጀምበር የችግኝ ተከላ መርሃግብርን 
ለማከናወን የሚያስችሉ ዝግጅቶች መጠናቀቃቸውን 
በምክትል ርዕሰ መስተዳድር ማዕረግ የገጠር ክላስተር 
አስተባባሪና የግብርና ቢሮ ኃላፊ አቶ ኡስማን ስሩር 
ይናገራሉ።

ከሚተከሉ ችግኞች ውስጥም 60 በመቶ የሚሆኑት 
ኢኮኖሚያዊ ጠቀሜታ ያላቸው ናቸው የሚሉት አቶ 
ኦስማን፤ በዕለቱ በመላው የክልሉ አካባቢዎች በሕዝባዊ 

ለአረንጓዴ ዐሻራ...

ንቅናቄ ተከላው እንደሚካሄድም  ገልጸዋል።
የችግኝ ተከላው በጎርፍ መሸርሸር በተጋለጡና 

ተራራማ አካባቢዎች የሚካሄድ መሆኑን ጠቅሰው፤ አንድ 
ሺህ 500 ሄክታር የሚሸፍኑ 128 ማዕከላት መለየታቸውን 
ይገልጻሉ። በተጨማሪም የችግኝ ጉድጓዶች ቁፋሮና 
ሌሎች አስፈላጊ ዝግጅቶች መከናወናቸውንም ነው 
ያብራሩት።

እንደ አቶ ኦስማን ገለጻ፤ የአረንጓዴ ዐሻራ መርሃ 
ግብር ትግበራ ከድህነትና ከተረጂነት ለመውጣት 
የሚደረገውን ጥረት የሚያጠናክርና ሁለንተናዊ 
ጠቀሜታ ያለው ነው።

የሲዳማ ክልል እርሻና ተፈጥሮ ሀብት ልማት ቢሮ 
ኃላፊ መምህሩ ሞኬ በበኩላቸው ዓርብ በሀገር አቀፍ 
ደረጃ በአንድ ጀምበር ለሚከናወነው የችግኝ ተከላ 
ዝግጅት መጠናቀቁን እንዲሁም  ከሁለት ነጥብ አንድ 
ሚሊዮን በላይ የሕብረተሰብ ክፍሎች እንደሚሳተፉ 
ያብራራሉ።

  በዕለቱ በክልሉ ከሚተከሉ ችግኞች መካከልም  
አንድ ሚሊዮን የተለያዩ የፍራፍሬ ችግኞች  
እንደሚገኙበት ይናገራሉ።

በሀገር አቀፍ ደረጃ ነሐሴ 17 ቀን 2016 ዓ.ም በአንድ 
ጀምበር ለሚከናወነው የችግኝ ተከላ መርሃግብር 
የኦሮሚያ ክልል ዝግጅቱን መጠናቀቁንና  በዕለቱ ከ21 

ሚሊዮን በላይ የሕብረተሰብ ክፍሎች ይሳተፋሉ ተብሎ 
እንደሚጠበቅ የተናገሩት የክልሉ ግብርና ቢሮ ኃላፊ ጌቱ 
ገመቹ ናቸው።

በክልሉ በዘንድሮው የአረንጓዴ ዐሻራ መርሃግብር 
አራት ነጥብ ዘጠኝ ቢሊዮን ችግኞችን ለመትከል 
መታቀዱን እና እስከ አሁንም 4 ነጥብ 4 ቢሊዮን 
ችግኞች መተከላቸውን የሚያነሱት አቶ ጌቱ፣ የቦታ 
ልየታና የጉድጓድ ዝግጅቶች ተደርገዋል ይላሉ።

የጋምቤላ ክልል እርሻና ተፈጥሮ ሀብት ልማት ቢሮ 
ኃላፊ ኡጁሉ ሉዋል  በበኩላቸው  በተመሳሳይም በክልሉ  
ለአንድ ጀምበር የአረንጓዴ ዐሻራ ችግኝ ተከላው ዝግጅት 
ማጠናቀቃቸውን ይናገራሉ።

ዘንድሮ እየተተከሉ ከሚገኙ ችግኞች መካከልም 
ከ60 በመቶ የሚልቁት የፍራፍሬና ሌሎች ኢኮኖሚያዊ 
ጠቀሜታ ያላቸው መሆናቸውን  ቢሮ ኃላፊው 
ያብራራሉ።

በተጨማሪም በሀገር አቀፍ ደረጃ በአንድ ጀምበር 
ለሚከናወነው አረንጓዴ ዐሻራ የማኖር መርሃግብር 
ችግኝ ተከላ የሚከናወንባቸውን ሥፍራዎችን ጨምሮ 
የችግኝ ዓይነቶችን እና ብዛት የመለየት ሥራ መጠናቀቁን 
የአማራ ክልል፣ የሶማሌ ክልል፣ የደቡብ ኢትዮጵያ ክልል  
እና የደቡብ ምዕራብ ኢትዮጵያ ሕዝቦች ክልል ግብርና 
ቢሮ መረጃዎች ያመለክታሉ። 

የሚያባብሱ ጎጂ መልዕክቶች የሚተላለፉበት ሁኔታ 
እንደሚታይ ይገልጻሉ። ከዚህ ይልቅ አጠቃቀሙ 
ማህበረሰብን ለማገዝ፣ ለማስተማርና ቁምን ነገር 
ለማስጨበጥ ሊሆን እንደሚገባ ያስገነዝብሉ።  

የማህበራዊ ሚዲያ የሚጠቀሙ አካላት ላይ እና  
በየትኛው የማህበራዊ ሚዲያ አማካኝነት ችግር እያጋጠመ 
እንደሚገኝ  ጥናት ላይ ተመሥርቶ በተወሰነ ደረጃ  
አውታሮችን መገደብ እንደመፍትሄ ያስቀምጣሉ። የሰዎች 
አጠቃቀም መልካም ነገሮችን ለመሥራት እንዲነሳሱ 
የሚያግዙ መረጃዎችን፤ መልክቶችን በማጋራት መሆን 
አለበት ሲሉ ይናገራሉ። 

በወሎ ዩኒቨርሲቲ የጋዜጠኝነትና ሥነ ተግባቦት 
ትምህርት ክፍል መምህር ኢብራሂም ሰዒድ በበኩላቸው፤ 
ማህበራዊ ሚዲያ ዓለምን አንድ በማድረግ የተለያዩ 
ሸክሞችን ከማቅለሉ በተጨማሪ መረጃ፣ እውቀት፣ 
ልምድ፣ ክህሎት ለመለዋወጥ  እንዲሁም ለበርካታ 
ዜጎች የሥራ እድል በመፈጠር በኩል ትልቅ አስተዋጽኦ 
ቢኖረውም በአግባቡ ካልተጠቀሙት ትልቅ ጉዳት 
እንደሚያስከትል ይናገራሉ። 

ማህበራዊ ሚዲያ ምንም ዓይነት ፍቃድ ሳይጠየቅበት 
የሚከፈት በመሆኑ እንደ ግለሰብ የምናሰራጫቸውም ሆነ 
የምንከታተላቸው መረጃዎች ምንጫቸውን ማረጋገጥ  
በተጨማሪም ለሕዝብ ካለው ጠቀሜታና ለሀገር ሰላም 
ከሚኖረው ፋይዳ አንጻር መርምሮ መውሰድ ወይም 
መጠቀም እንደሚገባ ያስረዳሉ።

ትክክለኛ መረጃ እንዴት ማግኘት እንደሚቻል፣ 

ማህበራዊ ሚዲያን ለሀገርንና የማህበረሰብን እሴት 
ግንባታ ማዋል እንደሚያስፈልግ ዜጎችን ማስተማርና 
ሥልጠና መስጠትን እንደአጭር ጊዜ መፍትሔ መውሰድ 
እንደሚገባ ይገልጻሉ።  

‹‹ማህበራዊ ሚዲያን በችግር ውስጥ የሚገኙ 
የህብረተሰብ ክፍሎችን ለማገዝና ከችግራቸው በማላቀቅ 
ለበጎ ዓላማ መጠቀም ይቻላል›› ያሉት መምህር 
ኢብራሂም፤ ለዚህም ሁሉም ዜጋ በኃላፊነት መጠቀም 
እንደሚገባ ይመክራሉ።

እንደነ ቻይና ያሉ ሀገራት ዜጎቻቸው የማህበራዊ 
ሚዲያ እንዲጠቀሙ የሚፈቅዱት ባላቸው የሚዲያ 
የግንዛቤ ደረጃ ተመስርተው መሆኑን የሚጠቀሙት 
መምህር ኢብራሂም፤ በዚህም ባህላቸውን፣ እሴታቸውን 
እንዲሁም ብሔራዊ ጥቅማቸውን ማስከበር ችለዋል 
ብለዋል።  

ኢትዮጵያውያንም አጠቃቀማቸውን ለመሰል 
ዓላማ መጠቀም እንዳለባቸው ጠቅሰው፤ የኢትዮጵያ 
ብሮድካስት ባለሥልጣን  የማህበራዊ ሚዲያ  ከጥቅሙ 
ባሻገር የጉዳት መጠን ተረድቶ መሰል መረጃዎችንና 
መልዕክቶችን  በተጠናከረ ሁኔታ መቆጣጠር እንዳለበት 
አስረድተዋል። 

አሁን ላይ ማህበራዊ ሚዲያ አውታሮች መብዛት 
የመረጃ ልውውጡን ቅጽበታዊ ሲያደርግ በሌላ በኩል 
ደግሞ የመረጃ ጥራትና ትክክለኛነት ጥያቄ ውስጥ 
እንደከተተው የሚገልጹት መምህር ኢብራሂም፤ 
የሕዝብ መገናኛ አውታሮች የሀገርን ሰላምና የሕዝቦችን 
አብሮነት በማጠናከር ረገድ ኃላፊነታቸውን መወጣት 
እንደሚገባቸው ይናገራሉ። 

የሕዝብ መገናኛ ብዙሃን የይዘት አቀራረባቸውን 
እንደጠበቁ ታዓማኒነት ያላቸው ወቅታዊ መረጃዎችን 
በማህበራዊ ሚዲያ አማካኝነት በፍጥነት ለዜጎች ተደራሽ 
በማድረግ ትክክለኛ ካልሆኑ መልዕክቶች በማጋለጥ 
ህብረተሰቡ  ማስገንዘብ  ይቻላል ሲሉ ይናገራሉ።

ማህበራዊ ሚዲያን ለበጎ ዓላማ በማዋል የሕዝባችን 
ተቻችሎና ተከባብሮ የመኖር ባህልና እሴት ይበልጥ 
ማጠናከሪያ ማድረግ ያስፈልጋል። ማህበራዊ ሚዲያውን 
ለበጎ ዓላማ በማዋል የሕዝብን አብሮነት፣ ወንድማማችነት፣ 
ተቻችሎና ተከባብሮ የመኖር የቆየ ባህልንና እሴት ይበልጥ 
ማጠናከሪያና ማቀራረቢያ መሣሪያ አድርጎ መጠቀም 
ከሁሉም ዜጋ የሚጠበቅበት ኃላፊነት ነው።

በነጻ የገበያ ሥርዓት...

መግዛትና መሸጥ ይችላሉ። 
ለመሆኑ ነጻ ገበያ ምንድነው? ኢትዮጵያ እንዴት ተግባራዊ 

እያደረገችው ትገኛለች? በነጻ ገበያ ሥርዓት ውስጥ የሚከሰት 
ሕገ ወጥነትንስ እንዴት መከላከል ይቻላል? የሚሉ ጉዳዮች ላይ 
ኢፕድ ያነጋገራቸው  የዘርፉ ምሁራን ሃሳባቸውን አካፍለውናል። 

በዋቸሞ ዩኒቨርሲቲ የገበያ አስተዳደር መምህርና ተመራማሪ 
ፕሮፌሰር ብርሃኑ ቦርጂ እንደሚሉት፤ ነጻ ገበያ ማለት ያለ ማንም 
ጣልቃ ገብነት ማለትም መንግሥት ገበያው ላይ እጁን ሳያስገባ 
በፍላጎትና  አቅርቦት (demand and supply)  የሚወሰን  
የገበያ ሥርዓት ነው ።

የምርቶችን ዋጋ የሚወስነው አንድ አካል ሳይሆን ገበያው 
ላይ ያለው የፍላጎት የቅርቦት መመጣጠን ነው የሚሉት 
ፕሮፌሰር ብርሃኑ፤ በዚህ ሥርዓት ሸማቾች የሚፈልጉት 
ምርት በገበያው የሚያገኙ ከሆነ የዋጋ መጨመር አይከሰትም 
ሲሉ ይናገራሉ። በዚህ የገበያ ሥርዓት ፍላጎት እና የአቅርቦት 
መመጣጠን ወሳኝነት አለው ሲሉም ያነሳሉ።

በኢትዮጵያ ያለው የኢኮኖሚ ሥርዓት ወደ ነጻ ገበያ 
ያደላል እንጂ ነጻ ገበያ አይደለም  የሚሉት ፕሮፌሰሩ፤ በተለያዩ 
ምክንያቶች የዋጋ መናር ሲኖር መንግሥት ገበያውን ለማረጋጋት 
ጣልቃ የሚገባበት ሁኔታዎች አሉ። ይህም የኢኮኖሚ 
ሥርዓታችን ነጻ እንዳልሆነ ማሳያ ነው ይላሉ። 

በሌሎች ሀገራት ለአብነትም ኬንያ ትንሽ የዋጋ ጭማሪ 
ሲኖር ሕዝቡ አንገዛም በማለት ዋጋው በራሱ ጊዜ እንዲስተካከል 
ያደርጋል የሚሉት ፕሮፌሰር ብርሃኑ፤ በሀገራችን ግን ምንም 
አይነት የዋጋ ጭማሪ ሲኖር የባሰ የገዢው ቁጥር ስለሚጨምር  
ለነጋዴው ምቹ ዕድል በመፍጠር የዋጋ ግሽበት እንዲከሰት 
የሚያደርግ ልምድ ነው ያለው ሲሉ ይገልጻሉ።

እንደ ፕሮፌሰሩ ገለጻ፤ ሰዎች ነጻ ገበያ ሲባል ነጋዴው 
እንደፈለገ ገበያውን የሚቆጣጠረው ነው የሚመስላቸው ። 
ሆኖም በነጻ ገበያ ሥርዓት  ያላግባብ የዋጋ ግሽበት በሚኖርበት 
ጊዜ መንግሥት ጣልቃ ገብቶ ገበያውን የማረጋጋት ኃላፊነት 
እንዳለበት ይናገራሉ።

በነጋዴው የነጻ ገበያ ሥርዓትን በመጠቀም ዋጋ ላይ 
እንደፈለገ ጭማሪ እንዳያደርግና ሕገወጥነትን ለመከላከል 
በገበያው ላይ የመንግሥት ጣልቃ ገብት ወሳኝነት እንዳለውም 
ያነሳሉ።

በሀገራችን ስለ ነጻ ገበያ ሥርዓት  ለሕዝቡ ግንዛቤ መፍጠር 
ያስፈልጋል የሚሉት ፕሮፌሰር ብርሃኑ፤ ነጋዴው በሰው ሰራሽ 
(አርቲፊሻል) እጥረት ምክንያት ዋጋ ሲጨምር ሸማቹ እምቢ  
አልገዛም የሚል ሊሆን ይገባል ሲሉ ይጠቁማሉ።

ነጻ ገበያ ማለት በገበያ ሥርዓት የሚመራ ኢኮኖሚ ማለት 
ነው የሚሉት ደግሞ የኢኮኖሚ ምሁሩ  ዳዊት ሀዬሶ (ዶ/ር) 
ናቸው። ነጻ ገበያ የፍላጎትና የአቅርቦት መመጣጠን ሚወስነው 
የገበያ ሥርዓት ነው ሲሉም ያብራራሉ።

  ኢትዮጵያ አሁን እየተከተለችው ያለችው የኢኮኖሚ 
ሥርዓት በሽግግር ላይ ያለ ነው የሚሉት ዳዊት (ዶ/ር)፤ ሙሉ 
በሙሉ ነጻ የማያስብለውም መንግሥት በአንድም በሌላ በኩል 
ገበያው ላይ ጣልቃ ስለሚገባ ነው  ይላሉ።

  ከዚህ ቀደም ባለው የኢኮኖሚ ሥርዓት መንግሥት 
ከውጭ የሚገቡም ሆነ ወደ ውጭ የሚላኩ ምርቶች ላይ 
መመሪያዎችን በማውጣት ሆነ በተለያዩ መንገዶች ቁጥጥር 
ሲያደርግ የቆየበት ሂደት ነው የነበረው። ይህ ሥርዓትም አሁን 
ላይ ሽግግር ላይ ያለ የኢኮኖሚ ሥርዓት  ነው ሲሉ ያነሳሉ።

አሁን ተግባራዊ እየተደረገ ላለው የኢኮኖሚ ሥርዓት 
የሚመች አሠራር መዘርጋት ያስፈልጋል የሚሉት  ዳዊት (ዶ/ር)፤ 
ዋነኛው የመንግሥት ጣልቃ ገብነትን ማስወገድ ነው ይላሉ።

በገበያ ሥርዓቱ ላይ ሕገወጥነት እንዲስፋፋ የሚያደርገው 
አንደኛው ምክንያት የገበያው ነጻ አለመሆን ነው የሚሉት  
ዳዊት (ዶ/ር)፤ ነጋዴው ቁጥጥር ያለበት የገበያ ሥርዓት ውስጥ 
ላለመግባት ሲል ሕገወጥነትን ይመርጣል ሲሉ ይገልጻሉ።

በዚህም  በገበያ ሥርዓቱ  ውስጥ የሚከሰትን ሕገወጥነት 
ለመከላከል በዋናነት የገበያው ነጻ መሆን ወሳኝነት አለው። 
በተጨማሪም መንግሥት ገበያ ሥርዓቱን ተግባራዊ በማያደርጉ 
ማንኛውም አካላት ላይ አፋጣኝ ርምጃ መውሰዱ አስፈላጊ ነው።

በተለይም ምርት በመደበቅ ዋጋ እንዲጨምር የሚያደርጉ 
ሕገወጦችን ለመከላከል አንደኛው መንግሥት ከህብረተሰቡ ጋር 
በመቀናጀት አስፈላጊውን ርምጃ  መውሰድ ሲሆን ሁለተኛው 
ለህብረተሰቡ ግንዛቤ በመፍጠር እንዲሁም አቅርቦት ላይ 
መሥራት መሆኑን ያመለክታሉ ።

የነጻ ገበያን ጽንሰ ሃሳብ  ውድድርና ፈጠራን በማበረታታት 
ጥራት ያለው ምርት በተመጣጣኝ ዋጋ ለማቅረብ፤ ኢኮኖሚያዊ 
ዕድገትንና ውጤታማነትን ለማሳካትና የግለሰቦችን ኢኮኖሚያዊ 
ጥቅማቸውን ለማስጠበቅ እንጂ ነጋዴውና ደላላው እንዳሻው 
ገበያውን እንዲያምሰው ወይም ኮሽ ባለ ቁጥር መንግሥት 
ጣልቃ እንዲገባ እንዳልሆነ የዘርፉ ምሁራን ያብራራሉ።

የነጻ ገበያ ተቺዎች ደግሞ ነጻ ገበያ የሀብት ልዩነትን፣ 
ብዝበዛን፣ የገበያ ሞኖፖልንና ሌሎች ኢኮኖሚያዊ የጎንዮሽ 
ችግሮችን ያነሳሳሉ። ሌሎች ደግሞ ነጻ ገበያ ሁልጊዜ ለሸማቹ 
ጥሩ ነገር ይዞ ስለማይመጣ መንግሥት የሸማቹን መብትና 
ጥቅም ለማስከበር በተመረጠና በተጠና አግባብ ጣልቃ ሊገባ 
ይገባል ሲሉ ያሳስባሉ። የገበያ ውድድሩም ጤናማ እንዲሆን 
ጭምር መንግሥት ጣልቃ የመግባት ሕጋዊ መብትና ግዴታ 
አለበት ነው የሚሉት።

ከ1ኛ ገጽ የዞረ

ኢንቨስትመንት
ኢኮኖሚ

በኃይሉ አበራ

ሀገሮች ለኢንቨስትመንታቸው በእጅጉ ከሚያስፈ 
ልጓቸው መሠረተ ልማቶች መካከል የኢነርጂው መሠረተ 
ልማት አንዱ ነው።  ይህን ታሳቢ በማድረግም በኢነርጂ 
መሠረተ ልማት ኢንቨስትመንት ላይ በስፋት እንደሚሰሩ 
መረጃዎች ይጠቁማሉ።  

የኢነርጂ መሠረተ ልማት ታዳሽና ታዳሽ ያልሆነ 
በሚል በሁለት ይከፈላል።  ከቅርብ ጊዜ ወዲህ ግን 
ታዳሽ ያልሆነው የኢነርጂ መሠረተ ልማት በአየር 
ንብረት ላይ እያስከተለ በመጣው አሉታዊ ተጽዕኖ 
ሳቢያ የኢነርጂ መሠረተ ልማት እንደ ነዳጅ ያሉትን 
ከሚጠቀመው መሠረተ ልማት እንደ የውሃ ኃይል 
የመሳሰሉትን ወደሚጠቀመው ታዳሽ ኃይል መሠረተ 
ልማት ላይ እየጠየቀ መጥቷል።  የኢነርጂ መሠረተ 
ልማት ኢንቨስትመንት ተፈላጊነቱ እየጨመረ መምጣቱን 
መረጃዎች ያመለክታሉ። 

ዓለምን ከገጠማት የአየር ንብረት ለውጥ ጋር በተያያዘ 
የኃይል ልማት ኢንቨስትመንቱ በታዳሽ ኃይል ላይ 
ትኩረት ማድረግን እየጠየቀ ነው።  በነዳጅ የሚመነጨው 
የኃይል አማራጭ አካባቢን  ለብክለት እየዳረገ መሆኑ 
ኢንቨስትመንቱ ታዳሽ የኃይል ምንጭ ላይ እንዲሆን 
አድርጎታል። 

 የተባበሩት መንግሥታት ድርጅት የ2023 
የኢንቨስትመንት ሪፖርት መረዳት እንደሚቻለውም ፤ 
የፓሪሱ ስምምነት ከተደረገ እእአ ከ2015 ጀምሮ በታዳሽ 
ኃይል ላይ የሚደረገው ዓለም አቀፍ ኢንቨስትመንት 
በሶስት እጥፍ እድገት አሳይቷል። ፍላጎቱ ከዚህም በላይ 
መሆኑንም እየተጠቀመ ነው።  ይሁንና ይህ ኢንቨስትመንት 
በአብዛኛው የተደረገው በበለጸጉት ሀገሮች ነው።  በማደግ 
ላይ በሚገኙት ከ30 በላይ ሀገሮች በታዳሽ ኃይል ልማት 
ላይ በሚሰራው ዓለም አቀፍ ኢንቨስትመንት ፕሮጀክት  
በኩል እስከ አሁን አንድም የታዳሽ ኃይል ኢንቨስትመንት 
አላሳዩም።  በእነዚህ ሀገሮች የታዳሽ ኃይል ማስፋፊያዎች፣ 
ኃይል ማመንጫ ግሪዶች፣ ማስተላለፊያና ማከማቻዎች 
ላይ ኢንቨስት የማድረግ ከፍተኛ ፍላጎቶች እንዳሉ 
መረጃው አመላክቷል።

በማደግ ላይ በሚገኙት ሀገሮች የኃይል ልማትን 
ለማካሄድ የሚያስፈልገው ሀብት ከፍተኛ ነው።  
ይህን ልማት የሚያስፈልገውን ወጪ ለመቀነስ 
ዓለም አቀፍ ኢንቨስተሮች ከመንግሥታት እንዲሁም 
ከፋይናንስ ተቋማት ጋር  የሚሰሩበትን ሁኔታ መፍጠር 
እንደሚያስፈልግ ሰነዱ አመላክቷል።  በማደግ ላይ 
የሚገኙ ሀገሮች በራሳቸው አቅም በኃይል ልማት ላይ 
ለውጥ ለማምጣት እየሰሩ መሆናቸውንም ጠቁሟል፤፤

በተባበሩት መንግሥታት የንግድ እና ልማት 
ኤጀንሲ ሲኒየር የኢኮኖሚ ባለሙያ ዶክተር ስቴፋኒያ 
ቦኒላ በኢነርጂ ማስፋፋት በኩል ያለውን ዓለም አቀፍ 
ኢንቨስትመንት አስመልክተው ሲያብራሩ በተለይ 
በአፍሪካ በአጠቃላይ የውጭ ቀጥተኛ ኢንቨስትመንት 
ፍሰት እየቀነሰ መምጣቱን ጠቅሰው፣ በአንጻሩ በአህጉሪቱ 
የውስጥ ኢንቨስትመንት እንቅስቃሴ እየጨመረ 
መምጣቱን ጠቁመዋል።

 ዘላቂ ታዳሽ ኃይልን ለሁሉም ተደራሽ ከማድረግ 
አኳያ ያለው ኢንቨስትመንት ሲታይ የዓለም አቀፍ ፍላጎት 
ከፍተኛ መሆኑን እንደሚጠቁም ጠቅሰው፣ በዚህ በኩል 
ታዳጊ ሀገራት ወደ ኋላ እየቀሩ መሆናቸውን ገልጸዋል። 
በ2030 ዘላቂ እድገት ለማምጣት በተያዘው ዓለም አቀፍ 
እቅድ የታዳሽ የኃይል አቅርቦት ዋነኛ አጀንዳ መሆኑን 
ጠቅሰው፣ የታዳሽ ኃይል በአደጉት ሀገራት በሁለት ነጥብ 
አምስት በመቶ እንዲሁም በታዳጊ ሀገራት 25 በመቶ 
ማሳደግ እንደሚገባም ጠቁመዋል። 

የኢትዮጵያ መንግሥትም ከዚህ አኳያ የውጭ 
ቀጥታ ኢንቨስትመንትን ለመሳብ የሚያስችሉ የፖሊሲ 
ማሻሻያዎች እና አሰራሮች ላይ ለውጥ በማድረግ እየሰራ 
ነው። በተለይ በታዳሽ ኃይል ልማት ላይ የግሉ ዘርፍ 
ተሳትፎ እንዲጨምር በማድረግ አሁን ያለውን የኃይል 
አቅርቦት ወደ 100 በመቶ በማድረስ የኤሌክትሪክ ኃይል 

ተደራሽነትን ለማሳደግ እየተሰራ መሆኑን መረጃዎች 
ያመለክታሉ።  

ከሰሞኑም በኢትዮጵያ ታዳሽ ኃይል ኢንቨስትመንት 
ላይ ያተኮረ ኢንቨስትመንትን ለማሳደግ ኢንቨስትመንትን 
እና ፋይናንስን በታዳሽ ኃይል እንዴት ማስፋፋት 
እንደሚገባ የሚመክር አውደ ጥናት  ተካሂዷል። በአውደ 
ጥናቱ በኢትዮጵያ መንግሥታዊ ባለድርሻዎች እና በግል 
ዘርፉ ተዋናዮች መካከል ምክክር ተደርጎበታል።  

የኢትዮጵያ ኢንቨስትመንት ኮሚሽን ዋና ኮሚሽነር 
ወይዘሮ ሃና አርአያሥላሴ በተለይ ለጋዜጠኞች በሰጡት 
ማብራሪያ በታዳሽ ኃይል ልማቱ የውጭ ባለሀብቶች 
ተሳትፎ የሚያደርጉበትን ሁኔታ ከማክሮ ኢኮኖሚ 
ማሻሻያው ጋር ተያይዞ ያለውን እድል አመልክተዋል። 
የማክሮ ኢኮኖሚ ማሻሻያው በአጠቃላይ በኢትዮጵያ 
የውጭ ቀጥተኛ ኢንቨስትመንት ለመሳተፍ ትልቅ 
አስተዋፅኦ እንደሚኖረው ጠቅሰው፣ እስከ ዛሬ 
የኢንቨስትመንት ስበትን ለመጨመር በሚደረገው 
ጥረት ከውጭ ከሚመጡ ኢንቨስተሮች ጋር በሚደረገው 
ውይይት በተግዳሮትነት ሲጠቀሱ ከቆዩት መካከል አንዱ 
የውጭ ምንዛሪ እንደሚመለከት ተናግረዋል።  

አሁን ወደ ትግበራ የገባው የማክሮ ኢኮኖሚ 
ማሻሻያ  የውጭ ባለሀብቶች ወደ ሀገሪቱ እንዲመጡ 
“በማድረግ በኩል ትልቅ ዜና መሆኑን ጠቅሰዋል። 
ባለፉት ዓመታት እንደ አዲስ በተከፈቱ የኢንቨስትመንት 
ዘርፎች ላይ ተጨማሪ የውጭ ቀጥተኛ ኢንቨስትመንት 
በስፋት ወደ ሀገሪቱ ይመጣል ተብሎ ተስፋ መደረጉንም 
አመላክተዋል። 

ዋና ኮሚሽነሯ ‹‹ አንድ ሀገር የትኛውንም ዓይነት 
የኢኮኖሚ እቅድ ሲያወጣ የኃይል ዘርፉ ቁልፍ ሚና 
አለው። ኃይል በሌለበት ስለኢንዱሰትሪያላይዜሽን፣ 
ስለማምረቻ ዘርፍ እድገት መነጋገር አይቻልም።›› ሲሉ 
የኃይል ዘርፉን ወሳኝነት አስገንዝበዋል።  ኢትዮጵያ 
ባለፉት ዓመታት ታዳሽ ኃይል ለማልማት ያላትን እምቅ 
አቅም በማልማት ወደ ሥራ ለማስገባት ያካሄደቻቸው 
ኢንቨስትመንቶች እንዳሉ ጠቅሰው፣ መንግሥት 
በዘርፉ ከፍተኛ የሚባለውን ኢንቨስትመንት ማድረጉን 
አስታውቀዋል። “በቀጣይም በኃይል ልማት ዘርፉ ለውጥ 
ሊያመጡ የሚችሉ ኢንቨስትመንቶችን ለመሳብ እየተሰራ 
ነው” ብለዋል።  

የኢትዮጵያን የኃይል ምርት አቅም ለማሳደግ 
በተደረገው ጥረት አሁን ወደ አምስት ሺህ 400  ጊጋ ዋት 
አካባቢ ኃይል እየተመረተ መሆኑን ለማወቅ እንደተቻለ 
ጠቅሰው፣ ይሄም በውሃ ኃይል ማመንጫዎች ልማት 
ላይ  መንግሥት ባደረጋቸው ኢንቨስትመንቶች  የመጣ 
መሆኑን ገልጸዋል። አዲሱ የ10 ዓመት እቅድ ሲወጣ እና 
የኢትዮጵያ 2030 የኃይል ዘርፍ ራዕይ ሲቀመጥ አንዱ 
ትልቁ ታሳቢ የተደረገው መንግሥታዊ ኢንቨስትመንቱ 
እንዳለ ሆኖ የግል ዘርፉ ተሳትፎ በከፍተኛ ሁኔታ 
መጨመር አለበት የሚለው መሆኑንም ተናግረዋል።

 እስከ አሁን የተካሄደው የኤሌክትሪክ ኃይል 
የማመንጨት ሥራ በጣም ጉልህ ለውጥ አምጥቷል ሲሉ 
ጠቅሰው፣ አሁንም ማስተላለፊያዎች እና ማሰራጫዎች 
ላይ በርካታ ኢንቨስትመንቶች ያስፈልጋሉ ብለዋል። 
እስካሁን ለሕዝቡ መድረስ የቻለው የኤሌክትሪክ ኃይል 
54 በመቶ ብቻ  መሆኑንም ጠቁመው፣ በ2030  ይህን 
አሀዝ 100 በመቶ ማድረስ የሚል እቅድ መያዙንም 
አስታውቀዋል። 

ዋና ኮሚሽነሯ እንዳስረዱት፤ ይሄንን ለማድረግ 
የመጀመሪያው ሥራ አሁን ያለውን ኃይል የማመንጨት 
አቅም በአራት እጥፍ ማሳደግ ያስፈልጋል። የኃይል 
አቅሙን በአራት እጥፍ ለመጨመር ደግሞ የመንግሥት 
የዘርፉ ኢንቨስትመንት ብቻውን በቂ አይደለም፤ የግል 
ዘርፉን ማሳተፍ ይገባል የሚል እምነትም በመንግሥት 
በኩልም አለ።

 ይሄንን እቅድ ለማሳካትም እንደ ኢትዮጵያ 
ኢንቨስትመንት ኮሚሽን እምነት በዋነኛነት የውጭ 
ቀጥተኛ ኢንቨስትመንት መሳብ ላይ እንደሚሰራ 
አስታውቀው፣ በኃይል ዘርፉ ላይ እስከዛሬ የነበሩ ጥረቶች 

እንዳሉ ሆነው በቀጣይም ትልቅ ትኩረት እንደሚሰጠው 
አመልክተዋል።  ምክንያቱም በአጠቃላይ የሀገር እድገትን 
በተለይ ደግሞ የኢንዱስትሪያላይዜሽን እና የማምረቻ 
ዘርፉን ሚና ለማሳደግ የግል ዘርፉም ኃይል ልማት ላይ 
እንዲሳተፍ ምቹ ሁኔታ መፍጠር  ይገባል ብለዋል። 
ይህን መፍጠር ካልተቻለ የተፈለገውን የኃይል አቅርቦት 
ማሳካት እንደማይቻል ተናግረው፣ በወርክሾፑም በቀጣይ 
የተሻለ የኃይል ኢንቨስትመንትን ለመሳብ ምን መደረግ 
አለበት በሚለው ላይ ምክክር መደረጉን አስታውቀዋል። 

ዋና ኮሚሽነሯ እንዳስታወቁት፤ የውጭ ቀጥተኛ 
ኢንቨስትመንት በሀገሪቱ እንዲጨምር ከሚደረግባቸው 
መንገዶች አንደኛው የኢንቨስትመንት ፖሊሲን ማሻሻል 
ነው። ይህም ሲባል ኢንቨስትመንቱን ለመሳብ ተግዳሮት 
የሆኑ ጉዳዮችን በየጊዜው በመለየት ፖሊሲዎች እና ሕጎች 
ተሻሽለው  እንዲወጡ ማድረግ ነው። 

የውጭ ቀጥታ ኢንቨስትመንትን መሳብ የሚያስችሉ 
ፖሊሲዎችን የመቅረጽ ሥራዎች ተሰርተዋል። ሀገራዊ 
የኢነርጂ ፖሊሲ ማውጣትን ጨምሮ ብዙ ሕጎች 
ተሻሽለዋል። የግል ዘርፉን ከኢንቨስትመንቱ ይገድቡ 
የነበሩ ብዙ ነገሮች ተስተካክለዋል። ታዳሽ ኃይልን ጨምሮ 
በሌሎች ቅድሚያ በሚሰጣቸው ዘርፎች የኢትዮጵያ 
መንግሥት ማበረታቻዎችን ያደርጋል። የገቢ ግብር 
እፎይታ፣ ከቀረጥ ነፃ እቃዎች ማስገባት ለዘርፉ የተፈጠሩ 
አስቻይ ሁኔታዎች ናቸው። 

ሁለተኛውም በሀገሪቱ ያሉትን የኢንቨስትመንት 
እድሎች ማስተዋወቅ ነው። የኢነርጂ ዘርፉ ለታዳሽ 
ኃይል ልማት ቅድሚያ የሚሰጥ ቢሆንም፣ ዘርፉና ልማቱ 
በበቂ ሁኔታ አልተዋወቀም። እንደ ሀገር የኤሌክትሪክ 
ኃይል ማመንጫ ግድቦችን ጨምሮ በሶላር፣ በንፋስ፣ 
በጂኦተርማል እና በተለያዩ ዘርፎች ላይ ያሉ እድሎች 
ምንድናቸው በሚሉት ላይ በጣም ማስተዋወቅ ይገባል።

 ለዚህም  በሀገር ውስጥ በኢነርጂ ዘርፍ ላይ ዋና 
ዋና ተዋናይ የሚባሉ ተቋማት እንዳሉ ጠቅሰው፣ 
የውሃና ኢነርጂ ሚኒስቴር፣ የነዳጅና ኢነርጂ ባለሥልጣን 
እንዲሁም በገንዘብ ሚኒስቴር በኩል የግልና የመንግሥት 
አጋርነት እና ፕሮግራም በሚባሉት አብዛኛዎቹ 
ኢንቨስትመንቶች እንደሚመጡ ገልጸዋል። 

ዋና ኮሚሽነሯ እንደገለፁት፤ አውደ ጥናቱም 
በተለያዩ ተቋማት በዘርፉ የሚደረጉ ጥረቶችን አንድ 
ላይ በማሰባሰብ እንደ ሀገር ያለውን የኢነርጂ ሀብት 
ማስተዋወቅ ላይ የተሻለ ሥራ ለመሥራት የሚያስችል 
ሁኔታን ይፈጥራል። ከተባበሩት መንግሥታት ድርጅት 
ንግድና ልማት ኤጀንሲ ጋር በመሆን የተካሄደውን 
ወርክሾፕ ተከትሎ የሶስት ዓመት ፕሮጀክት የተጀመረበት 
መሆኑን ጠቁመዋል። በመሆኑም ኢትዮጵያ የታዳሽ 
ኃይል ኢንቨስትመንት መዳረሻ መሆኗን ለዓለም አቀፍ 
ኢንቨስተሮች በተሻለ ለማስተዋወቅ የሚያስችል ተግባራዊ 
የሚሆኑ እቅዶች እንደሚወጡ አመላክተዋል። 

ኢነርጂ እንደ ዘርፍ ሲተዋወቅ ቢቆይም፣ ይሄኛው 
ፕሮጀክት ሲጀመር ግን እንደ ሃሳብ በአንድ በኩል ትልልቅ 
እድሎች አሉ ሲሉ አመልክተው፣ ተሻሽለው የወጡ 
ፖሊሲዎች እና ሕጎች እንዳሉም ተናግረዋል። አንድ 

የውጭ ባለሀብት ኢትዮጵያ ውስጥ የኃይል ፕሮጀክት 
ለመጀመር ቢያስብ ፋይናንስ ማግኘት በሚያስችለው 
ደረጃ ተጨባጭ የሆኑ ፕሮጀክቶችን ቀርፀን ያንን መሸጥ 
ላይ ለመሰማራት ነው። በመሆኑም እስከዛሬ ኢነርጂ 
ሴክተሩን ስናስተዋውቅ ጠቅለል ያለ ሀገሪቱ ይሄ እድሎች 
አሏት በሚል ደረጃ ብቻ ነው። ይሄንንም በሚገባ 
በማስረዳት በተጨባጭ ምን ዘርፍ ላይ የትኛው የታዳሽ 
ኃይል ላይ ምን አይነት ፕሮጀክት ማምጣት ይቻላል 
የሚለውን ለመሥራት የሚያስችል ጥናት የሚሰራበት 
ፕሮጀክት መሆኑን አመላክተዋል።

ኢንቨስትመንት ኮሚሽኑ የአምራች ዘርፉን 
ኢንቨስተሮች መሳብ ላይ ያስመዘገበው ስኬት በዘላቂነት 
መቀጠል እንዲችል የኃይል ዘርፉ ታዳሽ ኃይሎችን ማምረት 
ላይ ተጨማሪ ኢንቨስትመንቶችን ማምጣት እንደሚገባው 
አመልክተዋል። በዚህ በኩል የእስካሁኑ ትኩረት እንዳለ 
ሆኖ በተያዘው በጀት ዓመት  ተጨባጭ የኢንቨስትመንት 
ፕሮጀክቶችን ዲዛይን በማድረግ የኃይል ዘርፉ ላይ ትልቅ 
ለውጥ ሊያመጡ የሚችሉ ኢንቨስትመንቶች ለመሳብ 
እየተሰራ መሆኑን አስታውቀዋል። 

የኢትዮጵያን ውሜን ኢን ኢነርጂ አሶሲዬሽን ምክትል 
ፕሬዚዳንት ሊንዳ ላጵሶ ድሌቦ በበኩላቸው እንደገለጹት፤ 
ተቋሙ ሴቶች በኢነርጂ ዘርፍ ተጠቃሚነታቸውን 
እንዲያሳድጉ እና በሙያቸው ታዳሽ ኃይልን ማስፋፋት 
ላይ ሚናቸውን እንዲወጡ ምቹ ሁኔታ መፍጠር ላይ 
ከተለያዩ የመንግስት ተቋማት ጋር ይሰራል። 

ማህበሩ ከተቋቋመ አምስት ዓመት እንደሆነው 
ምክትል ፕሬዚዳንቷ ጠቅሰው፣ በሀገሪቱ የኤሌክትሪክ 
አቅርቦትን ለማህበረሰቡ ተደራሽ ለማድረግ በከተማም 
ሆነ ከከተማ ውጭ ብዙ ሥራዎች እየተሰሩ ናቸው 
ብለዋል። ኃይል ወደሌለበት ቦታ ግሪዶችን በማስፋት 
ኃይል እንዳይቋረጥ ለማድረግም እየተሰራ መሆኑን 
አመልክተው፣ ኤሌክትሪሲቲ በማይደርስባቸው ቦታዎች 
ደግሞ በኦፍግሪድ ሥራዎች እየተሰራ ይገኛል ብለዋል። 

በዚህም  ዋጋው ተመጣጣኝ በሆነ  እና ተደራሽነቱንም 
ፈጣን ባደረገ መንገድ የኤሌክትሪክ ኃይል የማዳረስ 
ሥራዎች እየተሰሩ መሆናቸውን ጠቅሰው፣ በመንግሥት 
በኩል በታዳሽ የኃይል ልማት ላይ የተሰማራውን የግል 
ዘርፍ ለማገዝ እንዲሁም ወደዚህ ገበያ ለመግባት ያሉ 
ተግዳሮቶችም የሚፈቱባቸውን መንገዶች የሚያመላክቱ 
የውይይት መድረኮች እንደሚካሄዱም አመላክተዋል። 

እሳቸው እንዳሉት፤ በኃይል ልማት ዘርፉ ከውጭ 
በሚገቡ አቅርቦቶች ላይ፣ ከቀረጥ ነፃ፣ ፈቃድ ከማግኘት፣ 
እቃው ወደ ሀገር ውስጥ ከገባ በኋላም ወደ ማሰራጫ 
ቦታዎች እንዲደርስ ከማድረግ፣ ከደረሰም በኋላ ብቃት 
ያላቸው ሠራተኞች በሥራው ላይ ተሳትፈው የገቡትን 
እቃዎች በመግጠም ተጠቃሚው ጥሩ አገልግሎት 
እንዲያገኝ ከማድረግ አኳያ ይሰራል። 

በዚህም መንግሥት ለፕሮጀክቱ ለረጅም ጊዜ 
የሚሆኑ ከአቅርቦት ሰንሰለቱ ጋር የተያያዙ የተለያዩ 
ድጋፎችን እያደረገ መሆኑን ጠቅሰዋል። ማህበሩ አሁን 
በተለይ ክልል አካባቢ ባሉ ቦታዎች ላይ ተንቀሳቅሶ  
ለመሥራት፣ የተጠቃሚዎችን ችግሮች በጥናት በመለየት፣ 
የፍላጎት ዳሰሳ ጥናትም በማድረግ  መፍትሔ ይዞ ለመሄድ 
እና መፍትሔውንም ለማሳወቅ የፀጥታ ችግር ተግዳሮት 
መሆኑን አመላክተዋል። ይህ ችግር ባለፉት አንድ እና 
ሁለት ዓመታት ሥራዎችን ወደኋላ መጎተቱን ጠቁመዋል። 

የማክሮ ኢኮኖሚ ማሻሻያው በተለይ እቃዎችን 
ከውጭ ማስገባት ላይ ያጋጥም የነበረውን የውጭ ምንዛሪ  
እጥረት ለመፍታት እገዛ ሊያደርግ እንደሚችል ጠቅሰዋል። 
በማክሮ ደረጃ ኢኮኖሚው የተረጋጋ ሲሆን ከውጭ 
የሚመጣው የውጭ ቀጥተኛ ኢንቨስትመንት ኢትዮጵያ 
ውስጥ ለመሰማራት ምቹ ሁኔታ እንደሚፈጥርለት 
ጠቅሰው፣ የኢትዮጵያ ገበያ የተረጋጋ ነው፣ ክፍት ነው፣ 
ዝግጁ ነው የሚለውን ለማየት ያስችላቸዋል። የውጭ 
ቀጥታ ኢንቨስትመንቱ ወደ ሀገሪቱ እንዲመጣ እና ታዳሽ 
ኃይልን ጨምሮ በተለያዩ ኢንቨስትመንት ዘርፎች ላይ 
መዋዕለ ነዋዩን ሥራ ላይ እንዲያውል እንደሚያስችላቸው 
አመላክተዋል።

“በታዳሽ ኃይል ልማት ዘርፉ ለውጥ ሊያመጡ የሚችሉ ኢንቨስትመንቶችን 
ለመሳብ እየተሰራ ነው”

  - ወይዘሮ ሃና አርአያሥላሴ
የኢትዮጵያ ኢንቨስትመንት ኮሚሽን ዋና ኮሚሽነር 

ፖለቲካ እና ወቅታዊ

እስማኤል አረቦ

ዘመኑ የቴክኖሎጂ ነው።  ቴክኖሎጂ 
ደግሞ በአግባቡ ሥራ ላይ ከዋለ ሀገርን 
ይለውጣል፤ ሥራን ያቀላጥፋል፤ የዜጎችን 

ውጣውረድ ይቀንሳል፤ የመንግሥት አገልግሎት 
ለኅብረተሰቡ በቀላሉ ተደራሽ ይሆናል፤ በሕዝብ እና 
በመንግሥት መካከል መቀራረብንና መተማመንን 
ይፈጥራል። 

በዚህ የተነሳም ኢትዮጵያን ጨምሮ ሌሎች ሀገራት 
ጭምር ለቴክኖሎጂ በራቸውን ክፍት አድርገዋል።  
ቀደም ሲል ለአደጉት ሀገራት ብቻ የተተወ የሚመስለው 
ሥራዎችን በቴክኖሎጂ የማቀላጠፉ ጉዳይ ዛሬ የታዳጊ 
ሀገራትም ዋነኛ ፍላጎት ለመሆን በቅቷል።  ቴክኖሎጂን 
እንደ ቅንጦት ከመቁጠር አባዜ ተላቀን መሠረታዊ 
ጉዳይ መሆኑን መረዳት ጀምረናል። 

የኢትዮጵያ መንግሥትም የሳይንስ እና ኢኖቬሽን 
ሚኒስቴር መሥሪያ ቤትን ከማቋቋም ጀምሮ በ2025 
ዲጂታል ኢትዮጵያን እውን የማድረግ ርዕይ ሰንቆ 
መንቀሳቀስ ከጀመረ ውሎ አድሯል።  እስካሁንም 
500 የሚጠጉ አገልግሎቶች ሙሉ ለሙሉ በኦንላይን 
አገልግሎት እንዲሰጡ ተደርጓል።  ሂደቱም ይቀጥላል። 

ሆኖም ከዚሁ ጥረት ጎን ለጎን አስተሳሰባቸው 
ዘመኑን የማይመጥንና ቴክኖሎጂን የጎሪጥ የሚመለከቱ 
ሠራተኞችና ኃላፊዎች ለአገልግሎት አሰጣጡ ተግዳሮት 
እየሆኑ ነው።  አገልግሎት ለመስጠት በየቢሮው 
የተዘረጉ ገመዶችን ከመቆራረጥ አንስቶ ሲስተሙን 
እስከማስተጓጎል በመድረስ የተለመደው የተንዛዛ 
አሰራር እንዲቀጥል የሚፈልጉ ሠራተኞችና አመራሮች 
ዛሬም በየቢሮው ይገኛሉ። 

እነዚህ ሠራተኞችና አመራሮች በሙስናና በጉቦ 
ኪሳቸውን መሙላት የሚችሉት የተንዛዛ አሰራር 
ሲሰፍን መሆኑን ጠንቅቀው ስለሚያውቁ በተቻላቸው 
መጠን በቴክኖሎጂ የታገዘ አሰራርን ለማስተጓጎል 
ታትረው ይሰራሉ።  ከተቻላቸው መሠረተ ልማቱን 
ያወድማሉ ካልሆነም ለጊዜው ሲስተም ያስተጓጉላሉ። 

ሰሞኑን የአዲስ አበባ አስተዳደር የ2016 ማጠቃለያ 
እና የ2107 በጀት ዓመት መጀመርን አስመልክቶ ከወረዳ 
እስከ ከተማ ካሉ አመራሮች ጋር ውይይት ባደረገበት 
ወቅት ከንቲባ አዳነች አቤቤ እንደተናገሩት በሁሉም 
ዘርፍ በሚባል መልኩ ያለው አገልግሎት አሰጣጥ 
አሳሳቢ ነው።  ‹‹በአንዳንድ ቢሮዎችና አገልግሎት 
መስጫ ተቋማት ተገልጋይ አስቀምጦ ማኪያቶ 
መጠጣትና መዝናናት ጭምር መኖሩን ታዝበናል›› ሲሉ 
አገልግሎት አሰጣጡ ያለበትን ደረጃ ገልጸዋል። 

ከንቲባዋ አክለውም በአንዳንድ ተቋማትም 
ለአገልግሎት አሰጣጥ የተዘረጉ ሲስተሞችን 
የማበላሸትና የማስተጓጎል ድርጊት መኖሩን አውቀናል 
ሲሉ በተቋማት ያለውን ብልሽት ይፋ አድርገዋል። 

ለዚህም ይመስላል ከቅርብ ጊዜያት ወዲህ ወደ 
ተለያዩ አገልግሎት መስጫ ተቋማት የሄደ ሰው 
በተደጋጋሚ ከሚያደምጣቸው ቃላት መሃል ‹‹ሲስተም 
የለም›› የሚለውን አባባል በተደጋጋሚ ለመስማት 
የሚገደደው።  ግብር ለመክፈል ሲስተም የለም፤ 
የኤሌትሪክ ቢል ለመክፈል ሲስተም የለም፤ የውሃ ቢል 
ለመክፈል ሲስተም  የለም፤ የቤት ኪራይ ለመክፈል 
ሲስተም የለም፤ ብር ከባንክ ለማውጣትና ለማስገባት 
ሲስተም የለም መባል የተለመደ ሆኗል። 

በርግጥ ይህ ሁሉ ሲስተም የለም የምር 
ቴክኖሎጂው እክል ስለገጠመው ነው ወይስ ሰነፎችና 
ሙሰኞች የፈጠሩት ዘዴ ? የሚለውን መፈተሽ 
ይገባል።  ከንቲባዋም ከላይ እንደገለጹት የዚህ አምድ 
ፀሐፊም በተደጋጋሚ እንዳስተዋለው አልፎ አልፎ 
ከሚያጋጥመው የኔት ወርክ መቆራረጥ ውጭ በረባ 
ባልረባው ሲስተም  የለም በሚል ተገልጋይን  ‹‹ነገ 
ና፤ ከነገ ወዲያ ና›› በሚል ተገልጋይን ከፊት ለማራቅ 
እና ለሙስና ለማመቻቸት የሚደረገው ሴራ የሚበዛ 
ይመስለኛል። 

ሙሰኛ ኪሱ የሚሞላው በጨለማ እና በተንዛዛ 
አሰራር ውስጥ ነው።  ሰዎች ሲጉላሉ፤ ሲወጡና 
ሲወርዱ ሙሰኞች መረባቸውን ይዘረጋሉ።  
በአገልግሎት አሰጣጡ የተማረሩና በተለይም አጣብቂኝ 
ውስጥ የገቡት ሰተት ብለው ሙሰኞች በዘረጉት መረብ 
ውስጥ ይወድቃሉ።  ሳይወዱ በግዳቸው የሙሰኞች 

ሰለባ ይሆናሉ። 
አብዛኞቹ ቴክኖሎጂን እንደ ጠላት የሚያዩት 

ከተንዛዛ አገልግሎት ሙስና መሰብሰብ የሚፈልጉ 
አካላት ናቸው።  ለእነዚህ አካላት ቴክኖሎጂ የሙስና 
ገመዳቸውን ስለሚበጥስባቸው የተቻላቸውን አቅም 
ሁሉ ተጠቅመው ከቴክኖሎጂ የራቀ አገልግሎት 
እንዲሰፍን ይሰራሉ።  በቻሉት አቅም ሁሉ እንግልት 
የሞላበት አገልግሎት ይሰጣሉ። 

አብዛኞቹ አገልግሎት ሰጪ ተቋሞቻችን ለደንበኛ 
አገልግሎት ክብር ስለሌላቸው ሲስተም የለም በሚል 
ሰበብ ተገልጋይን ከፊት ማራቅን እንደ አንድ ስልት 
ሲጠቀሙበት ማየት የተለመደ ነው።  ለተቸገረ ደንበኛ 
መፍትሔ ከመስጠት ይልቅ ችግር እየፈጠሩ  ከቢሮ 
እንዲርቅ  የማድረግ ስልትን ይጠቀማሉ። 

ተገልጋይ ክቡር ነው ከሚለው ዓለም አቀፋዊ 
መርህ በተቃራኒ ደንበኛን ማመናጨቅና ማጉላላት እንደ 
አዋቂነት የተወሰደ ይመስል።  ለጉዳይ የመጣን ሰው 
ከፍ ዝቅ አድርጎ መመልከት የበርካታ ተቋማት መገለጫ 
እየሆነ ነው።  ‹‹አይሆንም፤ አይቻልም›› የሚሉ ሃሳቦችን 
በመደርደር ደንበኛን ከፊት የማራቅና አልፎ ተርፎም 
በመንግሥት አገልግሎት ላይ እንዲማረር የማድረግ 
ስልት እንደወረርሽኝ እየተስፋፋ መጥቷል።  

አብዛኞቹ አገልግሎት ሰጪ ተቋማት አርፍዶ 
በመግባትና ቶሎ በመውጣት፤ ሕዝብን በማጉላላት፤ 
ምልጃ በመጠየቅ፤ በትውውቅና ዘመድ አዝማድ 
መሥራት፤ በማመናጨቅ ጭምር የተገልጋይን ቆሽት 
የሚያደብኑ መሆኑን የደረሰበት ያውቀዋል።  ብዙዎችም 
‹‹ሰው ጤፉ›› የሚባሉ ዓይነት ናቸው። 

አገልግሎት አሰጣጥ ሳይንስ ነው፤ ጥበብ ነው 
አልፎ ተርፎም ተሰጥኦንም የሚጠይቅ ሙያ ነው።  
ከሁሉም በላይ ግን ቅንነትን ይፈልጋል።  የደከሙ 
እናቶችን፤ አካል ጉዳተኞችን፤ እርጉዞችን  እየተመለከተ 
ግድ የማይሰጠው ሠራተኛ ወይም ኃላፊ የአገልግሎት 
አሰጣጥ ጥበብ ገብቶታል ማለት አይቻልም።  ወይም 
ደግሞ አገልጋይ ነኝ ብሎ ራሱን መቁጠር አይችልም። 

 ይህ ሰው ሳይንሳዊ እውቀቱ ቢኖረውም ቅንነት 
ካልታከለበት በመደበኛ ትምህርት ቤት ገብቶ 
የቀሰመው ዕውቀት የጋን ውስጥ መብራት ከመሆን 
አያልፍም።  ከራሱ ተርፎ ለማኅበረሰቡ ጠብ የሚል 
ነገር የለውም። 

በርካታ ተቋማት የሥነ ምግባር መርሆች ብለው 
መግቢያ በራቸው ላይ ዝርዝር ነጥቦችን  በማስታወቂያ 
መልኩ ይለጥፋሉ።  12 ሥነ ምግባር መርሆች 
ተብለውም ይታወቃሉ።  ከእነዚህ ሥነ ምግባር 
መርሆች ውስጥ በተራ ቁጥር አንድ የሚቀመጠው 
ቅንነት ነው።  ቅንነት የሁሉም ነገር መሠረትና መነሻ 
በመሆኑ ቅድሚያ መሰጠቱ አግባብ ቢሆንም አተገባበሩ 
እና ክትትሉ ላይ ግን ጥያቄ የሚነሳበት ነው። 

ቅንነት ተራ ቁጥር አንድ ሆኖ  እንደ መቀመጡ 
የትኛው ሠራተኛ ነው በዚህ ደረጃ ትኩረት ሰጥቶ 
በቅንነት አገልግሎት ለመስጠት ዝግጁ የሆነው።  
እንደፋሽን በየቦታው የበዛው ‹‹ሲስተም የለም›› 
የሚለው ምላሽስ  ምን ያህል እውነተኛ ነው።  ወይንስ 
ተገልጋይን ለማራቅና ለሙስና ለማመቻቸት ከቅንነት 
ውጭ እየተሰራ ያለ ሥራ ነው። 

በየቦታው ተዘዋውሮ ለተመለከተው ኅብረተሰቡ 
ከተማረረባቸው ቃላት ውስጥ ‹‹ሲስተም የለም›› 
የሚለው ቀዳሚው ነው።  ‹‹ኔት ወርክ የለም›› 
የሚለውን ቃል የሚሰማ ተገልጋይ ወሽመጡ ቁርጥ 
ይላል።  ጉዳዩን ጨርሼ ቶሎ ወደ ሥራዬ እመለሳለሁ 
ብሎ ያሰበ ሁሉ ፊቱ በሀዘን ድባብ ይዋጣል።  ሲስተም  
እስኪመጣ ድረስም ወዲህ እና ወዲያ እያሉ መጠበቅም 
ግድ ይሆንበታል።  አብዛኛውም ተገልጋይ ሲስተም 
የለም የሚለው አባባል እውነት እየመሰለው ቀኑን 
ሙሉ ተገትሮ ሲውል ይታያል።  ሆኖም የሙሰኞችን 
ኪስ እስካልሞሉ ድረስ ሲስተም መቼም እንደማይመጣ 
የሚረዱት ዘግይተው ነው። 

 የሲስተም መጥፋትን እንደ ሠርግ የሚቆጥሩ 
ለተቀመጡበት ቦታ የማይመጥኑ ሰነፍ እና ሙሰኛ  
ሠራተኞችና አመራሮችም አሉ።  አጋጣሚውን 
በመጠቀም ከቢሮ ሾልኮ ለመውጣትና የራሳቸውን ጉዳይ 
ለማከናወን ሲጠቀሙበት ይታያል።  አንዳንዶቹም 
በተሽከርካሪ ወንበራቸው ላይ ተቀምጠው ስልካቸውን 
መነካካት ደስታ ይሰጣቸዋል።  ከንቲባዋ እንዳሉት 

ተገልጋይ አስቀምጠው ማኪያቶ የሚጠጡ ብዙ 
ናቸው። 

በርካታ አገልግሎት ሰጪ ሠራተኞችና አመራሮች 
ሲስተሙን በመነካካት ኔት ወርክ እንዲጠፋና 
ኅብረተሰቡ እንዲጉላላ ያደርጋሉ።  በዚህም የተነሳ 
ተገልጋዩ ሲጨንቀው ጉዳዩን  በሙስና ጉዳዩን 
ለማስጨረስ ይገደዳል። ሙሰኞችም ሥራቸውን 
ያጧጡፋሉ፤ ኪሳቸውን ያደልባሉ።  ስለዚህም ሲስተም 
የለም የሚለው አባባል ለሙሰኞች  የማይደርቅ የገቢ 
ምንጭ ሆኗል ማለት ነው። 

አንድ ጓደኛዬ የገጠመውን እዚህ ጋር ባነሳ ለዚሁ 
አባባሌ ማሳያ ይሆንልኛል።  ጓደኛዬ ነጋዴ ነው።  እንደ 
ልማድ ሆኖበት ግብር የሚከፍለው በመጨረሻዎቹ 
ቀናት ነው።  ይህንን የሚያውቁ የገቢ መሥሪያ ቤቱ 
ሠራተኞች በመጨረሻዎቹ ቀናት ሲስተም የለም በሚል 
ሥራ ያቆማሉ።  ጓደኛዬም የሚመጣበትን ቅጣት 
እያሰበ ይጨነቃል።  ቅጣቱ ደግሞ ከፍተኛ ከመሆኑም 
ባሻገር ብዙ መጉላላትን የሚያስከትል ነው።  የጨነቀው 
እርጉዝ ያገባል እንደሚባለው እሱም ሆነ ሌሎች  
ነጋዴዎቹ  ጉዳያቸውን በምልጃ ለማስፈጸም ይገደዳሉ። 

ይኸው የእኔ ጓደኛም በተደጋጋሚ በዚህ መልኩ 
ጉዳዩን እያስፈጸመ ይገኛል።  ሲስተም የለም የሚለው 
አባባልም ተገልጋይን አጣብቂኝ ውስጥ ለመክተት 
የተዘረጋ ስልት ነው ይላል፤ በተደጋጋሚ ከደረሰበት 
ችግር በመነሳት።  ስለዚህም ‹‹ሲስተም የለም›› 
ሲባል እውነት ነው ወይ? የሚለውን መፈተሹ ተገቢ 
ይመስለኛል።  ካልሆነም ተገልጋዩ ሲስተም አለመኖሩን  
የሚያረጋግጥበት መንገድ ሊኖር ይገባል።  ይህ ካልሆነ 
ግን አሁንም ሲስተም የለም በሚል ሰበብ ብዙዎች 
ለሙስና መጋለጣቸው አይቀሬ ነው። 

ውጤቱን በጉጉት እና በተስፋ ለሚጠብቅ ተስፈኛ 
ተገልጋይ ሲስተም የለም በሚል ተስፋ እንዲቆርጥ 
ማድረግ ምን ያህል ኢ ሞራላዊ ድርጊት እንደሆነ 
የደረሰበት ሁሉ ያውቀዋል። 

 ግልጽ የሆነ አገልግሎት ለአገልግሎት ፈላጊው 
ሕዝብ ማቅረብ ግዴታ ሲሆን ለተገልጋዩም መብት 
ነው።  በኢፌዴሪ ሕገ-መንግሥት አንቀጽ 12 
እንደተደነገገው የመንግሥት አሠራር ለሕዝብ ግልጽ 
በሆነ መንገድ መከናወን አለበት።  የኢፌዴሪ ሕገ-
መንግሥት አንቀጽ 12/2/ “ማንኛውም ኃላፊና 
የሕዝብ ተመራጭ ኃላፊነቱን ሲያጓድል ተጠይቂ 
ይሆናል” በማለት ደንግጓል። 

ከዚህ ሕገ መንግሥታዊ አንቀጽ የምንማረው 
አገልጋዩ ለተገልጋዩ መስጠት የሚገባውን አገልግሎት 
የሚሰጥበትን አሠራር ካልዘረጋ፣ በዘረጋው አሠራር 
መሠረት አገልግሎት ለመስጠት የገባውን ቃል ግልጽነትና 
ጥራት ባለው መንገድ ካልሰጠ እና የመንግሥት ሕጎችን፣ 
ደንቦችን መመሪያዎችንና አሠራሮችን ካልፈፀመ ወይም 
ካላስፈፀመ ተጠያቂ ይሆናል።  

በዚህ መሠረት ሊሰጥ የሚገባው አገልግሎት ቃል 
ለተገባለት ሕዝብ/ዜጋ መድረስ አለመድረሱ ሲጋለጥ 
ቃሉን የጠበቀና ያሳካ የሚመሰገንበት፣ የሚበረታታበትና 
የሚሸለምበት አሰራር ሊኖር ይገባል።  በአንጻሩ በገባው 
ቃል መሠረት ያልፈፀመ የሚመከርበትና የሚወቀስበት 
እንዲሁም ሆነ ብሎ ያጠፋ ከሆነ ሕጋዊ ሥርዓቱን 
ተከትሎ የሚጠየቅበትና የሚቀጣበት ሥርዓት በሲቪል 
ሰርቪሱ ውስጥ ተግባራዊ ሊሆን ይገባል። 

 የዚህ መርህ መሠረታዊ ቁም ነገር ዜጎች በቂ መረጃ 
ያላቸው ሆነው ተገቢውን አቋም መያዝ የሚያስችላቸው 
መሆኑ ዋነኛው ጉዳይ ሆኖ መረጃ በማጣት ምክንያት 
ያለአግባብ የሚፈጠር አለመግባባት፣ አለመተማመንና 
ጥርጣሬን ከማስወገዱም በላይ ስህተትን በቀላሉ 
ለማወቅና ለመፍታት የሚችልበት ሁኔታን መፍጠሩ 
ነው።  አገልግሎትን ለተገልጋዩ ግልጽ ማድረጉ ሲስተም 
የለም እያሉ ለሚያጭበረብሩትም መፍትሔ ሳይሆን 
አይቀርም። 

ግልጽነትን ከማስፈን ባሻገር ቢያንስ የእያንዳንዱን 
ተቋም አሰራር መፈተሽ፤ መከታተልና መደገፍ 
የመንግሥት አንዱ የትኩረት አቅጣጫ መሆን 
ይኖርበታል።  በዚህ ረገድ መንግሥት ተገልጋይ መስሎ 
(ምስለ ተገልጋይ ) በተለያዩ ተቋማት እያደረገ ያለው 
ፍተሻ የሚበረታታ ነው።  ይህ ተጠናክሮ ሊቀጥልና 
ሙሰኞችም ወደ ተጠያቂ የሚሆኑበት አሰራር ሊጠናከር 
ይገባል።

 « ሲስተም የለም » ?

በርካታ አገልግሎት ሰጪ 
ሠራተኞችና አመራሮች 
ሲስተሙን በመነካካት 
ኔት ወርክ እንዲጠፋና 
ኅብረተሰቡ እንዲጉላላ 

ያደርጋሉ፡፡ በዚህም የተነሳ 
ተገልጋዩ ሲጨንቀው 

ጉዳዩን  በሙስና 
ለማስጨረስ ይገደዳል

የዘመን ጥበብ
ስፖርትና መዝናኛ 

ዶቃን ከማሰሪያው
ሙሉጌታ ብርሃኑ

ዶቃ ከምን? ካሉ…ዶቃ ከማሰሪያው ነው።  
በኢትዮጵያ ሲኒማ ላይ ውበትን ደርቦ ከአንገት እንደ ጌጥ 
ፈርጥ የተንጠለጠለው “ዶቃ” ፊልም አሁን ደግሞ ከሌላ 
ደማቅ የማሰሪያ ክር ጋር ለመታየት በቅቷል።  ጥንቱን ዶቃ 
የሀገሬው ልጃገረድ ሁሉ መድመቂያው ጌጥ ነበር።  አሁን 
ደግሞ ዶቃ ፊልም የሀገርኛውን ውበት ይዞ ከአረንጓዴ፣ 
ቢጫ፣ ቀይ ማሰሪያው ጋር ብቅ ብሏል።  

ስለ አሁናዊው ዶቃ ስለታሰረበት የቴክኖሎጂ አንገት 
ከማንሳታችን በፊት የማሰሪያውን አመጣጥ ጥቂት 
ከመንገዱ ላይ እንመልከተው።  መንገዱም ወደ ሰሞነ 
ኮቪድ ያመለክተናል።  የሰው ልጆችን የገጽ ለገጽ ግንኙነት 
በመንፈግ እንኳንስ ከሌላው ሰውና ከገዛ አካላችንም 
አራርቆ እንዳሰነበተን አንዘነጋውም።  በዚህም ሳቢያ ሰው 
ተርበው ከቆዩ ስፍራዎች አንደኛው ሲኒማ ቤት ነበር።  
“ችግር ብልሀትን ይወልዳል” እንደሚሉት ሁሉ በሀገራችን 
ባይሆንም በሌላ ዓለማት ውስጥ ሲኒማ ቤቱን የሚተኩና 
የቴክኖሎጂ ውላጅ የሆኑ መተግበሪያዎች በርከት ብለው 
ወጥተዋል።  ለሲኒማ አፍቃሪዎችም ሲኒማው እቤታቸው 
ድረስ ሲግተለተል መጣ።  

ይሁንና እንደኛ ሀገር ቴክኖሎጂው አንገቱን አውጥቶ 
ብቅ ባለማለቱ ሲኒማ ቤቶች እንደተዘጉ፤ ሲኒማውም 
እንደተዘነጋ ነበር።  ሀገራችንን ጨምሮ እንደ ዓለም አቀፍ 
እይታ ከኮቪድ በኋላም የሲኒማ ቤትና የሲኒማው ጉዳይ 
አሳሳቢ እየሆነ ቀጠለ።  እንደ እነርሱ የቴክኖሎጂውን 
አማራጭ ስለያዙና አዲሱ ልምምድ ስለተመቻቸው 
ነበር።  እንደ እኛ ግን ከሲኒማ ቤት ደጃፍ የሚያስቀር 
የያዝነው ምንም አልነበረም።  ነገርየው “እንኳን ዘንቦብሽ 
ድሮም ጤዛ ነሽ” የሚያስብል ነበር።  

ሲኒማ ቤቶች ማዶ ለማዶ ቆመው እንደተፋጠጡና 
ሲኒማው እንደተፋዘዘ መጥቶ አሁን ካለንበት ደርሷል።  
ሲኒማ ቤቱንም ሆነ የሀገራችንን የፊልም ኢንዱስትሪ 
ደግፎ ለማቆም የሚችል፣ በውጪዎቹ ዘንድ እንዳለው 
ዓይነት የቴክኖሎጂ ማኅደረ ሲኒማ መኖር እንዳለበት 
የቆረጡ ተነስተውም በቅርቡ አብስረውናል።  እንግዲህ 
በሰሞኑ የ“ዶቃ” ፊልምን አንጠልጥሎ የታየው የቴክኖሎጂ 
አንገትም ይኼው ነው።  

ለሀገራችን የቴክኖሎጂ ማኅደረ ሲኒማ ግንባር 
ቀደም አሳላጭ የሆነው ኤግል ላይን የተሰኘው የፋይናንስ 
ተቋም ነው።  ተቋሙም የተነሳበትን ቴክኖሎጂ 
መር ሲኒማውን የመፍጠር ግቡን ለማሳካት ከኢትዮ 
ቴሌኮም ጋር በመቀናጀት በቴሌ ቲቪ ተገናኝተዋል።  
በዚህ ቴክኖሎጂም ከሰኔ 27/2016 ዓ.ም ጀምሮ ሲሠሩ 
ቆይተዋል።  እስከ ነሐሴ 11 ቀን 2016 ዓ.ም ድረስ ሁለት 
የሲኒማ ፊልሞችን በቴክኖሎጂው አንገት ላይ  ለማሰር 
ችለዋል።  እነዚህም የመጀመሪያው ፈር ቀዳጅ “6 ሰዓት 
ከሌሊቱ” ሲሆን፤ ሌላኛውና ሁለተኛው ደግሞ “ትዝታ” 
የተሰኘው ፊልም ነው።  

ለእይታ ከቀረቡ በኋላ በሁለቱም ፊልሞች 
የተንጸባረቀው ነገር አስደሳችና ይበል የሚያሰኝ ነበር።  
ለሦስተኛ ጊዜ አጋርነቱን በይበልጥ ከፍ አድርጎ በተሻለ 
ሁኔታ ለመቀጠል ማሰባቸውም ለዚሁ ነው።  ለሦስተኛ 
ጊዜም ከሰሞኑ ከዚሁ አንገት ላይ ዶቃ አስረዋል።  የ“ዶቃ” 
እዚህ መታየት ላለፈው እንደ ስኬት፣ ለሚመጣው ደግሞ 
እንደ ብስራት የሚቆጠር ነበር።  ለዚህም ይመስላል 
በሚያካሄዱት የጋራ ስምምነት ወቅት ሚዲያው ሦስተኛ 
አካል ሆኖ በስፍራው እንዲገኝላቸው መፈለጋቸው።  
ፊሽካው የተነፋበት ያ ዕለትም ያሳለፍነው ሳምንት ነሐሴ 
11 ቀን ነበር። 

የሚዲያ ጋዜጠኞች በተኮለኮሉበት በዚያ የነሐሴ 
11 ቀን የፊርማ ሥነ ሥርዓት ላይም ከሁለቱም ወገን 
ተገኝተው ግብራቸውን ፈጽመዋል።  ከወደ መተግበሪያው 
የኤግል ላይን መስራችና ሥራ አስኪያጅ የሆነው 
በርሱፈቃድ ጌታቸው፣ የዶቃ ፊልምን በመወከል ደግሞ 
ተዋናይትና ፕሮዲዩሰር ማህደር አሰፋ  ስምምነታቸውን 
አጽድቀውታል።  ለኤግልም ሆነ ለዶቃ ፊልም ባለቤቶች 
ትልቁና ወሳኙ ይሆናል።  ምክንያቱም በሦስተኛው የጋራ 
ግብራቸው ለማሳየት የተስማሙት በሲኒማ አፍቃሪው 
ዘንድ ሁሉ በጉጉት ሲጠበቅ የነበረውን “ዶቃ” የተሰኘው 
ፊልም በመሆኑ ነው።  

ፊልሙ ከሀገር ውስጥ እስከ ውጭ ሀገራት ድረስ 
ሲዘዋወርና ሽልማቶችን ሁሉ ጥርግርግ! ሲያደርግ ከርሞ 
አሁን ደግሞ በቴክኖሎጂው ሰረገላ እየተጎተተ ለሁሉም 

ተመልካች ቅርብ በሆነ መተግበሪያ ብቅ ብሏል።  በሌላ 
በኩል ደግሞ ጉዳዩ ለኢትዮጵያ ሲኒማ አንድ ርምጃ 
ወደፊት ያለበት አቅም ነው።  የሲኒማ ቤቶችን ደጅ 
መርገጥ እንደ ዓይነጥላ ለሆነበት የሀገር ውስጥ ተመልካች 
መድኃኒት ነው።  

በሀገር ውስጥ ሳይገደብ ባህር ተሻግሮ ዓለም አቀፉንም 
ተመልካች የሚያካልል በመሆኑ ለኢንዱስትሪው ደግሞ 
አዟዙሩ የሚመለከትበትን ሌላ ዓይን ይጨምርለታል።  
ከዚህ ቀደም በቴክኖሎጂው ለመታየት የበቁትን ሁለት 
ፊልሞችና ሦስተኛው የዶቃ ፊልም ለአዲሱ ልምምድ ፈር 
ቀዳጅና በር ከፋች ናቸው እንጂ በእነርሱ ብቻ የሚያቆም 
አይደለም።  ምናልባትም ቀጥሎ ላለው ጊዜ ሁኔታዎች 
ሁሉ የሚጠቁሙት ወዲዚያው ነው።  

ታዲያ የመጣው አዲስ ቴክኖሎጂ ለሲኒማው 
ብስራት ወይንስ ስብራት? ምናልባትም ጉዳዩ አንዳንዶችን 
ያነጋግርና ያከራክር ይሆናል።  በመጀመሪያ አንድ መርሳት 
የሌለብን ነገር ቢኖር እኛ ኢትዮጵያውያን ካለን የእርስ 
በርስ መስተጋብራና የማኅበራዊ ሕይወት የኑሮ ዘዬ 
ያለን ከመሆናችን አንጻር፣ እንዲሁም ከቴክኖሎጂዎች 
ጋር ያለን ቅርበትም እዚህ ግባ የሚባል ከመሆኑ የተነሳ 
ሲኒማ ቤቶች ተመራጭ ናቸው።  ታዲያ ፊልሞች በዚህ 
የቴክኖሎጂ መንገድ መምጣታቸው ሲኒማ ቤቶችን 
ያዘጋል ማለት አይደለም።  የመጣው ቴክኖሎጂ ሙሉ 
ሙሉ ሲኒማ ቤቶችን የሚተካ ሳይሆን እንደ ሁለተኛ 
አማራጭ በአጋዥነት የሚደግፍ ነው።  

ለነገሩ አዲስና ከዚህ ቀደም ተሞክሮዎች የሌሉን 
በመሆኑ የሲኒማ ቤቱ ስጋት ይገባን ይሆናል።  ነገር ግን 
ስጋቱን ማግዘፍም ሆነ መናቅ የለብንም።  ሁለቱንም 
እንደ አስፈላጊነቱ አስታርቀን መሄድ ካልቻልን ስጋቱ 
እውን የማይሆንበት ምክንያት አይኖርም።  ይሁንና 
ሞት አለ ተብሎ ሳይንቀላፋ አይታደርም።  ብንመርጥም 
ባንመርጥም እየመጣ ያለው የዓለማችን መንኩራኩር ያለ 
ቴክኖሎጂው የማያሳፍር ነውና ልንለማመደው የግድ 
ነው።  ለኛ ካልሆነ በስተቀር ትልልቅ የፊልም ኢንዱስትሪ 
ባላቸው ሀገራት ውስጥ ነገርዬው የተለመደ ነገር ነው።  

ለአብነትም “ኔትፍሊክስ” የተሰኘውን የፊልም 
መተግበሪያ ብንመለከት ስሙ በዓለም አቀፍ ደረጃ 
የገነነ ከመሆኑም በላይ ከዓለም አቀፉ ተመልካች 
የሚያስገኘው ረብጣ ረብጣ ገንዘብ ተዝቆ የሚያልቅ 
አይደለም።  ዓለም አቀፍ የፊልም ባለሙያዎችም ምኞትና 
ትጋታቸው ፊልሞቻቸው በዚሁ የቴሌቪዠን መተግበሪያ 
እንዲታይላቸው ነው።  ቀጣዩ የዓለማችን የፊልም 
ኢንዱስትሪ ትንቅንቅም በእነዚሁ የቴክኖሎጂ ሲኒማዎች 
መሆኑ አይቀሬ ነው።  

እንደ ፊልም ኢንዱስትሪው የዚህ አዲስ ነገር መከሰት 
ጠቀሜታው ከፍ ያለ ነው።  ፊልሞች ተሠርተው ለኪሳራ 
ከሚዳረጉበት ስርቆት ቀጥሎ ሁለተኛው ነገር የተመልካች 
እጦት ነው።  የወለደውን ሲስሙለት፣ የሠራውንም 
ሲበሉለት ሰው ደስ ይለዋል፤ የሚባል ነገር ቢኖርም ነገር 
ግን ስመውለትም ሆነ በልተውለት “እግዜር ይስጥልኝ…
በወጣ ይተካ” ተብሎ እንደሚኬድበት ዝክር አይደለም።  
ከዚህ ሁሉ በኋላ ፊልም ሠሪው ከፊልም ተመልካቹ ገንዘብ 
ይፈልጋል።  ተመልካች ከሌለም ገንዘብ የለም ማለት 
ነው።  ገንዘቡ ከሌለ ደግሞ በኪሳራው ፊልም ሠሪው 
ቀጥሎም የፊልም ኢንዱስትሪው ተያይዘው ይወድቃሉ። 

እናም የፊልሞቹ ከቴክኖሎጂ ጋር ብቅ ማለት 
ከሲኒማው በተሻለ፣ ከሰመረለት ደግሞ ሊነጻጸር 
በማይችል መልኩ ገቢን ያስገኛል።  የፊልም ባለቤቶችን 
ብቻም ሳይሆን የተራበውን ኢንዱስትሪም ማጥገቡ 
አይቀርም።  

እንግዲህ ይህንን ሁሉ ስንል ለመዘንጋት የማይገባን 
አንድ ነገር አለ።  ይኼውም የዶቃ ፊልም ስለቀረበበት 
የዶቃው ማሰሪያ ወይንም ስለ ቴሌ ቲቪ መተግበሪያ  
ነው።  የፊልም ኢንዱስትሪውም ሆነ ተመልካቹ ገና 
ከጅምሩ ትልቅ ተስፋ ጥለውበታል።  ለባለሙያውም 
እፎይታን የሰጠ ሆኗል።  መተግበሪያውን በመጠቀም 
“ዶቃ”ንም ሆነ ሌላውን ፊልም ለመመልከት ለሚሻ 
መልዕክቱን እንዳናጎድል ከተሰጠው መግለጫ ላይ 
ባለቤቶቹ እንዳሉት ከማለት ያሉትን ከአንደበታቸው 
እንደወረደ መስማቱ ይበጃልና እንዲህ ነበር፤ “ፊልሙን 
ገዝተውም ሆነ ተከራይተው ለመመልከት ለሚፈልጉ 
ተጠቃሚዎች በኢንተርናሽናልም በሎካልም የክፍያ 
አማራጮች ቀርቧል።  

ቴሌ ብርን በመጠቀም በአራቱም የዓለማችን ክፍል 

የሚገኙ ተመልካቾች ቪዛ፣ 
ማስተር ካርድ እንዲሁም 
አሜሪካን ኤክስፕረስን 
በመጠቀም ፊልሙን ከቴሌ 
ቲቪ ድህረ ገጽ ላይ መከራየት 
ይችላሉ።  ለጊዜው ፊልሙን 
ማግኘት የሚችሉት ከዚሁ 
መተግበሪያ ላይ ብቻ ነው።  
በሀገር ውስጥ ያሉ የአንድሮይድ 
ስልክ ተጠቃሚዎች ደግሞ 
በቴሌ ብር መተግበሪያ 
ክፍያውን በመፈጸም እዚያው 
ላይ በቴሌ ቲቪ ለመመልከት 
ይችላሉ።  

ለአፕል ስልክ ተጠቃ 
ሚዎች በዓለም አቀፍ ደረጃ 
በተጣለው የአፕል ፖሊሲ 
መሠረት አፕል ፔይን መጠቀም 
በመሆኑና አፕል ፔይ ደግሞ 
በሀገራችን ውስጥ የማይሠራ 
መሆኑን ተከትሎ ፊልሙን 
ለመግዛት አይችሉም።  ነገር 
ግን፤ ለማግኘት የአፕልን የቴሌ 
ብር ሱፐር አፕ መተግበሪያን በመጠቀም ለመከራየት 
ይችላሉ።  በአማራጭነት ደግሞ የቴሌ ቲቪን ድህረ 
ገጽ(teletv.et) በመጠቀም ካሉበት ሁሉ ሆነው 
መመልከት ይችላሉ” የሚል አንክሮተ መልዕክቱን 
አስተላልፏል።  ከዚሁ ጋር ክፍያውን በተመለከተም 
ለሁለቱም ተመልካቾች በዋጋ ተሰፍሮላቸዋል።  

በዚህ መሠረትም ለሀገር ውስጥ ተመልካች 1 መቶ 
ብር ሲሆን ለውጭ ሀገር ተመልካቾች ደግሞ 5 ዶላር 
ብቻ በመክፈል የቁጥር ግምት የማይወጣለትን ፊልም 
ለመመልከት ይችላሉ።  

የ“ዶቃ” ፊልምን የቀጣዩ አዲስ መዳረሻን ተከትሎ 
በነበረው የማብሰሪያ ዕለት ሌላ አንድ አዲስ ነገርም 
አስመልክቶን ነበር።  በፊልም ኢንዱስትሪው ውስጥ 
ገነው ከታዩ ወጣት ሴት ተዋንያን መካከል የሆነችው 
ማህደር አሰፋ ለረዥም ጊዜያት ከፊልሙም ሆነ ከሌላ 
ጠፍታ መቆየቷ ይታወቃልና የዶቃው ማሰሪያ መልሶ 
አምጥቷታል።  በዚህ ፊልም ላይ በመሪ ተዋናይነት 
በመሥራት የገዘፈ አድናቆትን ከተቸሩት አንዷም ናት።  
ማህደር በ“ዶቃ” ተዋናይት ብቻ ሳትሆን የፊልሙ 
ፕሮዲዩሰርም ጭምር ናት።  

“ፊልሙ በኢትዮጵያ ብቻ ሳይሆን ዓለም አቀፍ 
እይታን እንዲያገኝ ከመጀመሪያው ጀምሮ እያንዳንዳችን 
ስንደክም ነበር።  በፊልሙ እስከ ዛሬም  በጣም ብዙ ዓለም 
አቀፍ ሽልማቶችን ወስደናል።  ገና የምንወስዳቸውም 
አሉ” የሚል ተስፋና የስኬት ሀሳቧን አጋርታም ነበር።  
በ“ዶቃ” ፊልም ውስጥ ከእርሷ ጋር ሌላኛዋ የዚህ ፊልም 
የጀርባ አጥንት ደግሞ ቅድስት ይልማ ናት።  ከዚህ 
ቀደምም በርካታ ፊልሞችን በመድረስና ዳይሬክት 
በማድረግ ለቁጥር የሚታክቱ ሽልማቶችን ሰብስባለች።  
አሁን ደግሞ በእጥፍ በዶቃ ውስጥ ታሪክ ሠርታለች።  
“ዶቃ” ፊልም ከሀገር ተሻግሮ አህጉራዊና ዓለም አቀፋዊ 
ሽልማቶችን ሁሉ ጥርግርግ አድርጎ የበላ ተአምረኛም 
ጭምር ነው።  

“ዶቃ” ከነቃጭሉ ፊልሙና በፊልሙ ዙሪያ 
ለማኮብኮብ ያህል …ፊልሙ ለመጀመሪያ ጊዜ ለእይታ 
ከበቃበት  አንስቶ በርካታ የፊልም አፍቃሪያን 
ጉጉታቸው እስከ ዶቃ ማሰሪያቸው ደርሶ “ዶቃን” 
ሲናፍቁና ሲያደንቁ ቆይተዋል።  አሁንም የፊልሙን 
ታላቅነት እያነሱ በየማኅበራዊ ሚዲያዎች ላይ ሳይቀር 
ያወጋሉ።  አንድ የኢትዮጵያ ፊልም በዚህ ያህል ደረጃ 
ሲያነጋግር መመልከቱ ደስታን የሚሰጥ መሆኑ እንዳለም 
የመጀመሪያውም ነው ለማለት ይቻላል።  በሰሞኑ ደግሞ 
ለሁሉም የቅርብ ሆኖ ለመታየት በመጣበት መንገድ 
ውስጥ ይበልጥ መግነኑ አይቀርም።  

ከማንም ይሁን ማን በርግጥም ይህን ፊልም 
በተመለከተ አድናቆትን ሲቸሩት ማየትና መስማት 
የተለመደ ነው።  ምክንያቱም ደግሞ የዚህ ፊልም ልዕልና 
እጅግ ከፍ ያለና ዓለም አቀፍ ከፍታዎችን አሻቅበው 
እየተመለከቱ የሠሩት ፊልም በመሆኑ ነው።   አንድ 
ለሲኒማው የተበረከተ ፊልም ብቻም አይደለም።  
ብዙዎችን ያስማማ እውነተኛ ገሀዳዊ ለውጥን ማሳየት 

የቻለ ታላቅ ፊልም ነው።  ለፊልም አፍቃሪው ሀሴትን 
አጎናጽፏል።  መቼ ይሆን የኢትዮጵያ ሲኒማ ከትልቅና 
ድንቅ ፊልም ጋር ቆሞ የሚያልፍለት ለሚለውም ማሳያ 
ነው።  

በሌላ አቅጣጫ ክፉ ለሚመኘውም አፍ ማዘጊያ 
የሚሆን ፊልም ነው።  በአጋጣሚዎች የተመለከቱት 
ዛሬም ድረስ ያጨበጭቡለታል።  ያላዩትም የሚያዩበትን 
አጋጣሚ በጉጉት ሲጠባበቁ ሰንብተዋል።  አሁን ግን 
ለሁሉም እንደ ምኞትና ፍላጎቱ በሆነ መልኩ ተከስቷል።   
ለሀገራችን የፊልም ኢንዱስትሪ ዛሬ ድረስ የናፈቀውን 
ብዙ አዲስ ነገሮችን አብርክቷል።  ሀገርና ባሕልን 
በማንጸባረቅ፣ ሀገር በቀል የፊልም ጥበብን ዐሻራ በማኖር 
ደረጃ የተዋጣለት ነበር ለማለት ይቻላል።  የተመልካቹን 
የፊልም ጥም በማርካትም ወደር አልባ ሆኖ ተገኝቷል።  
ከበረሀው መሀል እንደተገኘ ትንሽዬ የምንጭ ኩሬ ነበር።  
ከጊዜያት በኋላ ጊዜ ቆጥሮ ደርሷል። 

በፊልም ጥበብ ሙያ ደረጃ እውቆቹ ሁሉ 
ሲያመሰግኑትና ሲያሞግሱት እንጂ ስለ ፊልሙ ሲተቹ 
አልተሰማም።  ከዚህ ቀደም በፊልሞቻችን ውስጥ 
እንደ ችግር የሚወሱ ጉዳዮች ሁሉ በዶቃ ውስጥ 
የመታሰሪያ ልካቸውን አግኝተዋል።  ከ6 ሺህ በላይ 
ሰው በተሳተፈበት ይህ ፊልም የጥራት ደረጃውንም 
እንዲሁ ከፍ ያደረገ ነበር።  ከኢትዮጵያዊነት ወደ ምርጥ 
ኢትዮጵያዊነት ተጉዟል።  “ዶቃ ፊልም የሁሉንም 
ኢትዮጵያዊ ቤት የሚያንኳኳ ስለሆነ ፊልሙን እንዴትስ 
አድርገን ወደሁሉም ተመልካች እናድርሰው የሚለው 
ነገር በጣም ጨንቆን ነበር” የፊልሙ ባለቤቶች  እንዲህ 
ማለታቸው ሁሉም ኢትዮጵያዊ ሊመለከተው የሚገባ 
ፊልም መሆኑን ለመጠቆምም ጭምር ነበር።  በርግጥም 
ሊታይ የሚገባውም ዓይነት ነው።  በሀገር ውስጥ የእይታ 
አድማሱን ማስፋት የሚኖርበት እንደመሆኑ የቋንቋው 
ጉዳይም መላ እየተበጃጀለት ይገኛል።  ሁሉም ካለበት 
በቴክኖሎጂው አማካይነት የሚደርስ እንደመሆኑ 
ፊልሙ ከተሠራበት የአማርኛ ቋንቋ በተጨማሪ የጽሑፍ 
ትርጉም መካተት ነበረበትና እንደ መጀመሪያ የኦሮምኛ 
ቋንቋ ታክሎበታል።  በቀጣይም በሌሎች ቋንቋዎችም 
የሚቀጥል መሆኑ ተነግሯል። 

ከዚሁ የዶቃ ሰንሰለታማ ተራራ ላይ ስንጎራደድ 
ልንመለከታቸው ከሚገቡን መሀል ጥቂቱን እናክል… 
ከመጀመሪያው አንስቶ እስከ መጨረሻው የፊልሙ 
ታሪክና ጭብጥ ከትናንት ዛሬ ያለውን የሀገራችንን ገሀድ 
ፍንትው አድርጎ ያስመለክተናል።  ከቁስ ጀምሮ በፊልሙ 
ውስጥ የሚታዩና የተካተቱ ነገሮች በሙሉ ከቱባ ባሕልና 
ሥርዓታችን ጋር ተሳስሮ እንደጌጥ ይታያል።  

ሀገርና የሀገር ፍቅር ውበቱ በአንገት ላይ እንደታሰረው 
ዶቃ ነው።  ዘረኝነት ግን እንደ ምላጭ ነው።  በአንገት 
ላይ የታሰረውን የዶቃ ማሰሪያ በጥሶ ዶቃውን ያረግፋል።  
ዶቃ ፊልም የዚህን ምላጭ መጨረሻ ያሳየናል።  “ዶቃ” 
በውብ ማሰሪያው እንደተንጠለጠለ ድንቅ የሆነውን 
የፊልም ጥበብ ከሀገርና ሀገራዊነትን ጋር አጊጦበታልና 
ግብዣው ለሁላችንም ነው።    

ልዩ ልዩ
ማህበራዊ

ዓለም አቀፍ

ለሀገር ልጅ ድጋፍ በሀገር ልጅ
አስናቀ ፀጋዬ

በኢትዮያ ለትርፍ ያለተቋቋሙና በበጎ አድራጎት 
ሥራ ላይ የተሰማሩ በርካታ ሀገር በቀል ድርጅቶች 
አሉ።  እነዚህ ድርጅቶች በአብዛኛው ድጋፍ 
የሚሹ ወጣቶችን፣ ሴቶችን፣ ወላጅ አልባ ህፃናትን፣ 
አረጋውያንና የአእምሮ ህሙማንን በተለያየ መንገድ 
ያግዛሉ።  ይህንኑ ሥራቸውን ለማከናወን ደግሞ 
ቋሚ ገቢ የላቸውም።  ለዛም ነው በተለያየ መልኩ 
ከህብረተሰቡ ድጋፍ እያሰባሰቡ ህልውናቸውን 
ለማስቀጠል የሚፍጨረጨሩት።  

እንደ ሜቄዶንያ፣ ጌርጌሴኖን፣ የወደቁትን አንሱ፣ 
ሙዳይና ሌሎችም የበጎ አድራጎት ድርጅቶች ጎዳና ላይ 
የወደቁ አረጋውያንን፣ ህፃናትን፣ ሴቶችን፣ ወጣቶችንና 
የአእምሮ ህሙማንን ከጎዳና ላይ በማንሳት የበርካቶች 
ባለውለታ ለመሆን ችለዋል።  ከነዚህ ውስጥ አንዱ 
በእናቶችና ህፃናት ድጋፍና እንክብካቤ ዙሪያ እየሠራ 
ያለው ስለእናት የበጎ አድራጎት ድርጅት ነው።      

አቶ ያሬድ አብዱ የስለእናት በጎ አድራጎት 
ድርጅት ዋና ሥራ አስኪያጅ ናቸው።  እርሳቸው 
እንደሚናገሩት፣ ድርጅቱ በ1994 ዓ.ም በወይዘሮ 
ሃና እና ጓደኞቻቸው የተመሰረተ ሲሆን በግዜው 
በነበረው የኤች አይ ቪ ወረርሽኝ ምክንያት በርካታ 
ህፃናት ወላጅ አልባ በመሆናቸው እነዚህ ህፃናት 
በመርዳት ነው ሥራውን የጀመረው።  ላለፉት 22 
ዓመታትም በሴቶችና ህፃናት ላይ ሲሠራ ቆይቷል።   
በተለያዩ ማህበራዊ ቀውስ ውስጥ ያሉ ህፃናትን 
ተቀብሎ ይንከባከባል።  ለወግ ማእረግ እንዲበቁ 
ያግዛል።  የተለያዩ የድጋፍ አማራጮችን  መሠረት 
አድርጎ ይሰራል።    

ከዛሬ ሃያ ሁለት አመት በፊት የነበረው አስከፊ 
የኤች አይ ቪ ወረርሽኝ በርካታ ህፃናትን ያለአሳዳጊ 
አስቀርቷል።  ከዚህ እንፃር ድርጅቱ ወላጅ አልባ 

ህፃናት በጉዲፈቻ እንዲያድጉ ያመቻቻል።  
በስፖንሰርሺፕ ፕሮግራም ባሎቻቸውን ላጡ ሴቶች 
የኢኮኖሚ ድጋፍ ይደረግላቸዋል።  ሁሉም ድጋፍ 
የሚሹ ህፃናትና ሴቶች ወደ ድርጅቱ የሚመጡት 
በመንግሥት ተቋማት ምልመላ ነው።  ለምሳሌ 
አዲስ አበባ ላይ የከተማው ሴቶችና ማህራዊ ጉዳይ 
ቢሮ ድጋፍ የሚሹ ህፃናትና ሴቶችን በራሱ መስፈርት 
መልምሎ ለድርጅቱ ያቀርባል።   

አሳዳጊ ወይም ቤተሰብ የሌላቸው ህፃናት ደግሞ 
በዚህ ጉዳይ ከሚሠራው የመንግሥት ቢሮ በሚሰጥ 
ደብዳቤ ድርጅቱ ተቀብሎ ድጋፍና እንክብካቤ 
ያደርጋል።  ጠፍተው የተገኙ ህፃናት ቤተሰቦቻቸውን 
በማፈላለግ እንዲቀላቀሉ የማድርግ ሥራም ከዚሁ ጎን 
ለጎን ያከናውናል።  በድርጅቱ በኩል ለህፃናትና ሴቶች 
የተለያዩ ድጋፎች ይቀርባሉ።  እነዚህም የአልባሳት፣ 

መጠለያ፣ ሥነ ልቦና፣ በስፖንሰርሺፕ የገንዘብ ድጋፍ 
ናቸው።   

የስፖንሰርሺፕ የገንዘብ ድጋፍ ለማግኘት ልጆቹ 
ትምህርት የጀመሩ፣ እናት ወይም አባት ለብቻቸው 
ልጅ የሚያሳድጉ ወይም ሁለቱም ከሌሉ ልጆች 
በአያት ወይም በታላቅ እህት አልያም ወንድም 
ሚያድጉ መሆን አለባቸው።   

አቶ ያሬድ እንደሚገልፁት፣ ከዚህ ቀደም ድርጅቱ 
ለህፃናትና ሴቶች ድጋፍና እንክብካቤ ለማድረግ 
የሚያስችለውን ገቢ የሚያገኘው በውጪ ሀገር 
ከሚገኙ ድርጅቶች ነበር።  ነገር ግን አሁን ላይ የዓለም 
ኢኮኖሚ በጥሩ ሁኔታ ላይ ባለመሆኑና የኮቪድ 
ወረርሽኝ ያስከተለው ሁለንተናዊ ቀውስ  ድጋፉን 
እንዲቀንስና እንዲጠፋ ምክንያት ሆኗል።  ከዚህ 
አንፃር ድርጅቱ ወደ ሀገራዊ ድጋፍ ፊቱን በማዞር 
ተረጂዎች በኢትዮጵያውያን ድጋፍ የሚያገኙበትን 
ስልት ቀይሶ እየተንቀሳቀሰ ይገኛል።    

ድርጅቱ ራሱን ለማህበረሰቡ በማስተዋወቅ፣ 
የሚሠራቸው ሥራዎች እንዲጎበኙ በማድረግ፣ 
የተለያዩ ሁነቶችንና በግቢ ውስጥ የቡና ጠጡ 
ፕሮግራሞችን በማዘጋጀት፣ በዓለም አቀፋዊና ሕዝባዊ 
በአላት ላይ የተለያዩ ፕሮግራሞች ቀርፆ በማቅረብና 
ለህብረተሰቡ ግንዛቤ በመስጠት ድጋፍ የማሰባሰብ 
ሥራ እያከናወነ ይገኛል።  አሁን ደግሞ ትናንት 
በተከፈተውና ታሜሶል ኮሚዩኒኬሽን ባዘጋጀው 
ኤግዚቢሽን ላይ ቦታ በነፃ ተረክቦ እያከናወናቸው 
ያሉ ሥራዎቹን ለማህበረሰቡ የማስተዋወቅና ግንዛቤ 
የማስጨበጥ ሥራ እየሠራ ይገኛል።  የመፅሃፍትን፣ 
ሙዚቃዎችን ለገበያ በማቅረብ ሰዎች ሌሎች 
እቃዎችን እየገዙ ድርጅቱን እንዲያግዙ እየተደረገም 
ነው።   

ድርጅቱ በበጎ አድራጎት ሥራ ላይ ረጅም 
ዓመት አስቆጥሯል።  ህብረተሰቡ ለሀገር በቀል በጎ 

አድራጎት ድርጅቶች ያለው አመለካከት ጤናማ 
እንዲሆን ይጥራል።  ከዚህ ቀደም በነበሩ አንዳንድ 
ኤግዚቢሽኖች ላይም ተሳትፏል።  ነገር ግን ሀገር 
በቀል በጎ አድራጎት ድርጅቶች ከሌሎች የንግድ 
ተቋማት በኤግዚቢሽኑ እኩል ቦታ ባለማግኘታቸው 
ራሳቸውን በሚገባ ማስተዋወቅ ሳይችሉ ቀርተዋል።  
ይሁንና ታሜሶል ኮሚዩኒኬሽን ባዘጋጀው ባዛርና 
ኤግዚቢሽን ስለእናት በጎ አድራጎትን ጨምሮ 
ለሌሎች ድርጅቶች በነፃ የተሰጣቸው ቦታ እነርሱን 
የሚመጥን፣ ሰው ሊያያቸው የሚችልና ራሳቸውንም 
ለጎብኚዎች በማስተዋወቅ ድጋፍና እገዛ እንዲያገኙ 
የሚያስችል በመሆኑ ይህን ማህበራዊ ሃላፊነትን 
የመወጣት ተግባር ሌሎች ኤግዚቢሽን የሚያዘጋጁ 
አካላት በመልካም ተሞክሮ ሊወስዱት ይገባል።  

በዚሁ አጋጣሚ ስለእናት የበጎ አድራጎት ድርጅት 
ዘንድሮ 22ኛ አመቱን ይዟልና በህብረተሰቡ ይበልጥ 
እየታወቀ መጥቷል።  ሥራዎቹም ፍሬ እያፈሩ ነው።  
በድርጅቱ ያደጉ ልጆችም ለወግ ማእረግ በቅተዋል።  
ራሳቸውን ከመቻል አልፈው ድርጅቱንም ወደ 
መደገፍ ተሸጋግረዋል።  ስለዚህ ተቋሙ እዚህ ደረጃ 
ላይ ሊደርስ የቻለው በማህበረሰቡ ድጋፍ እንደመሆኑ 
ማህበረሰቡ ይህንኑ ከግምት ውስጥ በማስገባት 
ስለእናትን ብቻ ሳይሆን ሌሎች ተመሳሳይ የበጎ 
ሥራ የሚያከናውኑ ድርጅቶችን በሙያ፣ በእውቀት፣ 
በገንዘብና በሌሎችም መንገዶች ማገዝ ይኖርበታል።   

በተለይ በርካታ ሀገር በቀል በጎ አድራጎት 
ድርጅቶች በኤግዚቢሽን ማእከል ስለሚቀርቡ 
ኤግዚቢሽኑን ለመጎብኘት የሚመጡ ሰዎች በዚሁ 
አጋጣሚ የበጎ አድራጎት ድርጅቶች እያከናወነው 
ያሉትን ሥራ በማየት ድጋፍና ማበረታቻ ቢያደርጉ 
መልካም ነው።  ድርጅቶቹ ባዘጋጇቸው ፎርሞች 
አማካኝነት አባል በመሆን የገንዘብና የአይነት ድጋፍ 
ማድረግም ይችላሉ።  

በጋዜጣው ሪፖርተር

የሩሲያው ፕሬዚዳንት ቭላድሚር ፑቲን በቺቺኒያ 
ትናንት ያልተጠበቀ ጉብኝት አድርገዋል።

ፑቲን የዩክሬን ጦር በምዕራባዊ ሩሲያ ዘልቆ ከገባ 
ከሁለት ሳምንት በኋላ ነው ወደ ደቡባዊ ካውካሰስ 
ሪፐብሊኳ ቺቺኒያ ያመሩት። ከ13 ዓመት በኋላ 
ለመጀመሪያ ጊዜ በቺቺኒያ የተገኙት ፕሬዚዳንቱ 
ወደ ዩክሬን ለመዝመት ከተሰለጠኑ ወታደሮች ጋር 
ተገናኝተዋል።

ፑቲን በዚሁ ወቅት “እንደናንተ አይነት ወንዶች 
ይዘን በፍጹም በማንም አንሸነፍም” ማለታቸውንም ነው 
ክሬምሊን ያስታወቀው።

የቺቺኒያ ወታደሮች የህይወት መስዋዕትነት በመክፈል 
አባት ሀገራቸውን ሩሲያን ለመጠበቅ ከዚህ ቀደም ያሳዩት 

ፑቲን ከ13 ዓመት በኋላ ቺቺኒያ ገቡ

በኬንያ ሚስቱን ጨምሮ 42 ሴቶችን ገድሏል 
በሚል በፖሊስ ቁጥጥር ስር የነበረው ተጠርጣሪ 
ከእስር ቤት ማምለጡ ተነገረ። 

ኮሊንስ ጁማይሲ የተባለው ግለሰብ በፖሊስ 
ከተያዘ በኋላ ሴቶችን እየመረጠ ከ2022 ጀምሮ 
ሲገድል እንደነበር ቃሉን የሰጠ ቢሆንም ፍርድ ቤት 
በቀረበበት ጊዜ ድርጊቱን እንዳልፈጸመ ተናግሯል።  

የተጠርጣሪው ጠበቃ ግለሰቡ ሴቶችን 
ስለመግደሉ ለፖሊስ ያመነው በደረሰበት የምርመራ 
ማሰቃየት ነው ሲል ገልጿል።  የፖሊስ ቃል አቀባይ 
ርሲላ ኡንያንጎ እንደተናገሩት ግለሰቡን ጨምሮ 
በሕገወጥ መንገድ የገቡ 12 ኤርትራውያን ትናንት 
አነጋጉ ላይ ጊጊሪ ከተባለው የፖሊስ ጣቢያ እስር ቤት 

ወኔ እንዲደግሙትም ጥሪ አቅርበዋል። የሩሲያ 
ኃይሎች ስትራቴጂካዊ ጠቀሜታ ያላትን የዩክሬኗን 
‘ኒዩ ዮርክ’ ከተማ መቆጣጠራቸውን አስታወቁ

ፕሬዚዳንት ፑቲን በሩሲያ የልዩ ሃይል ማሠልጠኛ 
ዩኒቨርሲቲ የተደረገውን ዝግጅት ከተመለከቱ 
በኋላ ከቺቺኒያው መሪው ራምዛን ካድይሮቭ ጋር 
መምከራቸውን ሬውተርስ ዘግቧል።

የፑቲን “እግረኛ ወታደር ነኝ” በሚል ደጋግሞ 
የሚናገረው ካድይሮቭ ቺቺኒያ በዩክሬን ጦርነት 
ከተጀመረ አንስቶ 47 ሺህ ተዋጊዎችን መላኳንና 
ከነዚህ ውስጥ 19 ሺዎቹ በጎ ፈቃደኛ መሆናቸውን 
አውስተዋል።

ካድይሮቭ በአሜሪካ በሠብዓዊ መብት ጥሰትና 
ወታደሮችን ወደ ዩክሬን በመላክ በ2020 እነ በ2022 
ማዕቀብ እንደተጣለበት ይታወሳል።

ፑቲን ግን የቺቺኒያውን መሪ የጀግና 
ወታደሮች ተምሳሌት አድርገው ደጋግመው 
መጥቀሳቸውን የሩሲያው አርአይኤ የዜና ወኪል 
ዘግቧል። ፑቲን ቺቺኒያ ከመግባታቸው አስቀድሞ 
በሰሜን ኦሽቲያዋ ቤልሳን ከ16 ዓመት በኋላ 
ጉብኝት አድርገዋል።

በቤልሳን ጉብኝታቸውም ከ20 ዓመት በፊት 
የ330 ሰዎችን ሕይወት የቀጠፈውን የሽብር ጥቃት 
አውስተው “አሁንም ሽብርተኞችን እየተዋጋን 
ነው፤ በኩርስክ እና ዶንባስ ክልሎች” ሲሉ 
ተደምጠዋል።

ፕሬዚዳንቱ አሸባሪ እና ወንጀለኛ ሲሉ 
የገለጹትን የዩክሬን ጦር “ተገቢውን ቅጣት ማግኘቱ 
እንደማይቀር አትጠራጠሩ” ሲሉ መናገራቸውም 
ተዘግቧል። 

ከኬንያ ማረሚያ ቤት ያመለጠው እስረኛ
ማምለጣቸውን ተናግረዋል። 

  እስረኞቹ ማለዳ ላይ የታሳሪዎች ቆጠራ 
በሚከናወንበት ጊዜ እንዳመለጡ ፖሊስ ማስታወቁን 
ሮይተርስ ዘግቧል። 

  ፖሊስ አስራ ሶስቱን ከሕግ ያመለጡ ሰዎች 
በቁጥጥር ስር ለማዋል ሰፊ አደን እና አሰሳ እያደረገ 
ነው ያሉት ቃል አቀባዩ በዋና ከተማዋ ናይሮቢ የሚገኙ 
ነዋሪዎች ያልተለመዱ እንቅስቃሴዎችን ሲመለከቱ 
ለፖሊስ ጥቆማ እንዲሰጡ ጠይቀዋል። 

  ኮሊንስ ጆማይሲ የተባለው የ33 ዓመት ኬንያዊ 
ባሳለፍነው ሀምሌ ላይ የአውሮፓ ዋንጫ ፍጻሜ 
እየተመለከተ በሚገኝበት ወቅት በፖሊስ ቁጥጥር 
ስር የዋለ ሲሆን ግለሰቡ ለመጨረሻ ጊዜ ከገደላቸው 

ሴቶች መካከል ከአንዷ ጋር ባደረገው የሞባይል ገንዘብ 
ልውውጥ ፖሊስ ባደረገው ማጣራት ሊያዝ ችሏል። 

አስክሬኖቹ ከተገኙበት አካባቢ 100 ሜትር ርቀት 
ላይ የሚኖር ሲሆን ፖሊስ በመኖርያ ቤቱ ውስጥ 
ባደረገው ፍተሻ 10 ሞባይል ስልኮችን ፣ ላፕቶፕ ፣ 
የሴቶች አልባሳት እና መታወቂያዎችን አግኝቷል። 

በተጨማሪም የተለያየ መጠን ያላቸው የስለት 
መሳርያዎች እና የሟቾችን አስክሬን ከቆራረጠ በኋላ 
የሚጥልባቸውን በርካታ ከረጢቶች እንደተገኙ ፖሊስ 
አስታውቋል። 

ሟቾቹ ከ18 እስ 30 እድሜ የሚጠጉ ሴቶች 
ሲሆኑ ሁሉም የተገደሉበት መንገድ አንድ አይነት 
ተብሏል። 	

ነፃ ሃሳብ
ፖለቲካ እና ወቅታዊ

የተዛባ አየር፣ የተራቆተ ምድር ለትውልድ ላለማትረፍ  
በታላቁ  ቀን በጋራ እንሳተፍ

ታምራት ተስፋዬ

ፕሮፌሰር ጃሬድ ዳይመንድ፣ ሳይንሳዊ ይዘት 
ያላቸውና የተፈጥሮ ሀብትን የሚመለከቱ መጻሕፍትን 
በመፃፍ ይታወቃሉ።  በተለይ ‹‹ Collapse–: How 
Societies Choose to Fail or Succeed›› በሚል 
ያሳተሙት መጽሐፋቸው በበርካቶች አድናቆት 
የተቸረው ነው።  

አሜሪካዊ ፕሮፌሰሩ እኤአ በ2005 ባሳተሙት 
በዚህ መጽሐፍ ‹‹የተፈጥሮ ሀብቶቻቸውን በተገቢው 
መንገድ የማይዙና ጥቅም ላይ የማያውሉ ሕዝቦች 
ላልታሰበ ሥርዓተ ምህዳራዊ አጥፍቶ የመጥፋት አደጋ 
ይጋለጣሉ›› በማለት ተፈጥሮን መንከባከብና በአግባቡ 
መጠቀም የህልውና ጉዳይ ስለመሆኑ ያስገነዝባሉ።  
የሰው ልጆችም ከተፈጥሮ ጋር መታረቅና ጥበቃ 
ማድረግ ግድ እንደሚላቸው ያትታሉ።  

እንደ ፕሮፌሰሩ ሁሉ የተለያዩ ምሁራንና የአካባቢ 
ተቆርቋሪዎች ሳይንሳዊ ትንታኔን ተመርኩዘው የሰው 
ልጅ ከተፈጥሮ ጋር መታረቅ እንዳለበት በተደጋጋሚ 
ቢወተውቱም ሰሚ ጆሮ ያገኙ ግን አይመስሉም።  
የሰው ልጅ  ተፈጥሮን እየተንከባከበ ለማቆየት 
ዳተኝነቱን ዛሬም እንደቀጠለ ነው። 

የሰው ልጆች ከተፈጥሮ ጋር በገጠሙት ጦርነት 
አለማችን ለመኖሪያነት የነበራትን ምቹነት እያጣች 
ትገኛለች።  ሰዎች በተለያየ መንገድ ተፈጥሮን 
እያራቆቱ መሄዳቸው እየዋለ ሲያድር በየፈርጁ ዋጋ 
እያስከፈላቸው ይገኛል።  ቀውሱም ድሃም ሆኑ 
ሀብታም የሚባሉ ሀገራትን ሳይለይ የጥፋት በትሩን  
ሁሉም ላይ እያሳረፈ ይገኛል። 

በሰው ልጅ ኑሮን ለማዘመን በካይ የአኗኗር 
ዘይቤን በመከተሉ ሳቢያ የምድራችን የሙቀት መጠን 
ከቀን ወደ ቀን እየጨመረ ነው። የተለያዩ ከተሞች 
በከፍተኛ ሙቀት እየተቃጠሉ ናቸው።  አንዳንድ 
ሥፍራዎች ወደ በረሃነት እየተቀየሩ፣ በየቦታው ድርቅ 
እየታየ ነው።  ሚሊዮኖች በድርቅ ምክንያት በረሃብና 
ቸነፈር እየተገረፉ ናቸው።  

ግግር በረዶዎች ሲቀልጡ፣ ጥቅጥቅ ደኖች በእሳት 
ነበልባል ሲበሉ፣ ወንዞች ደርቀው ወደ ሜዳነት ሲቀየሩ 
መመልከት የተለመደ ሆኗል።  በሌላ በኩል በአየር 
ንብረት ለውጥ ምክንያት አንዳንድ ሀገራት ከፍተኛ 
የዝናብ መጠን ማስተናገድ ግድ ብሏቸዋል።  በከባዱ 
ዝናብና ቅፅበታዊ ጎርፍ ምክንያት ዜጎቻቸውንና 
ኢኮኖሚያቸውን እየተነጠቁም ናቸው።   

በዓለም ላይ እየበረታና እየተስፋፋ የመጣው 
የአየር ንብረት ለውጥ የሰው ልጆችን ጨምሮ በምድር 
ላይ ሕይወት ያላቸውን ፍጥረታት ሁሉ የህልውና 
አደጋ ሆኖ ቀጥሏል። በተለይም በማደግ ላይ ያሉ 
ሀገሮች የችግሮቹ ገፈት ቀማሽ በመሆን የጉዳታቸው 
መጠን ከዓመት ዓመት እየበረታ ይገኛል።

እርግጥ በአየር ንብረት ለውጡ እሳት የበላቸውም 
ሆነ ቀጣዩ ቀውስ የሚያሰጋቸው የተለያዩ ሀገራት 
የአየር ንብረት ለውጥን ለመከላከል ልዩ ትኩረት 
ሰጥተው መሥራትና አጀንዳው ብሎም የፖሊሲያቸው 
አካል አድርገው መንቀሳቀስ  ከጀመሩ ዋል አደር 
ብለዋል።  ሁሉም በየፊናቸው የዓለም ስጋት ለሆነው 
ቀውስ መፍትሔ የሚሉትን እየከወኑም ናቸው።  
ጥረታቸው ከውጤት መነፅር ሲታይ ግን ብዙ 
መድከም እንደሚጠበቅባቸው በግልፅ የሚያስታውቅ 
ነው። 

‹‹የአየር ንብረት ለውጥን ለመቋቋም ከተፈለገ 
ከሁሉም በላይ ያለ ደን ልማት አይታሰብም›› የሚሉት 
ፕሮፌሰር ጃሬድ ዳይመንድን የመሳሰሉና ሌሎችም 
የዘርፉ ምሁራንም፣ በአየር ንብረት ለውጥ ሳቢያ 
የሚደርሱ ጉዳቶችን በመቀነስ ረገድ የደን ሽፋኑን 
በከፍተኛ መጠን ማሳደግ ግድ እንደሚል ደጋግመው 
በመናገር ላይ ተጠምደዋል። 

ኢትዮጵያ የአየር ንብረት ለውጥ እያስከተለ ላለው 
ተፅዕኖ በከፍተኛ ሁኔታ ተጋላጭ ናት።  ጊዜ እየቆጠረ 
የሚከሰተው ድርቅ የሚያሳድረውን ጫናም ሆነ የአየር 
ንብረት ለውጡን የሚቋቋም አቅም የላትም።  የሀገሬው 

ሕዝብም  ተፈጥሮን መንከባከብን ደን በመትከል 
የሚታማ አይደለም።  ከአንድ ሺህ ዓመታት በፊት 
ጀምሮ የኢትዮጵያ ሕዝብ የዛፍ ችግኞችን የመትከል 
ልማድ እንደነበረው የታሪክ መዛግብት ይመሰክራሉ።  

ይሁንና እያደር የዛፎች ጭፍጨፋ እየጎለበተ 
መምጣትና በሚጨፈጨፈው ምጣኔ ልክ የመተካት 
ጥረቱ ዝቅተኛ መሆን የሀገሪቱ  የደን ሽፋን በየጊዜው 
እየተመናመነ፣ መራቆት በሚባል ደረጃ ላይ እንዲደርስ 
ማድረጉም የማይካድ ሃቅ ነው።   

ይህንን ምስል ለመለወጥ ዓለም አቀፍ ችግር 
በመከላከልና በመቋቋም ረገድ ኢትዮጵያ የአረንጓዴ 
ልማት መርሃ- ግብር ነድፋ ተግባራዊ እንቅስቃሴዎችን 
ከጀመረች ዓመታት ተቆጥረዋል። ሀገሪቱ የኢኮኖሚ 
ዕድገቷን በዘላቂነት ለማስቀጠል የምታደርገው ግብ 
ግብ የተፈጥሮ ሀብትን በአግባቡ ጥቅም ላይ ከማዋል 
ጋር የተዛመደ ነው።  የአረንጓዴ ኢኮኖሚ ስትራቴጂው 
የአየር ንብረት ለውጥን መቋቋምና ዝቅተኛ የካርበን 
ልቀት መጠን እንዲኖር የሚያደርግ አብዮት ነው። 

ደኖች ለአፈርና ውኃ ጥበቃ፣ የካርበን ልቀትን 
ለመምጠጥ፣ ለብዝሀ ሕይወት ጥበቃ፣ ለመሬት 
ምርታማነትና ለሰው ልጅ ጤንነት፣ ለማኅበራዊ 
ኢኮኖሚው ከፍተኛ አበርክቶ አላቸው።  ኢትዮጵያም 
የኢኮኖሚ ዕድገቷን በዘላቂነት ለማስቀጠል 
የምታደርገው ግብ ግብ የተፈጥሮ ሀብትን በአግባቡ 

ጥቅም ላይ ከማዋል ጋር የተዛመደ እንደመሆኑም 
በተለይ ለደን ልማት የሰጠችው ትኩረት ትልቅ ራዕይን 
ያነገበ ነው። 

ሀገሪቱ ባለፉት  ዓመታት  ከ30 ቢሊዮን በላይ 
ችግኞችን በመትከል የራሷን አስተዋጽኦ ከማበርከቷም 
በተጨማሪ እንደ ሀገር ብቻ ሳይሆን ዓለምን ከካርቦን 
ልቀት ለመታደግ ለተያዘው ዓለም አቀፍ ጥረትም 
ጉልህ ፋይዳ እያበረከተች ትገኛለች።  የደን ማልማት 
ሥራዎችም በአየር ንብረት ሥርዓቱ ላይ ተጨባጭ 
ለውጥ  ከማምጣት ባሻገር የኢትዮጵያ የደን ሽፋን 
እንዲጨምርና ከ2 ነጥብ 8 ቢሊየን ቶን ካርበን 
ማከማቸት ስለመቻሉም  የሚታወቅ ነው።   

ዘንድሮም ይህን ጥረት ለማስቀጠል ከክረምቱ 
ወራት ጅማሮ አንስቶ ዘርፈ ብዙ ጥረቶች ተካሂደዋል።  
በተለያዩ አካባቢዎችም የችግኝ ተከላ መርሃ ግብር 
ተካሂዷል።  ይህ ተሳትፎ በአንድ ላይ በመሰብሰብ ሌላ 
ታሪክ ለመፃፍም ጠቅላይ ሚኒስትር  ዐቢይ አሕመድ 
(ዶ/ር) ነሐሴ 17 ቀን 2016 ዓ.ም 600 ሚሊዮን 
ችግኞችን በአንድ ጀንበር የመትከል ጥሪ አቅርበዋል።  
ይህን ተከትሎም እንደ ወትሮ ሁሉ ሁሉም ኢትዮጵያዊ 
ለማለት በሚያስደፍር መልኩም የአረንጓዴ ዐሻራ 
መርሃ ግብር የወል እውነት እንደሆነ ተረድቶ በመርሃ 
ግብሩ ላይ  የራሱን ዐሻራ እንደሚያሳርፍ  ጥርጥር 
የለውም። 

እንደሚታወቀው ባለፉት ዓመታት መላው 
ሕዝብ፣ የሃይማኖት አባቶች፣ የፖለቲካ ፓርቲዎች፣ 
እናቶችና አባቶች እንዲሁም ሕፃናት በዚሁ መርሃ 
ግብር ላይ በመሳተፍ ታሪክ ሰሪ መሆናቸውን በግልፅ 
በአደባባይ ማስመስከር ችለዋል። 

ከዚህ አንፃር ጥቂቶች በኢትዮጵያ ሁለንተናዊ 
ልማትና የገጽታ ግንባታ ሥራ ላይ መሳተፍ ሀገር 
ሳይሆን መንግሥትን ከመደገፍ ጋር ሲያቆራኙት 
አስተውለናል።  ችግኝ መትከልን ከሀገር ጥቅም ወደ 
መንግሥት ጥቅም አውርዶ የመንግሥትን እድሜ 
እንደማስቀጠል የሚመለከቱና ፖለቲካዊ  ትርጓሜ 
የሚሰጡትንም ታዝበናል። 

ይሁንና ይህ እሳቤ ፍፁም ስህተት ነው።  ሊታወቅ 
የሚገባው ጥሬ አቅም፣ ችግኝ ከመትከል ጋር ተያይዞ 
የፖለቲካ ልዩነት ፣ የወቅታዊ  አጀንዳዎች ፣ የእምነት 
ጉዳይ ፣ የጾታ ጉዳይ ፣ የሀብት ጉዳይ ሁሉ ትርጉም 
እንደሌለው ነው።  ችግኝ የምንተክለው ለህልውናችን 
ቀጣይነት ነው።  ከዛሬ ባለፈ ለነገ ትውልድ ምቹ ሀገር 
ብሎም ዓለምን ለማስረከብ  ነው።  

 ይህን የወል ሃቅ በመገንዘብ መላው የሀገሪቱ ሕዝብ 
በዘንድሮም የአንድ ጀንበር የአረንጓዴ ዐሻራ መርሃ 
ግብር በመሳተፍ ታሪክ ሰሪ ትውልድ መሆኑን ዳግም 
በተግባር ለዓለም ማስመስከር ይኖርበታል።  የተዛባ 
አየር፣ የተራቆተ ምድር ለትውልድ ላለማትረፍም 
በታላቁ ቀን በጋራ ሊሳተፍና ትላንት የተሰራው ድል 
ዛሬም ሊደግም ይገባል። 

ከዚህ ባሻገር የችግኝ ተከላ የአንድ ወቅት ተግባር 
ብቻ ሳይሆን ባሕል ሆኖ እንዲቀጥል ማድረግ 
ያስፈልጋል። ተከላውን ማከናወን ብቻ ሳይሆን 
ተንከባክቦ ለቁም ነገር ማብቃት ከሁላችንም የሚጠበቅ 
ኃላፊነት ሊሆን የግድ ይላል።  ከችግኝ ተከላው ጎን 
ለጎን   ሰላምና አንድነታችን ማስጠበቅንም መቼውንም 
መዘንጋት አይኖርብንም። 

ኢትዮጵያ ሕዝቦቿን በማስተባበር የዓለምን ችግር 
ለመፍታት የራሷን ድርሻ እየተወጣች መቀጠለም  
አድናቆት ሊቸራት ብሎም ሊያስመሰግናት  ይገባል።  
ከሁሉም በላይ የሀገሪቱ ትጋት ይበልጥ ፍሬ እንዲያፈራ 
ከእውቅናም ባለፈ አስፈላጊ ገንዘብን ጨምሮ ሌሎች 
ድጋፎች ሊደረግላት ይገባል። 

በዓለም አቀፍ ደረጃ የአየር ንብረት ለውጥን 
የመከላከልና የመቆጣጠር ተግባር የሚፈለገውን ግብ 
እንዲመታ ከተፈለገም  በተለይ ለአየር ንብረት ለውጥ 
ከፍተኛ ድርሻ ያላቸው ምዕራባውያን ሀገራት እንደ 
ኢትዮጵያ ካሉ ሀገራት ጋር በቅርበት መሥራት የግድ  
ይላቸዋል። 

በሰው ልጅ ኑሮን ለማዘመን 
በካይ የአኗኗር ዘይቤን 

በመከተሉ ሳቢያ የምድራችን 
የሙቀት መጠን ከቀን ወደ 

ቀን እየጨመረ ነው። የተለያዩ 
ከተሞች በከፍተኛ ሙቀት 

እየተቃጠሉ ናቸው።  አንዳንድ 
ሥፍራዎች ወደ በረሃነት 

እየተቀየሩ፣ በየቦታው ድርቅ 
እየታየ ነው

ስፖርት

ፎ
ቶ

- ፡
- ገ

ባቦ
 ገ

ብ
ሬ

‹‹አትሌቲክሱ ችግር ውስጥ የገባው በአደረጃጀትና አመራር ክፍተት ነው››

ከኢትዮጵያ ግብርና ባለሥልጣን  
ጋር በመተባበር በየ15 ቀኑ የሚታተም

ተቋማዊ ለውጥ- በግብርና ባለሥልጣን
ጽጌረዳ ጫንያለው 

አሁን ያለንበት ዘመን ተወዳድሮ ማሸነፍን 
የሚጠይቅ እንደሆነ መናገር ለቀባሪው አረዱት ነው።  
ለዚህም ነው ተቋማት ራሳቸውን ብቁና ተወዳዳሪ 
ማድረግ ይጠበቅባቸዋል የሚባለው።  ስኬታቸው 
የውድድርና የልፋታቸው ውጤት ነው።  ተቋማት ምርጥ 
ተሞክሮዎቻቸውን በመለየት፣ በመቀመር እና በማስፋት 
አቅም ሲፈጥሩ ለውጣቸው ይፋጠናል።  

በዚህ ረገድ የኢትዮጵያ ግብርና ባለሥልጣን ተቋማዊ 
የለውጥ ሥራ ምን ይመስላል፣ የትኞቹን ተግባራት 
እያከናወነ እንደሆነ በባለሥልጣኑ የተቋማዊ ለውጥ 
ሥራ አስፈጻሚ አቶ አበበ ለማን አነጋግረን ማብራሪያ 
ሰጥተውናል።  እንደሚከተለው አቅርበነዋል።  

አቶ አበበ እንዳሉት፤ የተቋም ለውጥ ሥራ በርካታ 
ጠቀሜታዎች አሉት።  የተጠቃሚውን ህብረተሰብ ወይም 
የደንበኛን ጥያቄ መሰረት ያደረገ የተሻሻለ እና ጥራት ያለው 
አገልግሎት ለመስጠት ፤ ምርታማነትን እና ቀልጣፋነትን 
ለመጨመር፤ የአገልግሎት መጠንን ለማሳደግና ተደራሽ 
ለማድረግ፤ ኋላቀር አሠራርን በመለየት የተሻሻለ አሠራር 
ለማምጣት ያስችላል።  

የሕዝብ እና የግል ሴክተርን በማሳተፍ የተቋሙን 
ፋይናንስ አቅም ለማሳደግ ፤ ውስን ሀብትን ወጪ ቆጣቢ 
በሆነ መልኩ በመጠቀም የግብ ስኬትን ለማምጣትና 
የአመራሩንም ሆነ የፈፃሚውን አቅም ለማሳደግ የሚረዳ 
መሆኑም እንዲሁ ከጥቅሞቹ መካከል የሚጠቀስ ነው።  

የተቋማት ለውጥ የሀገር ለውጥ ነው።  በየደረጃው 
ያሉ ተቋማት የተሰጣቸውን ኃላፊነት በቅንጅትና በተደራጀ 
መልኩ መሥራት ከቻሉ ደግሞ ከላይ የተጠቀሱት 
ጥቅሞቹ መታየታቸው አይቀሬ እንደሆነ የጠቆሙት 
ሥራ አስፈጻሚው፤ ይህ መሆኑ  ሀገሪቱ በኢኮኖሚ፣ 
በማህበራዊና በፖለቲካው ዘርፍ እንድታድግ ትሆናለች።  

ስለዚህ እንደ ተቋም የሪፈፎርም ሥራዎች ትኩረት 
ተሰጥቷቸው እየተከናወኑ ይገኛሉ ብለዋል።  ለአብነትም 
የሥራ ባህል፣ የአሠራር ሥርዓቶች እና አደረጃጀቱን በየጊዜው 
ለማሻሻል የሚያስችል የለውጥ አጀንዳዎችን መቅረጽና ወደ 
ተግባር ማስገባት፤   ለመሥሪያ ቤቱ ተስማሚ የሆኑ ዘመናዊ 
የለውጥ ሥራ አመራርና የአሠራር ማሻሻያ ስልቶች ተለይተው 
እንዲቀርቡ ማድረግ፤ የተቋማዊ ለውጡን ቀጣይነትን 
የሚያረጋግጡ አዳዲስ የአሠራር ሥርዓቶችን መቀየስ 
፤ችግሮችን በመለየትና በማጥናት ምርጥ ተሞክሮዎችን 
መቀመር በዋናነት የሚጠቀሱ ክንውኖች መሆናቸውን 
አንስተዋል።  

አክለውም የመሥሪያ ቤቱን የሥራ ቅልጥፍና፣ 
ውጤታማነትንና ወጪ ቆጣቢ አሠራሮችን ለመዘርጋት 
የሚያችስሉ የተመረጡ የለውጥ መሣሪያዎች በተግባር ላይ 
እንዳሉና የአተገባበር ሁኔታቸው ተጣጥመው እንዲሄድ 
ለማድረግ የተለያዩ ተግባራት እየተከናወኑ እንዳሉ ጠቅሰዋል።   

ተቋማዊ የለውጡ አሠራር ከነፈተናዎቹ የኢትዮጵያ 
ብሔራዊ ክብር የሚመለስበት፣ የዴሞክራሲ መሠረት 
የሚጣልበት፣ እውነተኛ ሀገራዊ አንድነት የሚቆምበትና 
የዘመነ ትንሣኤ ሽግግር የሚደረግበት ነው የሚሉት አቶ 
አበበ፤ በዚህ አሠራር ውስጥ እንድናልፍ በመሆኑ እንደ ተቋም 
ብዙ ለውጦች መጥተዋል ባይ ናቸው።  

አንዱ በሠራተኛው እና በአመራሩ ዘንድ የተፈጠረ 
የአመለካከት እና የተግባር ለውጥ መሻሻል ነው።  ሌላኛው 
ሠራተኞች ማወቅ በሚያስፈልጉ ጉዳዮች ዙሪያ ከሠራተኛው 
ጋር በቅርበት እየተሠራ የአመለካከት እና ተግባርን 
የሚያነቃቃ ለውጥ መምጣቱ ነው።  በተመሳሳይ በአመራሩ 
በኩልም አዳዲስ እና ወቅቱን የጠበቀ ሥልጠና በመስጠት 
ዕቅድ በተግባር የሚተረጎምበት ሁኔታ መፈጠሩና የሪፖርት 
ሥራዎች ሁሉ ተቀይረው እንዲታዩ እድል መገኘቱም ይበል 
የሚያሰኝ ለውጥ መሆኑን ተናግረዋል።   

ሌላው እንደ ተቋም በሪፎርም ሥራው የመጣው ለውጥ 

መልካም አስተዳደር ማስፈን ላይ የታየው ነው።  ይህ ችግር 
የተፈታውም በድጋፍና ክትትል ሥራ፣ የተገልጋዮችን ሃሳብ 
የመሰብሰብ እና ግብረ መልስ በመስጠት ተግባር እንዲሁም 
ከሚመለከታቸው አካላት ጋር የውይይት መድረክ በመፍጠር 
እንደሆነ አብራርተዋል።  

አገልግሎት አሰጣጥ ለማዘመንም በተሠሩ ሥራዎች 
ለውጦች መመዝገባቸውን ገልጸዋል።  ለዚህም ማሳያ 
የሚሆነው የ‹‹E- ሰርቪስ›› የአገልግሎት አሰጣጥ እና በአንድ 
መስኮት የአገልግሎት አሰጣጥ ሥራዎች መሆናቸውን ነው 
የገለጹት።  

ከደንበኞች ጋር በተያያዘም የሥራ ክፍሎች ባስቀመጡት 
የአገልግሎት አሰጣጥ መስፈርት እና በተገልጋዮች ቻርት 
በተቀመጠው ስታንዳርድ መሠረት አገልግሎት ለማግኘት 
ማሟላት የሚጠበቅባቸውን ማቅረብ ላይ እየተሠሩ 
ያሉ ተግባራትም ከለውጥ ሥራዎች መካከል የሚጠቀሱ 
መሆናቸውንም አቶ አበበ ጠቅሰዋል።  

የለውጥ ሥራ አስፈጻሚ ክፍሉ በመሥሪያ ቤቱ የሚገኙ 
የሥራ ዘርፎች በአስቀመጡት ተቋማዊ የለውጥ ግቦች እና 
እቅድ መሠረት መፈጸማቸውን ይገመግማል፣ ክፍተት 
ካለው የመፍትሄ አቅጣጫ ያስቀምጣል፣ በሥራ ላይ 
እንዲውሉ ውሳኔ ያገኙ ልዩ ልዩ የጥናት ሰነዶች ተግባራዊ 
እንዲሆኑ ለተጠቃሚ ክፍሎች መተላለፋቸውንና ተግባራዊ 
መሆናቸውን ይከታተላል፣ ተቋማዊ ለውጥን ከአፈጻጸም 
አኳያ ለመገምገም በተዘጋጀ ሪፖርት አቀራረብ ሥርዓት 
ስለመቅረቡ ክትትል ያደርጋል፣ የለውጥ መሣሪያዎች 
ያስገኙት ፋይዳ ይከታተላል፣ ይገመግማል።  ቀጣይነቱንም 
ያረጋግጣልና እንደተቋም እየሆነ ያለው ይህ ነውም ሲሉ 
አብራርተዋል።   

የለውጥ ሥራ አስፈጻሚው የሥራ ኃላፊዎችና ሠራተኞች 
ተቋማዊ ለውጥ በቀጣይነት ለመተግበር እንዲችሉ የክህሎት 
የአቅርቦት እንዲሁም የአመለካከት ክፍተቶች የሚለይበት 
ሥርዓት እንዲኖር ያደርጋልና የሥራ ኃላፊዎችና ሠራተኞች 

ስለለውጥ ዓላማዎች እንዲገነዘቡና የሕዝብ አገልጋይነት 
ስሜት እንዲያዳብሩ የአመለካከት ለውጥ እንዲያመጡ 
ተከታታይነት ያላቸው የግንዛቤ ማስጨበጫ መድረኮች 
ተዘጋጅተዋል።  

በዚህም ለውጥ እንደመጣም አቶ አበበ አንስተዋል።  
አለፍም ሲል በለውጥ አፈጻጸም ላይ የሚያጋጥሙ 
የአሠራር ችግሮችን ተለይተው፤ በስትራቴጂያዊ  
አቅጣጫዎች እንዲመሩም ሆነዋል ብለዋል።  

አቶ አበበ ሌላው ያነሱት ነገር የሥራ ኃላፊዎች 
በሥራቸው ያሉትን ፈጻሚዎች የማብቃት ሥራ 
እንዲያከናውኑ፤ ውጤታማ የሆኑ ሠራተኞችን 
እንዲበረታቱና ለውጡን እንዲያስቀጥሉ፤ የአቅም 
ክፍተት ያለባቸውን ሠራተኞች በመለየት ልዩ ድጋፍ 
እንዲያገኙ ማድረጉን ነው።   

በለውጥ ሥራው አስፈላጊ ግብአቶች እንዲሟሉና 
የተግባር ሥራዎች እንዲበራከቱ በማድረግ ምቹ የሥራ 
ሁኔታዎች  እንዲፈጥሩ ተደርጓል።  በቀጣይ ደግሞ 
እስከአሁን ያሉት መልካም ጎኖች ተጠናክረው የሚቀጥሉ 
ይሆናልም ብለዋል።  

የሪፎርሙ አምዶች ተብለው በተመረጡት 
የመንግስት አደረጃጀትና አስተዳደር ሥርዓትን ማሳለጥ፤ 
የመንግሥት ሠራተኞች የብቃት ምዘናና ማረጋገጫ 
ሥርዓት መገንባት እና የማስፈጸም አቅምን ማሳደግ፤ 
ብዝኃነትና አካታችነትን ያረጋገጠ ሥርዓት መገንባት፤ 
ነፃና ገለልተኛ ሥርዓት መገንባት፤ ቀልጣፋና ተደራሽ 
የመንግሥት አገልግሎት አቅርቦት ሥርዓት መዘርጋት፤ 
የዲጂታል ሲቪል ሰርቪስ በመገንባት ቅቡልነት ያላቸው 
አገልግሎቶችንና፤ የሲቪል ሰርቪስ ገቢር-ነበብ አመራር 
እና ተቋም ግንባታ በተመረጡት አምዶች ኮሚቴ ተቋቁሞ 
በርካታ እንቅስቃሴዎች እየተደረገ ይገኛል።  ስለሆነም 
ይህንን ወደ ተግባር በመቀየር ዙሪያ ሁሉም እርብርብ 
እንዲያደርግ አሳስበዋል። 

ዓለማየሁ ግዛው

የኢትዮጵያ አትሌቲክስ በውጤታማነት ሕዝብ 
የለመደውን ድል ከማስመዝገብ ይልቅ በውዝግብና 
ትርምስ መንስዔ መሆን ከጀመረ ሰነባብቷል።  
ከአስተዳደራዊ ጉዳዮችና ከውድድር ውጤቶች 
ጋር የተያያዙ ውዝግቦች ስፖርቱን እንዳይረጋጋና 
በውጤታማነቱ እንዳይቀጥል አድርጓል።  ይህም 
በፓሪስ ኦሊምፒክ በስፋት ሲንጸባረቅ ቆይቷል።  

የኢትዮጵያ አትሌቲክስ ችግር ዘርፈ ብዙ መሆኑን 
በኮተቤ ሜትሮፖሊታን ዩኒቨርሲቲ የስፖርት ሳይንስ 
መምህርና የአትሌቲክስ አሠልጣኝ ኢንስትራክተር 
አድማሱ ሳጂ ያስረዳሉ።  ለዚህም በዋናነት የአመራር 
ክፍተት ምክንያት ነው ይላሉ።  

እንደ ኢንስትራክተር አድማሱ ገለፃ፣  የኢትዮጵያ 
አትሌቲክስ ፌዴሬሽን የተደራጀና በራሱ ገቢ 
የሚተዳደር እንዲሁም እስከ ክልል ድረስ የተዘረጋ 
የአስተዳደር መዋቅር አለው።  መሆኑን በዚህም 
መዋቅር ከኢትዮጵያ ኦሊምፒክ ኮሚቴ ጋር ተቀናጅቶ 
የአትሌቲክስ ልማት ሥራዎችን ይሠራል።  በሂደቱም 
አትሌቶችን አና አሠልጣኞችን መልምሎ እና አሰልጥኖ 
ለዓለም አቀፍ ውድድሮች ብቁ በማድረግ ከኦሊምፒክ 
ኮሚቴ እንዲሁም ከባህልና ስፖርት ጋር በመተባበር 
እስከ መጨረሻው አስፈላጊውን ድጋፍ ያደርጋል።  
ይሁን እንጂ ከአሠራር ጋር ተያይዞ በሚፈጠረው 
የመጠላለፍና ሥራዎችን በትክክል ቆጥሮ በማሠራት 
ክፍተት ምክንያት የችግሮች መንስኤ ሆነዋል።  

የአትሌቶችና አሠልጣኞች ምልመላ በተደራጀና 
በተቀናጀ መንገድ አይደለም።  በዚህም የተነሳ ግለሰቦች 

ከሀገር እና መንግሥት በላይ ሆነው እምቢተኝነት 
በማስፈን የኢትዮጵያ አትሌቲክስ ፌዴሬሽንን 
አደረጃጀት ይጥሳሉ።  የአደረጃጀት ክፍተቱም በአመራሩ 
ግልጽ ያልሆነ አሠራር በመዘርጋቱና ትክክለኛው 
አካሄድ ሥራ ላይ ባለመዋሉም ነው።  አሠራሩ ግልጽነት 
የሚጎድለው፣ ያልተናበበ፣ ያልተጣጣመ ነው።  ከዚህም 
የተነሳ አንዳንድ አትሌቶች የአቅም ማነስ ሌሎች ደግሞ 
አቅም እያላቸው አለማሸነፍ የሚከሰተው ግልጽ የሆነ 
አመራር እና የአሠራር ክፍተት በመኖሩም ነው።  
እነዚህን ጉዳዮች ከግንዛቤ ውስጥ በማስገባት ግልጽ 
አደረጃጀትን፣ አመራርና አሠራርን በማስፈን እንዲሁም 
በመፈተሽ ስህተቶች እንዳይደገሙ የሚያደርግ ሥራ 
መሠራት እንዳለበት ይናገራሉ። 

በረጅም ርቀቶች የሚታየው የውጤት ማጣት 
የመጣው ከሥልጠና ክፍተት ነው የሚሉት 
ኢንስትራክተር አድማሱ፤ ይህም ከአመራርና 
አሠራር ክፍት ጋር የተያያዘ እንደሆነ ይጠቅሳሉ።  
አትሌቶች በዘመዶቻቸው መሠልጠናቸውና የአንድ 
አንድ አሠልጣኞች ውጤታማነት በዓለም አቀፍ 
ደረጃ ሲታይም ብቁ ያለመሆናቸውን የሚያመላክት 
ነው።  አትሌቶች በቤተሰብ አማካኝነት የሚሰለጥኑ 
ከሆነ ከመተዛዘን የተነሳ ተገቢው ሥራና ሥልጠና 
እንዳይሰጥና የሚፈለገው ውጤት እንዳይመጣ 
ምክንያት ይሆናል።  የአሠልጣኝነት ሥነምግባር፣ 
እውቀትና ልምድ ያለው ከሆነ ግን ሥራውን ብቻ 
መሠረት አድርጎ ትክክለኛ ሥልጠና በመስጠት ውጤት 
እንዲመጣ ይሠራል።  አትሌቶች ለውድድር ዝግጅት 
የሚያደርጉት ተነጣጥለውና በተለያየ አሠልጣኞች 
ስር መሆኑ እንዳይተጋገዙ እና አቅማቸውን አውቀው 

እንዳይሠሩም አድርጓል ይላሉ።  
ይህም የጥቅም ግጭት ከመፍጠሩ ባለፈ በአንድ 

ቡድን ተጠቃለው መሥራታቸው የፌዴሬሽን እና 
የኦሊምፒክ ቴክኒክ ኮሚቴ አመራሮች ምርጫ ላይ 
እንዲወዛገቡ አድርጓል።  

ኢትዮጵያ በረጅም ርቀት አንጸባራቂ ድልን 
ያስመዘገበችው በአንድ ብሔራዊ ቡድን ተሠርቶ 
እንደሆነ ባለሙያው ያስታውሳሉ።  ይህም አዋጭ 
እንደሆነ ጎረቤት ሀገራት በውድድር መድረኮች 
ያስመለከቱበት እና በአስደማሚ ውጤት በዓለም 
አቀፍ አንቱታን ያተረፉ አትሌቶች የተፈጠሩበት ርቀት 
እንደሆነም ያክላሉ። 

የአሠራርና አደረጃጀት ክፍተት አንዱ ማሳያና 

ለውጤት መጥፋት መንስኤ የሆነው በተበታተነ፤ 
ለክትትልና ለድጋፍ በማይመች እንዲሁም አንድነትና 
ህብረትን ለመገንባት በማይመች ሁኔታ ሥልጠና 
በመሰጠቱ ነው።  ሳይንሱን ለመተግበርም በስፖርቱ 
ውስጥ አልፎ እና አግባብነት ያለውን ሥልጠና ወስደው 
መሥራት ሲገባቸው፤ በዝምድና እና በታዋቂነት 
ተጠቅመው የሚሠሩ እንዳሉም ይጠቅሳሉ።  ጥብቅ 
በሆነ ዲሲፕሊን፣ አመራር፣ አሠራር እና ቅንጅት 
ካልተሠራም ባለሙያዎቹ በሳይንስ ብቻ ስለተመሩ 
ውጤት ማምጣት አይቻልም ይላሉ። 

ኢትዮጵያ ከተፎካካሪ ሀገራት ጋር በሚገባት 
ደረጃ ለመፎካከር እና የቀደመውን የድል ታሪክ 
ለመመለስ ወቅቱን በሚመጥን ሁኔታ መሥራት 
እንደሚያስፈልግም  ይናገራሉ።  ኢትዮጵያ ትናንት 
ጠንካራ የነበረች እና አሁን በብዙ የውጤት መጥፋት 
ውስጥ የምትገኝ ቢሆንም፣ የትናንቱን አቅምና 
ተሞክሮ መሠረት በማድረግ ወደ ውጤታማነት 
መመለስ ይቻላል ባይ ናቸው።  ‹‹ሌሎች ሀገራት 
ጠንክረው ስለመጡ እኛ እጃችንን አጣምረን መቀመጥ 
ሳይሆን እኛ ምን ሥራ ሠራን? ምንስ ዋጋ ከፈልን? 
ብለን መጠየቅ ይገባል›› ይላሉ።  አሜሪካውያን፣ 
ኖርዌዥያን፣ ጣሊያናውያን እና ሌሎች ሀገሮች 
በረጅም ርቀት ሩጫ ጠንክረው እንደመጡ ማሳያዎች 
መኖራቸውን የሚገልጹት ኢንስትራክተሩ፣ ከፍተኛ 
የሆነ የአትሌቲክስ ኢንቨስትመንት መደረግ እንዳለበት 
ያምናሉ።  ኢትዮጵያ ካላት የአትሌቲክስ ሀብት አኳያ 
ሰው ሠራሽ ችግሮችን በመፍታት በጥቂት ጊዜ ወደ 
ቀደመው ውጤታማነቱ መመለስ እንደሚቻልም 
ይገልጻሉ። 

